
Nuk është as
Turqia dhe as
Rusia. Kina në
heshtje po
blen Ballkanin

E PËRDITSHME INFORMATIVE

Koha

Shkup, 28 gusht - Ministria e Shëndetësisë në
shtator do të shpallë konkurs për të gjithë spe-
cializimet shtetërore, të cilat janë të nevojshme
në institucionet shëndetësore në vend, njoftoi
ministri i Shëndetësisë, Venko Filipçe, sipas të
cilit, është bërë analizë për specializimet e ne-
vojshme si dhe është siguruar edhe një numër
adekuat i mentorëve për disa specializime që
kërkohen në institucionet shëndetësore. "Në

ato vende ku ka mungesë të specialistëve
adekuate, ne bëjmë marrëveshje mes shtëpive
të shëndetit dhe klinikave në Shkup. Për shem-
bull, mungesën e gjinekologëve e kemi
zgjidhur në disa qytete në vend", tha Filipçe. Ai
tha se në gjashtë muajt e fundit, në institucio-
net shëndetësore në vend janë pranuar 2 mijë
mjek dhe personel mjekësor, me qëllim që të
mbulohet mungesa e kuadrit...

Diskriminohen privatët, ministri premton zgjidhje

15 DEN

Vajzat që
shpëtojnë
Pakistanin

“Shërbejmë dhe mbrojmë” - for-
cat policore në mbarë botën je-
tojnë dhe vdesin me këtë moto.
Edhe forca policore e Pakistanit
vepron njëlloj. Por në një vend fe-
tar dhe konservator, ku gratë sh-
pesh kufizohen në rolin e amvisa-
ve në shtëpi, disa prej tyre janë
duke vepruar ndryshe traditës,
duke ju bashkuar forcave të poli-
cisë dhe jo vetëm. Kjo është Qen-
dra e Trajnimit të...

Justiniani I (483-565) ishte perandor bizantin
me prejardhje ilire, nga fshati Tauris i
Dardanisë, pranë fortesës Bederiana. Gjatë
sundimit të tij (527-565) Perandoria Bizantine
ishte ende shtet i fuqishëm. Justiniani u
përpoq të ringjallte perandorinë e dikurshme
romake, pushtoi Afrikën Veriore, Sicilinë,
Italinë e një pjesë të Spanjës. Kodifikoi të

drejtën romake. Ndërmori punime të mëdha
ndërtimi, sidomos për të mbrojtur kufijtë e
perandorisë në veri nga sulmet e barbarëve.
Rindërtoi kështjella të vjetra dhe ndërtoi mjaft
të reja. Emrat e kështjellave të ndërtuara prej
tij përmenden në veprën e Prokopit të
Cesaresë “Mbi ndërtimet” dhe përbëjnë një
burim të rëndësishëm për onomastikën ilire. 

MË PAK SE GJYSËM TAKIMI!
“Miq, takimet multilaterale janë të dobishme,
por kur nga shtatë kryeministra të ftuar, katër
nuk ‘gjejnë’ dot kohë për të ardhur, janë pa
kuorum dhe më shumë së dështim.
Kjo veçanërisht kur nga tre të pranishëm, dy
janë shqiptarë. Le t’i themi faleminderit
kryeministrit të Malit te Zi se përndryshe do
kishim një takim thjesht ndërshqiptar.
Natyrisht ky bojkot ka vetëm një shkak:
munguan se nuk deshën t’ u ngjiten pleshta në
narkoshtetin e Noriegës, i vetëm në Europë dhe
në botë!”, shkruan në profilin e tij në Facebook,
ish-kryeministri i Shqipërisë, Sali Berisha, duke e
komentuar Forumin informal dje në Durrës e ku
mungoi kryeministri i Maqedonisë, ai i Serbisë,
si dhe i Bosnjë dhe Hercegovinës. 

Ç’ËSHTË KJO ALBANOFOBI?!
“Nëse duhet një shembull për të treguar se sa
diskriminuese, e papërgjegjshme dhe
demagoge është kjo Qeveri, atëherë duhet të
bëni vetëm një rrugë në Klinikën Universitare në
Shkup. Para një viti, tabelat orientuese të spitalit
ishin në tre gjuhë, shqip anglisht dhe
maqedonisht. Për herë të parë para një viti
ndodhi ajo që asnjë parti nuk kish mundur ta
realizonte për 15 vjet! 
Mirëpo ëndrra për barazi dhe të drejta të njëjta
zgjati shumë pak!
Sot po të shkoni tek kjo Klinikë do shikoni se si
për turp janë fshirë nga tabela të gjitha
informacionet në gjuhën shqipe... Ç’është kjo
albanofobi?! Nëse nuk di maqedonisht edhe
mund të vdesësh pasi tashmë mjekësia nuk flet
gjuhë tjetër veç maqedonishtes!”, shkruan në
profilin e tij në Facebook, ish-ministri i
Shëndetësisë, aktualisht kryetari i Gostivarit,
Arben Taravari, ndërsa komenton fshirjen e
gjuhës shqipe në tabelat orientuese në Klinikën
“Nëna Terezë” në Shkup.

“KUFIJTË E SERBISË
KANË NDRYSHUAR
GJATË LUFTËS, TANI
S’JANË TË SHENJTË”
SHBA nuk do të kundërshtojë
asnjë zgjidhje të problemit të
Kosovës, i cili i kontribuon paqes
në rajon, përfshirë edhe
shkëmbimin e territoreve,
konsideron George Friedman,
njohës i mirë i rrethanave në
Ballkan. “Meqë kufijtë e Serbisë
kanë ndryshuar gjatë luftës,
mendoj se nuk ka arsye që kufijtë
e tashëm të jenë të shenjtë”, i ka
thënë Friedman gazetës “Danas”,
themelues i agjencisë Stratfor,
aktualisht njeriu i parë i
kompanisë konsulente
“Geopolitical Futures”. Sipas tij,
situata në Ballkan aktualisht nuk
përbën çështje me rëndësi për
SHBA, meqë ajo merret me
Korenë, Kinën, Lindjen e Afërme,
Rusinë, ndërsa çështja e Kosovës
thjesht nuk është forcë lëvizëse
në politikën e jashtme
amerikane.

(Danas, 28 gusht)

DIKUR ISHIM NE
ERITREASIT! 
ITALIA U LA E VETME
NGA BE
“Kemi qenë ne eritreasit dikur.
Italia ishte toka jonë e premtuar
dhe italianët nuk na lanë
asnjëherë në mes të detit”.
Kryeministri shqiptar Edi Rama,
ka shpjeguar motivet për të cilat
Shqipëria ka pritur 20 refugjatë të
anijes “Dicioti”. I pyetur nga
televizioni “Telenord” në Gjenova,
Rama ka shpjeguar: “Italia ka
qenë vendi më mikpritës në
Europë në 30 vitet e fundit, por
është lënë e vetme dhe tensioni
është i kuptueshëm. Ne kemi
ndërhyrë, duke shpresuar që
Europa të bëjë diçka konkrete për
të zgjidhur problemin. Një vend i
vetëm nuk mund t’ia dalë. Është
zhgënjyese të shohësh si bëhen
mbledhjet dhe forumet, por në
fund për Italinë dhe Greqinë,
ekziston gjithnjë e më pak
respekt”, u shpreh kryeministri
shqiptar. Rama ka folur edhe për
tragjedinë e ndodhur në orën
“Morandi”, ku humbën jetën edhe
dy të rinj shqiptar: “Ishin dy djem
që jetonin dhe punonin në
Gjenovë. Për fat të keq nuk
mundën të shpëtojnë. Në këto
rrethana pastaj ka shumë
diskutime mbi fajtorët, ndërsa në
fund bëhet fjalë për probleme që
duhej të ishin zgjidhur. Nuk
mendojmë asnjëherë se këto
gjëra mund të ndodhin, por
pastaj përballemi me realitetin”,
tha Rama. (Telenord, 28 gusht)

A janë të mjaftueshme sqarimet që po bëhen lidhur me dilemat e sh-
qiptarëve nëse ata fitojnë apo humbin me ndryshimet e ardhshme ku-
shtetuese që pritet të ndodhin pasi të ketë kaluar referendumi?

Profesori i të drejtës kushtetuese, prof.Shkariq në një sqarim të tij shken-
cor pat thënë para disa ditëve se identiteti i popullit maqedonas nuk
mohohet. Përkundrazi, është ruajtur nacionaliteti i maqedonasve. Diku-
sh do ta interpretojë atë si shtetësi, thotë Shkariqi, por gjithashtu mund
të interpretohet si një përkatësi etnike. Ai theksoi se fakti që ndryshimet
në Kushtetutë duhet të jenë të shpejta dhe të parevokueshme dhe do
të kenë rëndësi për të gjitha kohët, i bën ndryshimet shumë të ndjesh-
me dhe më e ndjeshme e të gjithëve, sipas tij, do të jetë ndërhyrja në
preambulë.

Në anën tjetër, prof.Abdulla Memeti, në një analizë të tij më të gjatë,
ndër të tjera ngre edhe këto shqetësime: “Çështjet e pazgjidhura që i
preokupojnë shqiptarët në Maqedoni që nga pavarësimi i këtij shteti,
sidomos statusi juridik-kushtetues dhe politik i tyre, zyrtarizimi i gjuhës
shqipe dhe çështje të tjera lidhur me të drejtat e natyrshme të popullit
shqiptar, një pjesë e të cilave janë përfshirë në Marrëveshjen kornizë të
Ohrit, nuk lidhen dhe kushtëzohen nga suksesi ose mossuksesi i këtij re-
ferendumi, nga shprehja e vullnetit të lirë të qytetarëve të këtij shteti për
integrimin në NATO dhe BE, por nga koncepti i shtetit që duhet të de-
finohet me ndryshimet e reja kushtetuese, si dhe nga vullneti politik dhe
marrëveshja mes faktorëve politikë të brendshëm për këto çështjeve, të
cilat përfundimisht duhet të zgjidhen pas referendumit”.

Referendumi do të jetë konsultativ, ndërkohë që hapat e ardhshëm që
parashihen sipas marrëveshjes janë që deri në fund të vitit 2018 në
tërësi të miratohen amendamentet e kushtetutës. Pas kësaj, Greqia në
Kuvendin e saj do ta ratifikojë marrëveshjen. Pasi që të ndodhë e gjithë
kjo, që parashihet në marrëveshje, emri i tashëm i shtetit zëvendë-
sohet me emrin e ri “Republika e Maqedonisë së Veriut”.

A kanë të drejtë shqiptarët të ndjehen të frikësuar nëse statusi i tyre do
të reduktohet me ndryshimet e ardhshme Kushtetuese?

Këtë përgjigje duhet ta japin zyrtarët shqiptarë të cilët do të marrin pje-
së në fushatat e tyre në prag të referendumit, në mënyrë që kuptimi i pje-
sëmarrjes në referendum dhe votimit PËR të ketë kuptim më të plotë.

Refuzimi i një tryeze të përbashkët të subjekteve politike shqiptare në
prag të referendumit, duhet gjithsesi të kompensohet me një fushatë
intensive sqaruese sepse shumë çështje e dilema janë të hapura në
opinionin publik shqiptar dhe ato mund të mbyllen vetëm duke u
përgjigjur sinqerisht dhe me kompetencë.

Gjithçka tjetër mund të kthehet bumerang, sepse zgjedhjet pasuese po
afrohen. Nuk duhet injoruar asnjë zë kritik. Përkundrazi intelektualët,
mediat dhe shoqëria shqiptare në përgjithsi po tregohen mjaft të arsye-
shëm në këto çaste dhe do të ishte i pajustifikueshme injorimi i gjithë
kësaj maturie.

Shqiptarët po tregohen të matur për dy arsye. E para, ata janë shumë të
vetëdijshëm se cilat janë pasojat për vet ata nëse dështon referendumi
dhe e dyta, ata nuk po duan të bëhen palë me kundërshtarët e proce-
seve euoroatlantike, një disponim ky që po mbisundon në qarqet që
duan statu-quo në vend. 

Të gjithë ata që janë kundër dënimit të krimeve në regjimin e kaluar,
janë për status-quo. Të gjithë ata që janë kundër integrimeve euro-
atlantike, janë për status-quo. Të gjithë ata që janë kundër shqiptarë-
ve, janë për status-quo. Shqiptarët duhet të jenë kundër status-quos, por
me sqarime plotësuese se çka do të ndodhë me statusin e tyre pas
ndryshimeve eventuale kushtuese.

Po referendumit,
por me sqarime
plotësuese

EDITORIAL |||||||||||||||||||||||||

Emin AZEMI

KUSH ISHTE JUSTINIANI I?

NË NJË SHTET TË KAPUR
“Kryetari i Kuvendit të Kosovës e ka quajtur
veprim politikisht absurd iniciativën e partive
politike opozitare për thirrjen e një seance të
jashtëzakonshme të Kuvendit të Republikës së
Kosovës,  Në një shtet demokratik , siç e
përshkruan Kosova veten në Kushtetutë ,
Kryetari i Kuvendit ka dy detyra kryesore: ta
përfaqësojë Kuvendin dhe të përcaktojë rendin e
ditës e të kryesojë seancat e Kryesisë së Kuvendit.
Përfaqësimi i Kuvendit do të thotë respektimi i
legjitimitetit të të gjitha iniciativave, pa marrë
parasysh se çka mendon për to personalisht.
Në një shtet të kapur, Kryetari i Kuvendit
konsideron se ka kompetenca të vlerësojë si
absurde brengën e një numri të madh
deputetësh që duan të thërrasin séancë të
jashtëzakonshme.  Në shtet të kapur, opozita
nuk bëhet absurde vetëm nëse heshtë”, shkruan
në profilin e tij në Facebook, publicisti Veton
Surroi.

Shkup, 28 gusht - Pas qëndrimit de-
finitiv të LSDM-së dhe të partive
shqiptare parlamentare se do të
marrin pjesë aktive në fushatën për
Referendumin, sytë e opinionit
janë kthyer se çfarë qëndrimi do të
marr partia më e madhe opozitare,
VMRO e Hristijan Mickosvkit në
lidhje me Referendumin. Siç njof-
ton për gazetën KOHA zëdhënësi i
VMRO-së, Dimçe Arsovski, partia e
tij të mërkurën në seance plenare
do të kërkojë nga Parlamenti që pa-
ratë e dedikuara për fushatën e Re-
ferendumit të kanalizohen për in-
vestime kapitale, infrastrukturë
rrugore, shkolla dhe spitale. Me
këtë bëhet qartë se VMRO nuk do
të pranojë të jetë pjesë e fushatës
aktive sipas parametrave të caktua-
ra nga Parlamenti. 

“Domethënë, ne mbetemi në
qëndrimin e fundit të kryetarit
Mickosvki që paratë e dedikuara
Parlamentit për fushatën për Refe-
rendumin, të shkojnë për shkolla
dhe spitale. Janë mbi 20 projekte
kapitale që janë premtuar e nuk
janë realizuar, nga të cilat do të për-
fitonin vetë qytetarët. Sonte do të
ketë mbledhje Komiteti Ekzekutiv
dhe do të analizohet gjendja në Par-
lament, kurse të mërkurën me sigu-
ri do të dalim me qëndrim që ceka
më lart”, thotë zëdhënësi Arsovski. 

VMRO DERI NË FUND KUNDËR
MARRËVESHJE ME GREQINË

Nëse VMRO do të bojkotojë
Referendumin, Arsosvki thotë se
partia e tij në vazhdimësi ka qenë
kundër marrëveshjes me Greqinë
dhe këtë qëndrim do ta mbaj deri
në fund, pa mos thënë qartë se
VMRO është për bojkot. “Që nga
fillimi, çdo deklaratë e jona si par-
ti, por edhe çdo qëndrim i struk-
turës udhëheqëse ka qenë kundër
marrëveshjes së dëmshme me
Greqinë. Ky qëndrim do të jetë deri
në fund, ne nuk do të lejojmë që
dikush ta ndryshojë identitetin e

kombit dhe gjuhës maqedonase”,
thotë Arsovski. Ndryshe, LSDM,
BDI, PDSH, Aleanca për Shqip-
tarët, BESA si edhe dy deputetë të
pavarur ose gjithsej 71 deputetë,
kanë konfirmuar pjesëmarrje akti-
ve në fushatën publike për Refe-
rendumin, duke zhvilluar propa-
gandë “për”. Këtë e konfirmojnë
nga kabineti i kryetarit të Parla-
mentit, Talat Xhaferi, nga ku po
ashtu njoftojnë se deputeti Anto-
nio Milloshoski si deputet-individ
ka dërguar shkresë se do të marrë

pjesë në fushatë me qëndrim
bojkotues, për arsye se është
kundër pyetjes së Referendumit. 

Në koordinim me grupet parla-
mentare është potencuar se depu-
tetët nuk do të marrin para në
dorë, por Parlamenti do të marrë
me qira hapësirë mediatike, e cila
do të ndahet në mënyrë propor-
cionale. Veç tjerash, të mërkurën
do të dihet se sa hapësirë mediale
do të marrin partitë në kuadër të
fushatës së Referendumit që do të
mbahet më 30 shtator, e në të cilën

qytetarët e Maqedonisë do të
përgjigjen në pyetjen: “A jeni për
anëtarësim në NATO dhe BE me
pranimin e marrëveshjes me Gre-
qinë?”. Ndërkaq për fushatën e Re-
ferendumit janë paraparë të
harxhohen 80 milionë denarë nga
Parlamenti i Maqedonisë. 

ZAEV FLET PËR SIGURIMIN E 2/3
TË VOTAVE NË PARLAMENT
Kur jemi tek qëndrimet par-

tiake rreth Referendumit,ndryshe
nga VMRO, partia në pushtet

LSDM është më se aktive në terren
pothuajse një muaj para mbajtjes
së Referendumit. 

“Besoj se qytetarët, në një at-
mosferë të tillë relaksuese do të
dalin dhe do të votojnë ‘për’në Re-
ferendum, dhe kjo do të sigurojë
2/3 e votave të deputetëve në Par-
lamentin e Maqedonisë, për të ni-
sur procedurat formale-juridike të
marrëveshjes me Greqinë”, ka dek-
laruar të martën kryeministri Zo-
ran Zaev. Nga Kriva Pallanka, Zae-
vi ka sqaruar se Qeveria e
Maqedonisë nuk do të harxhojë
më shumë se 400 mijë denarë për
fushatën e Referendumit, pasi si-
pas tij, fushata e Referendumit nuk
është sikur fushata e zgjedhjeve
parlamentare.

“Do të doja të qartësojë një pa-
qartësi. Ato nuk janë para që iu
ndahen deputetëve. Mjetet do të
ndahen në përputhje me atë se
kush është ‘për’ dhe ‘kundër’ në Re-
ferendum, varësisht se si janë pro-
noncuar deputetët. Nuk besoj se
do të ketë nevojë për mjete shtesë
më shumë se që u parapanë, 400
mijë denarë, sepse Referendumi
nuk është sikur zgjedhjet parla-
mentare dhe nuk kërkon harxhim
për fushatë”, tha Zaevi. Ai ka sh-
tuar se duhet shfrytëzuar këtë
shans ngase, siç ka thënë Zaev, nuk
është e lehtë të arrihet një marrë-
veshje e tillë e ndjeshme me Gre-
qinë, e cila na i hapi dyert për BE,
për perspektiva më të mira, për
prosperitet ekonomik, për
mbajtjen e të rinjve në shtet, për
ruajtjen e integriteti territorial, të
trashëguar nga paraardhësit tanë. 

“Për këtë unë besoj se qytetarët
duke votuar ‘për’, do të sigurojnë
2/3 e votave të deputetëve për
vazhdimin e procedurave forma-
le-juridike në Parlamentin e Ma-
qedonisë”, tha Zaev. 

SOT AFATI I FUNDIT PËR QËNDRIMET E PARTIVE

Fushatë pa VMRO-në
Zëdhënësi i VMRO-së ka
thënë për KOHA se
partia e Mickovskit të
mërkurën në seance
plenare do të kërkojë
nga Parlamenti që
paratë e dedikuara për
fushatën e
Referendumit të
kanalizohen për
investime kapitale,
infrastrukturë rrugore,
shkolla dhe spitale. Me
këtë bëhet qartë se
VMRO nuk do të bëjë
kërkesë të jetë pjesë e
fushatës aktive sipas
parametrave të caktuara
nga Parlamenti 

OSBE GATI PËR VËZHGIMIN E REFERENDUMIT 

Zyra e OSBE-së për institucione demokratike dhe të
drejtat e njeriut (ODIHR) edhe zyrtarisht e filloi
Misionin për vëzhgimin e referendumit  që do të
mbahet më 30 shtator. Ndërkohë Parlamenti
njoftoi se 71 deputetë do të marrin pjesë aktive në
fushatën "pro" referendumit, ndërsa deputeti
Antonio Miloshoski ka vendosur që të bojkotojë,
ndërsa VMRO-DPMNE ende taktizon dhe
qëndrimin e saj përfundimtar do ta bëjë publik të
mërkurën.  Shefi i Misionit vëzhgues të
OSBE/ODIHR, Jan Petersen tha se misioni ka
mandat të qartë, në mënyrë të paanshme do të
vëzhgojë tërë procesin e referendumit dhe se nuk
do të përzihet në procesin e referendumit. "Neve

nuk ka interesojnë rezultatet e referendumit, por
integriteti i vetë procesit", ka thënë në pres
konferencë Petersen Misioni do të përbëhet nga
ekip kryesor prej 13 ekspertëve të vendosur në
Shkup dhe 20 vëzhguesve të cilët do të
shpërndahen në mbarë vendin në ekipe
shumëkombëshe me nga dy vetë duke filluar nga 5
shtatori. Përveç kësaj, ODIHR-i do të kërkojë nga
vendet pjesëmarrëse të OSBE-së të sigurojnë 250
vëzhgues afatshkurtër të cilët do të arrijnë disa ditë
para mbajtjes së referendumit. Ekipi kryesor i
vëzhguesve do të ketë përfaqësues nga SHBA-ja,
Norvegjia, Rusia, Rumania, Franca, Sllovakia,
Bullgaria... 

CIPRAS: ME PËRPJEKJE TË MËDHA MBËRRITËM DERI NË MARRËVESHJA 

Në çështjen e Maqedonisë, me përpjekje
shumë të mëdha arritëm të mbërrijmë
deri në marrëveshje historike sipas linjës
kombëtare dhe duke e ruajtur interesin
kombëtar, tha kryeministri grek Aleksis
Cipras, duke folur për "Greqinë në erën e re",
që njëherit ishte edhe tema e fjalimit të tij, në
takimin e komitetit qendror të SYRIZA-s. Siç njoftoi
korrespondentja e MIA-s nga Athina, Cipras foli për
sukseset e arritura të partisë gjatë tre viteve e gjysmë
sa është në pushtet, u përqendrua edhe në politikën e
jashtme, ndërsa dërgoi edhe kritika të ashpra deri te
Demokracia e Re opozitare, pa e përmendur
drejtpërdrejt. "Në çështjen e Maqedonisë me
përpjekje shumë të mëdha arritëm që të mbërrijmë

deri në marrëveshje historike duke e ruajtur
linjë një dekadëshe kombëtare, duke e
ruajtur interesin kombëtar dhe historinë
tonë. Edhe në këtë çështje të madhe, disa
mbetën me gojë të gjysmëhapur, pasi rreth

20 herë ndryshuan pozicion. E hënë, e
mërkurë, e premte emër i përbërë dhe linjë nga

qeveria e Karamalnisit. E martë, e enjte, e shtunë
delirium nacionalist dhe argumente nga Agimi i
Artë", tha kryeministri grek para anëtarëve të
Komitetit qendror të SYRIZA-s, duke dërguar kritika
deri te partia më e madhe opozitare. Cipras shpjegoi
se viteve të kaluara kanë investuar në politikë të
jashtme aktive, shumëdimensionale, por edhe me
prioritet të plotë në sigurimin e të drejtave sovrane". 

Koha



Evis HALILI 

Shkup, 28 gusht - Me vendimin më të
ri të Parlamentit, shpenzimet që iu
paguhen deputetëve që jetojnë ja-
shtë Shkupit do të shkurtohen në
formë drastike. Sipas skemës së re
të financimit e vendosur nga Komi-
sioni për zgjedhjeve dhe emërime,
duke filluar nga muaji i ardhshëm
deputetëve iu ofrohen dy variante,
nëse udhëtojnë çdo ditë do t’i mbu-
lohen jo 30 për qind, por vetëm 20
për qind të shpenzimeve për kar-
burant dhe për pagesat rrugore,
ndërsa nëse do të marrin me qera
apartament - do të kenë në dispozi-
cion një fond prej 400 euro në
muaj, dhe shpenzimet për karbu-
rant do të mbulohen vetëm gjatë

ditëve të fundjavës dhe festave. 
Këto ndryshime nënkuptojnë

reduktime maksimale të shpenzi-
meve që Parlamenti i paguante de-
putetëve që jetonin në qytete të tje-
ra. Ka pasur raste të atilla që për një
deputet është paguar nga 2 mijë
deri në 5 mijë euro brenda disa
muajve, ndërsa me metodën e re të
financimit, shpenzimet nuk i ka-
lojnë 500 eurot për disa raste speci-
fike. 

Kryetari i Komisionit, Ilija Di-
movski, ka sqaruar se pas këtyre
ndryshimeve ligjore qëndrojnë një
sërë konsultimesh me sektorin e fi-
nancave të Parlamentit, me grupet
parlamentare, si edhe janë shfrytë-
zuar edhe eksperienca të tjera
krahasuese. Deputetët do të duhet
të paguajnë me kartat e reja të
“Rrugëve të Maqedonisë” dhe

krahas faturës fiskale, duhet të
ruajnë edhe slipin ku evidentohen
gjeneralitetet e deputetit, si një dë-
shmi se ka udhëtuar personalisht. 

Alternativa për të marrë me
qera shtëpi apo apartament përbën
risi dhe mund të shfrytëzohet nga
ato deputetë që jetojnë jashtë terri-
torit të Qytetit të Shkupit dhe që
nuk janë përfitues të shpenzimeve
për veturë. 

“Qiraja e një apartamenti përja-
shton të drejtën për të shfrytëzuar
shpenzimet e rrugës, përveçse në
raste specifike. Është e drejta e de-
putetëve të zgjedhin nëse dëshi-
rojnë të shfrytëzojnë shpenzimet
e rrugës të reduktuara, ose të mar-
rin një apartament me qera në
Shkup... Shuma për qiranë dhe sh-
penzimet komunale është përcak-
tuar nga kryeministri”, ka thënë

kryetari i komisionit, Ilija Dimov-
ski. Kjo e drejtë do të realizohet pas
një kërkese me shkrim dhe dekla-
rate se deputeti nuk ka në pronësi
apartament ose shtëpi në Shkup
me një sipërfaqe prej të paktën 80
metra katrorë. 

Ndryshimet sa i takon skemës
së financimit të shpenzimeve rru-
gore për deputetët u iniciuan nga
LSDM dhe partitë e tjera të shu-
micës parlamentare, por gjetën
mbështetje edhe nga opozita, sido-
mos pas publikimit të informacio-
neve për shpenzime të ekzagjerua-
ra nga buxheti i shtetit. Parlamenti
po ashtu miratoi pak kohë më parë
edhe disa ndryshme të tjera ligjore,
të cilat reduktonin pagat mujore
dhe honorarë të tjera për funksio-
narë shtetëror të zgjedhur dhe të
emëruar.

Nga 2019-a,
minatorët 
më herët dalin 
në pension
Shkup, 28 gusht - Zvogëlim të ku-
firit të pleqërisë  për pensionim
të minatorëve, paralajmëroi mi-
nistrja e Punës dhe Politikës So-
ciale Mila Carovska. Ajo nga Ka-
menica e Maqedonisë kumtoi se
nga viti 2019 ndryshimet  për
minatorët parashikojnë gratë të
pensionohen  me 35 vjet stazh
pune, ndërsa burrat me 40 vjet
punë. "Me të vërtetë na vjen
mirë që jemi këtu ta ndaj gëzi-
min së bashku me minatorët  e
këtij rajoni për masat e ardhsh-
me për pensionim në sektorin e
minierave. Siç premtuam  në
vetë fillimin  e mandatit dhe
para mandatit sollëm ligj  me të
cilin stazhi i beneficuar e merr
rolin e tij për minatorët. Me të
parashikohet gratë të mund të
pensionohen me 35 vjet stazh,
ndërsa burrat me 40 vjet stazh
pune", tha Carovska. Minatorët
për një vit marrin stazh të bene-
ficuar prej 18 muajve. Nga MPPS
sqarojnë se me propozim-ndry-
shimet dhe plotësimet e Ligjit
për sigurim pensional dhe inva-
lidor, minatorët stazhi i të cilëve
konsiderohet me kohëzgjatje të
rritur, marrin zvogëlim  të mo-
shës për pensionim në mënyrë
proporcionale me kohën e ka-
luar  në punë  me stazh të bene-
ficuar  dhe paralajmërojnë  se
do të vazhdojnë  me aktivitetet
e premtuara në pjesën e stazhit
të beneficuar për çka tashmë
është përgatitur analizë  me
përkrahje të Bankës Botërore.
Thonë se  do të bëhet edhe revi-
zion në të gjitha vendet e punës
për të cilat  stazhi i sigurimit
konsiderohet  me kohëzgjatje të
rritur.

Zejnulla VESELI

Shkup, 28 gusht - Masat e para-
lajmëruara nga Qeveria lidhur me
vendosjen e tatimit progresiv të ta-
timit personal nuk do të kenë aspak
efekte pozitive në përmirësimin e

barabarësisë sociale, por do të ulë
produktivitetin, punësimet dhe zh-
villimin e kualifikimeve. Masat do
ta ulin edhe dëgjueshmërinë tati-
more dhe do ta rrisin ekonominë jo
formale që do të çojë deri të efektet
negative mbi rritjen dhe zhvillimin
ekonomik të Maqedonisë. Ky është
vlerësimi i përbashkët i Odës Eko-
nomike Amerikane në Maqedoni,
Odës Ekonomike për Informatike
dhe Teknologji Komunikatave -
MASIT dhe Maqedonia 2025. Pasi
këto tre Oda ekonomike të huaja
në Maqedoni kanë realizuar një
anketë me përfaqësues të 200
kompanitë më të mëdha dhe ino-
vative në Maqedoni, deri te Mini-
stria e Financave të Maqedonisë
kanë dorëzuar mendim formal se si
dhe çfarë do të thotë paralajmërimi

i Qeverisë aktuale me vendosjen e
tatimit progresiv për tatimin perso-
nal. Sipas mendimeve të marra nga
pronarët e kompanive për efektet
nga tatimi progresiv, rezulton se
tani nuk është momenti i duhur për
vendosjen e tatimit progresiv për të
hyrat personale, sidomos jo në këtë
formë siç paralajmërohet nga Qe-
veria aktuale. 

“Është shumë e paqartë se si do
shpërndahen paratë plotësuese të
grumbulluara me rritjen e tatimit
personal. A do të shkojnë direkt në
përmirësimin e barabarësisë socia-
le apo paratë do të shfrytëzohen
për shpenzime të përgjithshme?
Nëse do të përdoreshin për shpen-
zime të përgjithshme, atëherë
efekti do të shfuqizohej, sepse nga
buxheti i njëjtë duhet të subven-

cionohet sektori privat. Nëse do të
shfrytëzoheshin për rritjen e
ndihmës sociale në 12.000 denarë
siç paralajmëron ministrja e Punës
dhe Politikës Sociale, atëherë kjo
masë do të kontribuonte në rritjen
e numrit të papunëve”, thuhet në
kërkesën e përbashkët të tre odave
të huaja ekonomike në Maqedoni.
Gjithashtu, në kërkesën e përba-
shkët potencohet se nëse ndihma
sociale do të barazohej me rrogën
minimale, atëherë fuqia punëtore e
aftë që marrin rroga minimale nuk
do të vazhdonin të punonin, sepse
do të preferonin të marrin ndihma
sociale se sa të punojnë gjë që do të
çon në ngarkesë plotësuese buxhe-
tin e Maqedonisë.

“Me ketë do të zvogëlohet pro-
duktivitet dhe punësime te reja

për shkak se më këtë penalizohen
personat që dëshirojnë të punojnë
sepse në vend që këta perona të
shpërblehen më rritje të rrogës,
shpërblehen personat që nuk dë-
shirojnë të punojnë ndërsa do të
marrin ndihma shtetërore në vlerë
prej 12.000 denarëve dhe kështu
mund të vijë deri të ulja e produk-
tivitetin dhe rritja e numrit të pa-
punëve ”, thuhet në kërkesën e tre
Odave ekonomike të huaja në Ma-
qedoni. Vendosja e tatimit progre-
siv gjithashtu sipas odave ekono-
mike të huaja më së shumti do të
destimulon në zhvillimin e kua-
drit profesional dhe më së shum-
ti do të preken ata kompani të cilët
dëshirojnë me mjete të tyre finan-
ciare të përgatisin kuadër profe-
sional. 

ODAT E HUAJA EKONOMIKE KUNDËR VENDOSJES SË TATIMIT PROGRESIV

Tatimi progresiv largon kuadrin profesionalNë kërkesën e
përbashkët potencohet
se nëse ndihma sociale
do të barazohej me
rrogën minimale,
atëherë fuqia punëtore
e aftë që marrin rroga
minimale nuk do të
vazhdonin të punonin,
sepse do të preferonin
të marrin ndihma
sociale se sa të punojnë

Koha

PARLAMENTI REDUKTON SHPENZIMET PËR DEPUTETËT 

20 përqindëshin e harxhimeve
të rrugës, ose qiranë në Shkup

Sipas skemës së re të
financimit e vendosur nga
Komisioni për zgjedhjeve
dhe emërime, duke filluar
nga muaji i ardhshëm,
deputetëve iu ofrohen dy
variante: nëse udhëtojnë
çdo ditë do t’i mbulohen jo
30 për qind, por vetëm 20
për qind të shpenzimeve
për karburant dhe për
pagesat rrugore, ndërsa
nëse do të marrin me qera
apartament - do të kenë në
dispozicion një fond prej
400 euro në muaj

Pa leje për vozitje
drejtonte autobus
Gjatë ditës diel në rajonin e Tetovës, janë ndaluar 10
persona të cilët kanë drejtuar automjetin pa leje
për vozitje. Në mesin e këtyre personave, njëri ka
qenë nga Jazhinca, që ka drejtuar autobus, ndërsa
është zbuluar edhe një vozitës pa leje adekuate, kur-
se 5 kanë qenë vozitës fillestar dhe nuk u janë përm-
bajtur kufizimeve ligjore për këtë kategori. Krahas
kësaj, janë zbuluar edhe 40 llojet tjera të kundër-
vajtjeve në komunikacion të cilët janë rrumbul-
lakuar me 24 dënime për kundërvajtje dhe 27 fletë-
pagesa. Gjatë një aksioni tjetër policor, janë
përfshirë 40 vetura ku është kontrolluar tejkalimi i
parregullt dhe janë dënuar 12 kundërvajtje të këtil-
la të cilët janë rrumbullakuar me dënime.

Aksident në Gradsko, 
vdes 51-vjeçari
Një burrë 51-vjeçar nga Prilepi dje humbi jetën në
një aksident trafiku i cili ka ndodhur në rrugën
magjistrale Gradsko - Prilep në afërsi të pompës së
benzinës "Lukoil". Siç kumtoi MPB, në orën 11:20 ka
ndodhur aksidenti i trafikut midis automjetit tran-
sportues "Daf" me rimorkio "Koegel", me targa nga
Radovishi i drejtuar nga J.P. (26) nga Radovishi dhe
automjetit të udhëtarëve "Fiat Fiorina" me targa të
Prilepit, i drejtuar nga P.T. nga Prilepi. Nga lëndimet
e marra në vendin e ngjarjes ka ndërruar jetë shofe-
ri P.T. Ekspertizë ka kryer ekip ekspertësh nga Stacio-
ni policor Prilep, ndërsa me urdhër të Prokurorit pu-
blik trupi i viktimës është dhënë për autopsi dhe po
punohet në zbardhjen e plotë të rastit.

Në rajonin e Pollogut,
gjobë për 1118 shoferë 
pa patentë 
Policia në rajonin e Tetovës në gjashtë muajt e parë
të këtij viti  ka zbuluar 597 shoferë pa marrjen e pa-
tentës së shoferit dhe me patentë jo të rregullt.
Numri i këtyre shoferëve "jolegalë" të zbuluar në
rajonin e Gostivarit për të njëjtën periudhë arrin 521
drejtues automjetesh. Numri më i madh i këtyre
personave, sqaroi ai, janë të moshës 17 deri 30 vjeça-
re prej të cilëve një numër i konsiderueshëm  kanë
qenë edhe pjesë e aksidenteve, disa prej tyre edhe
aksidente më serioze, me pasoja vdekje. Ai para-
lajmëroi se në periudhën e ardhshme do të vazh-
dojnë me kontrolle fokusi i të cilave do të jenë paten-
tat e shoferit dhe të cilat në rajonin e Tetovës dhe të
Gostivarit do të zbatohen me intensitet dhe dina-
mikë më të madhe.

Plagoset me thikë 
një tetovar
Në orët e hershme të mëngjesit të ditës së hënë, në
Spitalin Klinik të Tetovës është sjellur 56 vjeçari F.A
me plagë në anën e djathtë në stomak të shkaktuar
me send të fortë, me siguri me thikë, njofton policia
e Tetovës. Pas marrjes së ndihmës së parë, si rast
urgjent është dërguar në Klinikat e Shkupit. Sipas
policisë, dyshohet se lëndimet ia ka shkaktuar per-
soni me iniciale M.K 55 vjeçar, nga Tetova, me të ci-
lin me herët si taksist kanë patur një zënkë verbale,
në afërsi të Stacionit të Autobusëve në Tetovë, i cili në
mëngjes është arrestuar nga ana e policisë. Është
kryer hetim në vendin e ngjarjes, është gjetur vetu-
ra e personit të lënduar, si dhe vetura e të dyshuarit,
të cilët janë marrë nga ana e policisë dhe punohet në
zbardhjen e plotë të këtij incidenti. (U.H)

KRONIKË

Remzije BILALLI

Shkup, 28 gusht - Makinat elektrike nga-
dalë, por me hapa të sigurt, kanë filluar
ti pushtojnë tregjet botërore. Industria
e automobilave gjithnjë e më shumë
po fokusohet në prodhimin e këtij lloji të
automjeteve për shkak efikasitetit eko-
nomik dhe ekologjik që kanë. Të dhënat
nga Agjencia Ndërkombëtare e Energji-
së tregojnë se numri i automjeteve elek-
trike në mbarë botën është rritur në
rekord prej 3.1 milion automjetesh,
ndërsa parashihet se nëse rritet kapaci-
teti i prodhimit të makinave elektrike
deri në vitin 2030, do të ketë 125 deri në
220 milionë makina elektrike në botë.
Gjatë vitit të kaluar, në Evropë shitje më
të lartë ka pasur Gjermania duke e lënë
pas Norvegjinë. Sipas të dhënave nga
Shoqata Evropiane e Prodhuesve, shitja
e këtyre automjeteve në këtë shtet u rrit
për 70%. Qeveria gjermane së bashku
me ato lokale kanë filluar të ndërmarrin
hapa për largimin e automjeteve dizel të
cilët janë ndër ndotësit primarë të ajrit.

Në Maqedoni, shitja e këtij lloji të
makinave është shumë e vogël. Në bazë
të dhënave, nga 1755 automjete të reja të
shitura për gjashtë muajt e parë të këtij
vitit, vetëm tre janë elektrike dhe 27 janë
hibridë. Në këtë drejtim ka filluar të pu-
nojë edhe EVN Maqedoni me instali-
min e karikuesve në disa komuna. Qël-
limi i tyre është të inkurajojnë qytetarët
në përdorimin e këtyre makinave duke
kontribuar kështu në mbrojtje e mjedi-
sit. Në Qytetin e Shkupit, ku kemi shitje
më të madhe të veturave, janë vendosur

pesë karikues në parkingjet publike, por
autoritetet nga Qyteti i Shkupit njof-
tuan se në të ardhmen do të vendosen
edhe 17 tjera në lokacione të ndryshme
të qytetit. Ata theksuan se janë duke pu-
nuar në rregullimin dhe përgatitjen e
infrastrukturës për automjete të tilla, e
cila paraqet problem kryesor për për-
dorimin e tyre.

Në ndërkohë, ekspertët vlerësojnë
se për të nxitur blerjen e këtij lloji të ve-
turave, duhet të shoqërohen me sërë
përfitimesh si subvencione për blerjen e
këtyre veturave, parkim falas, karikim
falas dhe të tjera. Qen-
dra e Kërkimit për
Energjinë dhe Zhvilli-
min e Qëndrueshëm të
Akademisë së Shken-
cave dhe Arteve të Ma-
qedonisë (AMSHA)
madje ka përgatitur
një studim mbi tran-
sportin, analizën e poli-
tikave dhe masat, që
përcakton se deri në vi-
tin 2035, 35 për qind i
dyoksidit të karbonit
do të eliminohet nga
mjetet e transportit. 

Studimi propozon uljen e akcizës
dhe TVSH për importin e automjeteve
hibride nga 18 në 5 për qind, ndërsa për
automjetet elektrike të mos ketë akcizë.
Nga ana tjetër, duhet të bëhet rritja e
taksës së mjedisit për karburantet nga
0.08 për qind e çmimit të shitjes për
litër benzinë dhe 0.03 për qind për litër
naftë, ndërsa dallimet në taksë të sh-
frytëzohen për subvencionimin e au-
tomjeteve hibride dhe elektrike. 

Nëse Qeveria dëshiron të stimulojë
blerjen e automjeteve ekologjike, pro-
pozohet subvencione prej 5000 euro
për blerjen e një automjeti elektrik dhe
1000 euro për automjetet hibride. Deri

në vitin 2035 parashihet të ketë kryesisht
automjete elektrike ose hibride, gjegjë-
sisht 40 për qind të jenë elektrike nga të
cilat 25 për qind të jenë elektrike të pa-
stërta dhe 16 për qind hibride. Në baze
të studimit të ASHAM-it, politika për
import të automjeteve të vjetra nga viti
2010 ka kontribuar në rritjen e ndotjes
nga transporti, sepse numri i automje-
teve në katër vitet e fundit është rritur
për 27 për qind. Ekspertët thonë se au-
tomjetet me naftë janë ndotësit më të
mëdhenj të mjedisit, sepse masa e im-
portit të lirë të automjeteve të vjetra ka

kontribuar në rritjen e
ndotjes, pasi shumica e
automjeteve të impor-
tuara janë dizel.

“Ndotës kryesorë
janë automjetet dizel,
ndërsa si të parë llogari-
ten taksitë, sepse kanë
më shumë kilometrazh.
Do të jetë mire sikurse
Qyteti i Shkupit të men-
dojë për ti dhënë sub-
vencione taksive për të
kaluar në një karburant
më të mirë dhe në afat

kohor prej 2-3 vjetësh, të ndaloj au-
tomjetet dizel. Pra, të japë subvencione
që të kemi taksi me energji elektrike,
me metan ose propan-butan, dhe deri
në vitin 2020, të mos ketë taksi dizel në
Shkup”, thuhet në studim. Sipas EURO-
STAT-it, Maqedonia me 147gram dyok-
sid karboni për kilometër radhitet në
vendin e fundit në Evropë. Versionet e
tanishme të makinave elektrike përdo-
rin bateri që mund të mbajë deri në 200
kilometra, por katër kompanitë japone-
ze: Toyota, Honda, Nissan dhe Panaso-
nic kanë njoftuar se po punojnë së ba-
shku për të zhvilluar një bateri të re për
të udhëtuar deri në 800 kilometra me
një herë mbushje.

ASHAM ME STUDIM PËR ULJEN E NDOTJES NË VEND

Subvencione për 
veturat elektrike

Në Maqedoni, shitja e
veturave elektrike është
shumë e vogël. Në bazë të
dhënave, nga 1755
automjete të reja të shitura
për gjashtë muajt e parë të
këtij vitit, vetëm tre janë
elektrike dhe 27 janë
hibridë. Në këtë drejtim ka
filluar të punojë edhe EVN
Maqedoni me instalimin e
karikuesve në disa komuna

Në baze të studimit të
ASHAM-it, politika për
import të automjeteve të
vjetra nga viti 2010 ka
kontribuar në rritjen e
ndotjes nga transporti,
sepse numri i
automjeteve në katër
vitet e fundit është rritur
për 27 për qind

Koha

Delvina KËRLUKU

Shkup, 28 gusht - Ministria e Shën-
detësisë në shtator do të shpallë
konkurs për të gjithë specializimet
shtetërore, të cilat janë të nevoj-
shme në institucionet shëndetë-
sore në vend, njoftoi ministri i
Shëndetësisë, Venko Filipçe, sipas
të cilit, është bërë analizë për spe-
cializimet e nevojshme si dhe
është siguruar edhe një numër
adekuat i mentorëve për disa spe-
cializime që kërkohen në institu-
cionet shëndetësore. 

"Në ato vende ku ka mungesë
të specialistëve adekuate, ne
bëjmë marrëveshje mes shtëpive
të shëndetit dhe klinikave në
Shkup. Për shembull, mungesën e
gjinekologëve e kemi zgjidhur në
disa qytete në vend", tha Filipçe. Ai
tha se në gjashtë muajt e fundit, në
institucionet shëndetësore në
vend janë pranuar 2 mijë mjek dhe
personel mjekësor, me qëllim që
të mbulohet mungesa e kuadrit
dhe të mundësohet funksionimi
normal i institucioneve shëndetë-
sore. Megjithatë, tek tani duket se
problemi me heqjen e shpenzime-
ve të specializantëve privat do të
zgjidhet. Në mbledhjen e fundit
të Qeverisë është pranuar propozi-
mi i ministrit Filipçe për heqjen e
shpenzimeve për mjekët që nisin
studimet për specializim, përkatë-
sisht subspecializim. 

Deri tani, shpenzimet për spe-
cializim mbuloheshin vetëm për
ata që kanë vendosur të punojnë
në institucionet publike shëndetë-
sore, ndërsa privatët duhej të pa-
guanin vetëfinancim. Të parët

detyroheshin gjithashtu të pu-
nojnë 10 deri 15 vite, pas mbarimit
të specializimit, në klinika shtetë-
rore, derisa nëse të njëjtit ndërpre-
rin punë, sipas kontratës, para-
shihej shlyerja e “dëmit”,
konkretisht kthimi i mjeteve sërish
në Buxhetin e shtetit. Ndërsa,
shumë mjekë që kanë hapur ordi-
nanca private ishin anashkaluar
nga shpenzimet publike për spe-
cializim. Për gazetën “Koha”, spe-
cializantët e stomatologjisë thonë
se 99 për qind e studentëve në këtë
degë vetëfinancohen. Mirëpo, si-
pas tyre, është premtuar se Mini-
stria e Shëndetësisë do t’i kompen-
sojë shpenzimet e tyre me paga
mujore, e cila parashihet të jetë
diku 400 euro. 

Ministri Venko Filipçe është zo-
tuar se kompensime do të marrin
edhe specializantët privat, ndërsa
ka informuar se tashmë janë pa-
guar 340 specializantë. 

“Për pagesën e specializantë-
ve, për çdo muaj 340 kanë filluar të
marrin paga për punën e tyre.
Duhet paguar edhe 92 pjesë-
marrës gjatë vitit 2018. Të gjithë
pjesëmarrësit privatë (92 kandi-
datë), të cilët kanë fituar të drejtën
dhe marrin kompensime mujore
në konkursin e fundit për speciali-

zime private, nuk janë anashka-
luar as me buxhetin e miratuar në
fund të vitit 2017. Duke bërë këtë,
ne kemi përmbushur qëllimin tonë
për t'i bërë të gjithë pjesëmarrësit
privat të shpërblehen për
përpjekjet e tyre. Specializantët
paguhen në mënyrë retroaktive,
duke filluar nga shtatori”, thotë mi-
nistri Filipçe.  Mëgjithatë, speciali-
zantët akuzojnë se premtimi ishte
që pagesat të fillojnë në qershor.
Andrijana Trajkova, specializante
private, thotë se edhe pse seme-
stri i dytë i studimeve do të nis për
mjekët e rinj të gjeneratës së 2018,
edhe më tej mungon ndihma e
premtuar e shtetit.

Regjistrimi i specializantëve
privat kushton 70-80.000 denarë.
Shpenzimet, që specializantët
thonë se i kanë, janë një goditje e
madhe në xhepin e tyre. 

"Ne i kërkojmë këto paga se-
pse na i kanë premtuar. Nëse kjo
nuk fillon të realizohet sa më parë,
vendi do të mbetet pa mjek. Pa të
ardhura dhe burime financiare,
pra nuk kemi asgjë. Si mund të for-
mojmë familje këtu? Si mund të
qëndrojmë këtu dhe të ndërtojmë
të ardhmen? Ne kërkojmë të pa-
guhemi. Nëse kjo nuk ndodh, ne
do të kërkojmë një vend për një të

ardhme më të mirë. Një vend që
do të na vlerësojë dhe një shoqëri
që do të na e di poashtu vlerën ",
thotë studentja Trajkova. Ajo ba-
shkë me shumë specializantë të
tjerë kanë dërguar kërkesat e tyre
(me letër) në adresë të institucio-
neve përkatëse. Por, u është kum-
tuar më vonë se buxheti për pa-
ratë e premtuara nuk ishte
planifikuar në të vërtetë. Pas reagi-
mit të specializantëve, Ministria e
Shëndetësisë menjëherë njoftoi se
kishin siguruar para. Kjo është
hera e tretë që pjesëmarrësit mar-
rin një premtim se do të paguhen.
Nga Ministria e Shëndetësisë sh-
tojnë se tashmë janë siguruar fon-
de për specialistët privat, por page-
sa do të fillojë pas procedurave të
plota. 

"Ministria e Shëndetësisë me
ndihmën e Qeverisë ka siguruar
fonde buxhetore për pagesën e
specialistëve privat të regjistruar
në konkursin e janarit. Pagesa do
të fillojë pas procedurave të plota
ndërmjet Fondit dhe Klinikave ku
specializohen mjekët privat",
thonë në ministri, edhe pse paga e
muajit maj për mjekët e rinj, sipas
premtimit fillestar të ministrit Fi-
lipçe, duhej të ishte paguar deri në
fund të qershorit. 

Shkup, 28 gusht - Ngjarjet në Parla-
mentin e Maqedonisë më 27 prill
vitin e kaluar, si një nga ngjarjet
më të mëdha penale juridike për
gjyqësinë e Maqedonisë, por
njëherit edhe si një nga sfidat më
të mëdha politiko-juridike që
duhet të tregojnë nëse Maqedo-
nia riformohet në shtet juridik, nga
java e kaluar ngadalë filluan të
hyjnë në epilogun e tyre juridik.
Tashmë katër ditë me radhë në
Gjykatën Penale në Shkup

dëgjohen deklarata  të Prokurori-
së,  të të akuzuarve dhe  përfaqë-
suesve të tyre. Të gjithë të akuzua-
rit prej të cilëve 31 akuzohen për
kërcënim terrorist të rendit kushte-
tues dhe dy për ndihmë, deri tani u
shprehën se nuk ndjehen fajtorë.
Të pyetur direkt dhe individualisht
nga gjykatësja Dobrilla Kacarska
nëse ndjejnë faj, të gjithë, deri te i
fundit, u përgjigjën se nuk kanë
kurrfarë faji. Fjalë hyrëse para-
prakisht dhanë edhe  avokatët e të

akuzuarve të cilët thanë se akuza e
tillë menjëherë duhet të tërhiqet
dhe konstatuan se nuk ka dëshmi
për aktpadinë. Mbrojtësit pohojnë
se të akuzuarit  nuk kanë bërë kurr-
farë vepër penale, ndërsa më së
paku terrorizëm, shkelje të rendit
kushtetues ose akt të dhunës. Ata
potencuan edhe se "gjykata nuk
ka gjetur mospërshtatje të kon-
vokojë seancë  për vlerësim të akt-
padisë". Avokatët e deputetëve
thanë se ata akuzohen për terro-

rizëm në bazë të fjalëve të thëna.
Procesi gjyqësor filloi me fjalët
hyrëse të prokurores Vilma Rusko-
ska, e cila theksoi se PSP ka sigu-
ruar dëshmi me të cilat do t'i kon-
firmojë dëshmitë për veprën e
bërë. Sipas saj, sulmet në Kuvend
do të mbesin  thellë të gdhendura
në historinë e Maqedonisë. Tre
nga katër seancat gjyqësore të ci-
lat Kacareska i udhëheq nën kon-
troll të plotë, kanë zgjatur nga gja-
shtë-shtatë orë, përveç e

djeshmja, e cila, në mënyrë befa-
suese për të pranishmit në sallën
gjyqësore, ishte ndërprerë vetëm
pas një ore nga debati dhe është
ricaktuar për më 31 gusht. Në vazh-
dim të premten, është parashikuar
të dëgjohen dëshmitarët Damjan
Mançevski, Frosina Remenski, Pav-
le Bogoevski dhe Ilija Nikollovski të
propozuar nga Prokuroria. Në
bankën e të akuzuarve ka depu-
tetë, ish funksionarë, personalitete
publike, policë, artistë...

Mbrojtje 
më e madhe e
shfrytëzuesve 
të polisave 
të sigurimit
Shkup, 28 gusht - Kompanitë e
sigurimit do të jenë të obligua-
ra që në afat prej pesë ditësh t'i
publikojnë në ueb faqet e tyre
të gjithë ndryshimet që i bëjnë
në kushtet e përgjithshme dhe
të veçanta të polisave për sigu-
rim. Kjo është paraparë me
Propozim-ndryshimet e Ligjit
për supervizion të sigurimit,
që, siç informoi Ministria e Fi-
nancave, dje hyri në procedurë
parlamentare. Nga Ministria e
Financave njoftojnë se qëllimi i
ndryshimeve është që të
mbrohen të drejtat e konsuma-
torëve dhe të përforcohet sigu-
ria dhe stabiliteti i shoqatave.
"Përvoja e deritanishme në
zbatimin e Ligjit dhe praktika-
ve më të mira ndërkombëtare
treguan se standardet e para-
para për përshtatshmëri ka ne-
vojë që të përforcohen nga
aspekti i përvojës, diturisë, re-
putacionit dhe kapacitetit fi-
nanciar të aksionarëve dhe or-
ganeve të dhënësve të
shërbimeve të sigurimit. Me
ndryshimet e caktuara në
mënyrë plotësuese caktohen
kritere (fit and proper) të cilët
duhet t'i përmbushin personat
të cilët mund të bëhen aksio-
narë dhe anëtarë të organeve të
udhëheqjes dhe mbikëqyrjes
nëpër shoqatat të cilat japin
shërbime në sferën e sigurimit.
Kritere të këtilla për përshtat-
shmëri caktohen edhe për ak-
tuarët e autorizuar, brokerë si-
gurimi dhe përfaqësuesit në
sigurim", thotë Tevdovski në ek-
spozenë për Propozim-ndryshi-
met e ligjit. Zgjidhja e propo-
zuar ligjore parashikon edhe
koncept të ri të dhënies së pro-
vimit për aktuar, gjegjësisht
nga tani do të jepet provim me
shkrim për shkak se mënyra e
deritanishme elektronike e
dhënies së provimit është tre-
guar si e pazbatueshme.

OFROHET EPILOGU JURIDIK PËR "27 PRILLIN" 

Huliganët nuk ndjejnë faj

VAZHDOJNË PËRPLASJET MINISTRI-SPECIALIZANTË PRIVATË

Diskriminohen privatët,
ministri premton zgjidhje

Pas reagimit të
specializantëve privatë,
Ministria e Shëndetësisë
ka njoftuar se tashmë
janë siguruar paratë.
Megjithatë, kjo është hera
e tretë që pjesëmarrësit
marrin një premtim se do
të paguhen. Nga ministria
përkatëse shtojnë se
tashmë janë siguruar
fonde për specialistët
privat, por pagesa do të
fillojë pas procedurave të
plota

Koha

TVSH-ja
për banesat
mbetet 
5 për qind
Shkup, 28 gusht - Për banesat e
sapondërtuara mbetet shkalla e
autorizuar e TVSH-së për pesë
për qind. Dje propozim-ndryshi-
met e ligjit  për ndryshime të
Ligjit për  vlerën e shtuar hynë në
procedurë parlamentare dhe
morën përkrahje në Komisionin
për financim dhe buxhet. "Me
propozimin e Ligjit për  ndryshi-
me të Ligjit për tatimin e vlerës
së shtuar  bëhet prolongimi i
afatit dhe atë deri më 31 dhjetor
të vitit 2023, për zbatimin e
shkallës tatimore të autorizuar
prej pesë për qind të qarkullimit
të parë të ndërtesave banesore
në atë pjesë  në të cilën të njëjtat
shfrytëzohen për qëllime bane-
sore dhe i cili do të bëhet në afat
deri në pesë vite pas ndërtimit",
tha ministri i Financave Dragan
Tevdovski. Arsyeja bazë për
ndryshimin e Ligjit për tatim të
vlerës së shtuar është të dilet  në
vigjilje të qytetarëve, për përk-
rahje të sektorit qytetar, si dhe
degët e tjera ekonomike direkt
të lidhura me ndërtimtarinë. Kjo
do të ketë ndikim pozitiv direkt
ndaj ekonomisë vendore. Përk-
rahje të ndryshimeve dhanë
edhe anëtarët e VMRO-DPMNE-
së të cilët i përshëndetën dhe
vlerësuan se ato janë edhe në in-
teres të qytetarëve dhe të eko-
nomisë. "Ligji nuk lë as hapësirë
minimale për mospranim. Pe-
riudha deri në vitin 2023 është e
kënaqshme, ndërsa qëllimi i tij
është me të vërtetë edhe në
funksion të qytetarëve dhe të
ekonomisë", theksoi Micevski.
Edhe bashkëpartiaku i tij, Dra-
gan Cuklev, theksoi se VMRO-
DPMNE do t'i përkrahë ndryshi-
met. "Ligji ishte miratuar në vitin
2011 nga Qeveria paraprake në
suaza të zgjerimit të përfshirjes
me shkallë të autorizuar të
TVSH-së", tha Cuklev. Ai shtoi se
kjo ishte pozitive dhe solli rritje
të aktivitetit ndërtimor dhe
mundësisë të rinjtë ta zgjidhin
çështjen banesore. Ai porositi se
Qeveria  do të punojë në ofertë
më të madhe të njësive baneso-
re, duke i marrë parasysh të dhë-
nat se jepen një numër çdoherë
e më i vogël i miratimeve për
ndërtim.

7AKTUALE
Koha, e mërkurë, 29 gusht 2018 

Remzije BILALI

Shkup, 28 gusht - Maqedonia ende
nuk ka strategji për tregjet e gjel-
bra, ndërsa gjithmonë e më
shumë zvogëlohet edhe numri i
marrjes me qira të tezgave për
shkak të ekonomisë së errët,
konkurrencës jolojale dhe largimi
i të rinjve nga shteti. Siç ishte thënë
në Odën Ekonomike të Maqedo-
nisë, edhe më tutje është aktuale
shitja në kamionë jashtë tregjeve.
Veçanërisht intensifikohet në vje-
shtë, por shteti ndërmerr masa
adekuate dhe efikase për ndalimin
e tij.Tregtarët e tregjeve presin Ligji
i ri për tregti të tregjeve të gjelbra
të rregullojë shumë çështje. Ligji,
mes të tjerash, parashikon treg-

tarët e tezgave të kenë legjitimi-
me  që ashpër do ta definojnë ve-
primtarinë e tyre dhe do të tre-
gojnë çka shesin saktë, por edhe
të paguajnë kontribute për sigu-
rim shëndetësor dhe pensional, si-
pas tarifës minimale , sikur për buj-
qit individualë. "Për sigurim
shëndetësor marrësit me qira të
tezgave do të duhet të paguajnë
nga 540 denarë, ndërsa për sigu-
rim pensional 1.500 denarë në
vend të 5.000 aq sa janë kontribu-
tet për pagën më të ulët. Qëllimi i
Ligjit nuk është plotësisht t'i
ngarkojë, por të vë rend në tregjet
e gjelbra", tha në konferencën për
shtyp Daniela Mihajlovska nga
Oda. Edhe tregtarët e tregjeve e
përshëndesin vendimin e tillë. "Laj-

mi i mirë është ajo që ligjvënësi
për tregtarët e tregjeve të gjelbra
ka parashikuar çmim më të përsh-
tatshëm për sigurimin shëndetë-
sor dhe pensional, tarifim si për
bujqit individualë", theksoi kryeta-
ri i Odës së Tregtarëve të tezgave
dhe tregjeve të gjelbra", Zllatko
Shekerov.  Kjo Odë do t'i japë edhe
legjitimimet, por sa do të kush-
tojnë dhe a do të jene në nivel vje-
tor, ende nuk është konfirmuar.

Në Kroaci dhe Serbi qarkullimi
i tregjeve të gjelbra viteve të fundit
shënon rënie për rreth 25 për qind
përballë shitjes në qendrat e
mëdha dhe të vogla tregtare. Si-
tuata është e ngjashme edhe në
Maqedoni, po sa është zvogëlimi
ende nuk dihet sepse, sipas Mihaj-

lovskës, nuk ka kush ta matë. Për
përmirësimin e gjendjes me
tregjet e gjelbra, sot në konfe-
rencën për shtyp në Odën Ekono-
mike Memorandum për bashkë-
punim  firmosën Grupacioni i
tregjeve dhe Oda e tregtarëve të
tezgave dhe tregjeve të gjelbra.
Duke u përgjigjur në pyetjen e ga-
zetarëve pas firmosjes, kryetari i
Grupacionit, Xvonko Stojçev tha se
aktivitetet rreth ndërtimit të Bit
Pazarit rrjedhin sipas dinamikës
së parashikuar dhe faza e parë
duhet të përfundojë shumë sh-
pejtë. Në Maqedoni ka tregje të
gjelbra në mbi 50 komuna dhe
rreth 20.000 tezga. Vetëm Shkupi
numëron 13 tregje të gjelbra dhe
një treg shtazor.

Shkup, 28 gusht - Veprat artistike të
40 artistëve nga vendi dhe shtete
të tjera si Shqipëri, Kosovë, SHBA,
Ukrainë, Francë,Turqi, Koreja e Ju-
gut, Mali i Zi, Serbi, Bullgari, Bo-
snjë e Hercegovinë që janë tubuar
në edicionin e 13-të të manifestimit
tradicional kolonia “Gostivari
2018”, nga datat 24 deri më 30 gu-
sht do të ekspozohen të mërkurën
në sallonin e Qendrës së kulturës
së qytetit. Prej disa ditësh artistët
po krijojnë në vendet më piktore-
ske të zonës, qytetin dhe rrethinat
dhe secili në mënyrën e vet do të
hedhë në pëlhurë impresionet për
arkitekturën e qytetit, kulturën
dhe traditën e popullsisë së zonës. 

E veçanta e edicionit të këtij viti
është prania e një emri të njohur të
artit figurativ, piktorit shqiptaro-
francez, Omer Kaleshi. Gjatë qën-

drimit të tyre në Gostivar, artistët
krahas krijimit të veprave me mo-
tive nga zona, kanë vizituar edhe
monumentet kulturore të Gostiva-
ri, si edhe janë takuar me përfaqë-
sues të institucioneve lokale të kul-
turës. Sipas organizatorëve, artistët
e përzgjedhur janë emra të njohur
nga vendet ku vijnë, e për

rrjedhojë do të ofrojnë veprat e
tyre më të mira të tyre, ndërsa art-
dashësit do të kenë mundësi të
shohin sesi zhvillohet arti figurativ
edhe në botë. Kolonia
Ndërkombëtare e Artit “Gostivari
2018”, për shtatë ditë me radhë
mbahet në hapësirat e hotel “Pa-
noramës” Gostivar, ndërsa të

mërkurën, më 29 gusht, në Qen-
drën e Kulturës të Gostivarit do të
çelet ekspozita me veprat e reali-
zuara nga piktorët gjatë këtyre
ditëve. Interesimi i artistëve për të
qenë pjesë e këtij manifestimi po
rritet nga viti në vit, sidomos për
krijuesit nga të gjitha trevat kul-
turore shqiptare, dhe dëshmon se
kjo shoqatë, “Draudacum” është
rritur dhe është formuar si epi-
qendër  artistëve shqiptarë, një
vendtakim ku kultivohet dhe zh-
villohet arti pamor, por edhe një
mundësi e shkëlqyer për promo-
vimin e artistëve të rinj, një pjesë e
të cilëve fillimet e tyre artistike ia
dedikojnë kësaj shoqate. Kolonia
Ndërkombëtare e Artit “Gostivari
2018”, mbështetet nga Ministria e
Kulturës dhe komuna e Gostivarit. 

(E.H) 

KOLONIA NDËRKOMBËTARE E “DRAUDACUM” 

Çelet ekspozita me krijimet e 40 artistëve të “Gostivari 2018” 

NË PRITJE TË NDRYSHIMEVE LIGJORE

Licenca edhe për 
tezgaxhinjtë! 

|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Ligji, mes të tjerash,
parashikon tregtarët 
e tezgave të kenë
legjitimime  që ashpër
do ta definojnë
veprimtarinë e tyre 
dhe do të tregojnë çka
shesin saktë, por edhe
të paguajnë kontribute
për sigurim
shëndetësor dhe
pensional, sipas tarifës
minimale , sikur për
bujqit individualë

Koha

KOMUNA E GOSTIVARIT 

 

GOST VAR BELED YES  

www.gostivari.gov.mk
info@gostivari.gov.mk 
tel. +389 (0) 42 213 511 
fax. +389 (0) 42 214 406

 
Nr. 18-993/7 
24.08.2018 vit 
Gostivar  
 Në bazë të nenit 35 alineja (3) nga Ligji  për planifikim hapësinor dhe urbanistik (Gaz. zyrtare e 
RM nr. 199/14, 44/15, 193/15, 31/16 dhe 163/16), Kryetari i Komunës së Gostivarit e solli 
këtë: 

L A J M Ë R I M 
Lajmërohen qytetarët dhe personat juridikë se për Projektin Arkitektonik-Urbanistik për 
formimin e parcelave ndërtuese në PK nr. 403/17, PK nr. 403/49 dhe PK nr. 
403/18 për K  Forinë me dedikim A1 - Komuna e Gostivarit, se Kryetari i 
Komunës së Gostivarit solli Vendim për organizimin e:  

PREZANTIMIT PUBLIK  
DHE ANKETËS PUBLIKE 

Për Projektin Arkitektonik-Urbanistik (PAU) për parcelën ndërtuese – për 
formimin e parcelave ndërtuese në PK nr. 403/17, PK nr. 403/49 dhe PK nr. 
403/18 për K  Forinë me dedikim A1- Komuna e Gostivarit me përfshirje 
projektuese prej 3855,75 m2 kufizohet me: 
 

  - Nga ana veriore me PK nr. 403/3 
  - Nga ana jugore me rrugën ekzistuese 

- Nga ana lindore me PK nr. 403/29; 403/8; 403/44 
 - Nga ana perëndimore me rrugën ekzistuese 
 
 Prezantimi publik do të mbahet në hapësirat e Komunës së Gostivarit respektivisht 
në sallën e Këshillit të Komunës së Gostivarit me dt. 30.08.2018 (e enjte) në ora 
13:00.  
 Projekti Arkitektonik-Urbanistik (PAU për formimin e parcelave ndërtuese në 
PK nr. 403/17, PK nr. 403/49 dhe PK nr. 403/18 për K  Forinë me dedikim 
A1- Komuna e Gostivarit, do të ekspozohet në mjediset e Komunës së Gostivarit do të 
zgjasë 5 ditë pune prej 30.08.2018 deri 05.09.2018 çdo ditë pune prej në ora 
08:00-16:00. 
 
 Fletët anketuese gjenden në Qendrën për Shërbime Publike të Komunës së Gostivarit si dhe në 
sistemin e-urbanizëm, kurse në afatin e paraparë personat e interesuar juridikë dhe fizikë mund të 
parashtrojnë vërejtjet me shkrim në fletët anketuese në formë të shkruar ose në formë elektronike 
nëpërmjet sistemit e – urbanizëm. 

Kryetari i Komunës
Arben Taravari 

KOMUNA E GOSTIVARIT 

 

GOST VAR BELED YES  

www.gostivari.gov.mk
info@gostivari.gov.mk 
tel. +389 (0) 42 213 511 
fax. +389 (0) 42 214 406

 
 
Nr. 18-1034/7 
24.08.2018 vit 
Gostivar  
 Në bazë të nenit 35 alineja (3) nga Ligji për planifikim hapësinor dhe urbanistik (Gaz. zyrtare e 
RM nr. 199/14, 44/15, 193/15, 31/16 dhe 163/16), Kryetari i Komunës së Gostivarit e solli 
këtë: 
 

L A J M Ë R I M 
 
Lajmërohen qytetarët dhe personat juridik se për Projektin Arkitektonik-Urbanistik për 
formimin e parcelës ndërtuese në PK nr. 2567/3 K  Forinë me dedikim G2 - 
Komuna e Gostivarit, Kryetari i Komunës së Gostivarit solli Vendim për organizim e:  

PREZANTIMIT PUBLIK  
DHE ANKETËS PUBLIKE 

 Për Projektin Arkitektonik-Urbanistik (PAU) për formimin e parcelës ndërtuese 
në PK nr. 2567/3 K  Forinë me dedikim G2 - Komuna e Gostivarit me 
përfshirje projektuese prej 3167,94 m2 kufizohet me: 

  - Nga ana veriore me rrugën ekzistuese 
  - Nga ana jugore me parcela ndërtuese me dedikim A1 

-Nga ana lindore me rrugë anësore të paraparë 
  -Në anën perëndimore me parcela ndërtuese me dedikim A1 
 Prezantimi publik do të mbahet në hapësirat e Komunës së Gostivarit, 
respektivisht në sallën e Këshillit të Komunës së Gostivarit më dt. 30.08.2018 (e 
enjte) në ora 13:00. 
 
 
 Projekti Arkitektonik-Urbanistik për formimin e parcelës ndërtuese në PK nr. 2567/3 
K  Forinë me dedikim G2 - Komuna e Gostivarit do të ekspozohet në mjediset e Komunës 
së Gostivarit, do të zgjasë 5 ditë pune prej 30.08.2018 deri 05.09.2018 çdo ditë pune 
prej orës 08:00-16:00. 
 
 Fletët anketuese gjenden në Qendrën për Shërbime Publike të Komunës së Gostivarit si dhe në 
sistemin e-urbanizëm, kurse në afatin e paraparë personat e interesuar juridikë dhe fizikë mund të 
parashtrojnë vërejtjet me shkrim në fletët anketuese në formë të shkruar ose në formë elektronike 
nëpërmjet sistemit e – urbanizëm. 

 Kryetari i Komunës
Arben Taravari 

KOMUNA E GOSTIVARIT 

 

GOST VAR BELED YES  

www.gostivari.gov.mk
info@gostivari.gov.mk 
tel. +389 (0) 42 213 511 
fax. +389 (0) 42 214 406

 
 
Nr. 18-877/7 
24.08.2018 vit 
Gostivar  
 
Në bazë të nenit 35 alineja (3) nga Ligji për planifikim hapësinor dhe urbanistik (Gaz. zyrtare e RM nr. 
199/14, 44/15, 193/15, 31/16 dhe 163/16), Kryetari i Komunës së Gostivarit e solli këtë: 
 

L A J M Ë R I M 
 
 Lajmërohen qytetarët dhe personat juridik  se për Projektin Arkitektonik-Urbanistik (PAU) për 
formimin e parcelave ndërtuese në PK nr. 2896 KK Debresh me dedikim A1-Komuna e 
Gostivarit, Kryetari i Komunës së Gostivarit solli Vendim për organizim e:  

PREZANTIMIT PUBLIK  
DHE ANKETËS PUBLIKE 

Për Projektin Arkitektonik-Urbanistik (PAU) për formimin e parcelave ndërtuese në PK nr. 
2983 për KK Banjicë me dedikim A1-Komuna e Gostivarit që i përfshin këta kufij: 
 
 

- Nga ana veriore me rrugën ekzistuese 
 

- Nga ana lindore parcelën kadastrale PK nr. 2906 
 

- Nga ana jugore me parcelë kadastrale PK nr. 2910  
 

- Në anën perëndimore me rrugë ekzistuese 
 

 
Prezantimi publik do të mbahet në hapësirat e Komunës së Gostivarit respektivisht në sallën e 
Këshillit të Komunës së Gostivarit më dt. 31.08.2018 (e premte) në ora 13:00. 
 
 Projekti Arkitektonik-Urbanistik (PAU) për formimin e parcelave ndërtuese në PK nr. 2896 KK 
Debresh me dedikim A1 - Komuna e Gostivarit do të ekspozohet në lokalet e Komunës së Gostivarit 
që zgjatë 5 ditë pune prej 31.08.2018 deri 06.09.2018 çdo ditë pune prej orës 08:00-16:00. 
 
Fletët anketuese gjenden në Qendrën për Shërbime Publike të Komunës së Gostivarit si dhe në sistemin e-
urbanizëm, kurse në afatin e paraparë personat e interesuar juridik dhe fizik mund të parashtrojnë vërejtjet 
me shkrim në fletët anketuese në formë të shkruar ose në formë elektronike nëpërmjet sistemit e – 
urbanizëm. 

Kryetari i Komunës 
Arben Taravari 

KOMUNA E GOSTIVARIT 

 

GOST VAR BELED YES  

www.gostivari.gov.mk
info@gostivari.gov.mk 
tel. +389 (0) 42 213 511 
fax. +389 (0) 42 214 406

 
 
Nr. 18-936/6 
24.08.2018 vit 
Gostivar  
Në bazë të nenit 35 alineja (3) nga Ligji  për planifikim hapësinor dhe urbanistik (Gaz. zyrtare e RM nr. 
199/14, 44/15, 193/15, 31/16 dhe 163/16), Kryetari i Komunës së Gostivarit e solli këtë: 
 

L A J M Ë R I M 
 
Lajmërohen qytetarët dhe personat juridikë se për Projektin Arkitektonik-Urbanistik për formimin e 
parcelave ndërtuese në PK nr. 2975/1; 2975/2; 2975/3 K  Forinë me dedikim A1-Komuna e 
Gostivarit, Kryetari i Komunës së Gostivarit solli Vendim për organizimin e:  

PREZANTIMIT PUBLIK  
DHE ANKETËS PUBLIKE 

 Për Projektin Arkitektonik-Urbanistik (PAU) për formimin e parcelave ndërtuese në PK nr. 
2975/1; 2975/2; 2975/3 K  Forinë me dedikim A1 - Komuna e Gostivarit me përfshirje 
projektuese prej 1587,33 m2 kufizohet me: 
 

  - Nga ana veriore me rrugën ekzistuese 
  
  - Nga ana jugore me rrugë ekzistuese 
  
  - Nga ana lindore me parcela kadastrale nr. 2974/2  
 -Në anën perëndimore me rrugën ekzistuese 

  
  
Prezantimi publik do të mbahet në hapësirat e Komunës së Gostivarit respektivisht në sallën e 
Këshillit të Komunës së Gostivarit më dt. 31.08.2018 (e premte) në ora 13:00. 
 
 
Projekti Arkitektonik-Urbanistik për formimin e parcelave ndërtuese në PK nr. 2975/1; 
2975/2; 2975/3 K  Forinë me dedikim A1 - Komuna e Gostivarit do të ekspozohet në lokalet e 
Komunës së Gostivarit që zgjatë 5 ditë pune prej 31.08.2018 deri 06.09.2018 çdo ditë pune prej 
orës 08:00-16:00. 
 
 
Fletët anketuese gjenden në Qendrën për Shërbime Publike të Komunës së Gostivarit si dhe në sistemin e-
urbanizëm, kurse në afatin e paraparë personat e interesuar juridik dhe fizik mund të parashtrojnë vërejtjet 
me shkrim në fletët anketuese në formë të shkruar ose në formë elektronike nëpërmjet sistemit e – 
urbanizëm. 

Kryetari i Komunës 
Arben Taravari 



Urim HASIPI

Tetovë, 28 gusht - Me rastin e përfun-
dimit të korrje-shirjeve në rajonin e
Tetovës, nga Njësia rajonale e Mini-
strisë së Bujqësisë në Tetovë thonë
se këtë vit gruri dhe drithërat tjerë
kanë pasur rendiment më të lartë
krahasuar me vitin e kaluar. Rendi-
menti i grurit këtë vit përafërsisht
sillet rreth 4000 kilogram për hek-
tarë. 

“Sa i përket korrje-shirjeve në
rajonin e Tetovës, rendimenti nëse
bëjmë një krahasim me vitin e ka-
luar, sivjet ka qenë më i lartë. Bëhet
fjalë për një sipërfaqe prej 4665

hektarë, të cilat mbulojnë regjionin
e Tetovës ku nëse merret për bazë
ton për hektarë, atëherë kemi rreth
4000 kilogram për një hektarë me
të mbjella të grurit. Sa i përket elbit,
ku kemi 110 hektarë të mbjella, sa-
sia e rendimentit të elbit në këto të
mbjella është rreth dy tonelata në
një hektarë. Kurse për thekrën, në
një sipërfaqe prej 13 hektarësh, pasi
thekra përdoret më pak në kraha-
sim me grurin dhe elbin, rendimen-

ti është 2200 kilogram për hektarë.
Sa i përket tërshërës, ku kemi një
sipërfaqe prej 19 hektarë - rendi-
mentin për hektarë e kemi 1900 ki-
logram për një hektarë. Nga këto të
dhëna nënkuptojmë se këtë vit ren-
dimenti është shumë më i lartë”,
thotë agronomi Nuhiu. 

Mirëpo, gruri dhe drithërat tjerë
këtë vit kanë qenë të një cilësie më
të ulët për shkak se të reshurat e
pandërprera të shiut në muajt qer-

shor dhe korrik kanë ndikuar nega-
tivisht në cilësinë e grurit dhe
drithërat e tjerë.

“Sa i përket cilësisë, pikërisht në
atë kohë kur drithërat e bardhë
duhej të kenë një cilësi të lartë, kemi
të bëjmë me një cilësi pak më të
ulët, kjo për shkak të reshurave të
shiut të cilat ishin të pandërprera
në atë periudhë dhe ndikuan nega-
tivisht tek drithërat, pasi kanë një
ndikim të drejtpërdrejtë në sasinë e

uljes së glutenit tek gruri”, sqaroi
Nuhiu. Sipas agronomit Xheladin
Nuhiu, edhe të reshurat e ditëve të
fundit kanë ndikuar negativisht në
cilësinë dhe sasinë e perime-kultu-
rave, vreshtarisë dhe pemëtarisë.
“Koha e zhvillimit të perime-kultu-
rave në muajin korrik kur patëm të
reshura të pandërprera dhe kur
temperaturat filluan të ulen, u para-
qitën sëmundje të dukshme”, dekla-
roi ai.

KORRJE-SHIRJET NË RAJONIN E TETOVËS“Sa i përket cilësisë,
pikërisht në atë kohë kur
drithërat e bardhë
duhej të kenë një cilësi
të lartë, kemi të bëjmë
me një cilësi pak më të
ulët, kjo për shkak të
reshurave të shiut të
cilat ishin të
pandërprera në atë
periudhë dhe ndikuan
negativisht tek
drithërat, pasi kanë një
ndikim të drejtpërdrejtë
në sasinë e uljes së
glutenit tek gruri”, sqaroi
Nuhiu

Koha

Më shumë rendimente,
por me më pak cilësi

9AKTUALE
Koha, e mërkurë, 29 gusht 2018 

Shpallja e publikuar më datë 27.08.2018 në gazetën Koha anulohet dhe vlen shpallja në vijim:  
 
 
Në bazë të nenit 22 dhe 23 të Ligjit për marrëdhënie pune – teksti i pastruar Gaz, Zyrtare e nr. 
167/2015, nenit 5 dhe 8 të Marrëveshjes kolektive të “M-NAV” SHA Shkup, Rregullores për 
sistematizim të vendeve të punës në “M-NAV” SHA Shkup, dhe Pëlqimeve të marra nga Ministria e 
financave të RM nr. 18-4553/2 të datës 19.04.2018, ‘‘M-NAV” SHA Shkup publikon  

 
SHPALLJE PUBLIKE  

Për themelim të marrëdhënies së punës  
 

Për nevojën për punësim të punëtorëve për kohë të pacaktuar të punës për vendet e punës në vijim: 
 

1. Këshilltar për trajnim dhe koordinim në Departamentin për resurse njerëzore në Sektorin për 
ÇFÇJZHI - 1 (një) realizues; 

2. Realizues në Sektorin për Teknikë të fluturimeve (TF) - 2 (dy) realizues; 
 
 Kandidatët krahas fletëparaqitjes për punësim dhe biografisë së shkurtë (CV), duhet për 
përmbushjen e kushteve të përgjithshme të parashtrohen dokumentet në vijim:  
-  certifikatë e lindjes; 
-  certifikatë e shtetësisë; 
-  vërtetim nga evidenca e dënimeve të dhënë nga gjykata kompetente; 
-  vërtetim nga evidenca penale të dhënë nga gjykata kompetente 
Dokumentacioni i lartpërmendur duhet të parashtrohet në origjinal ose kopje e vërtetuar në 
noter.  
 
Krahas kushteve të përgjithshme kandidatët duhet të përmbushin edhe kushtet e posaçme: 
 
- Kandidati me numër rendor 1, ka të bëjë për – Këshilltar për trajnim dhe koordinim në 
Departamentin për resurse njerëzore në Sektorin për ÇFÇJZHI - 1 (një) realizues duhet të ketë të 
mbaruar: PSP – diplomë universitare nga sfera e ekonomisë, juridikut ose fakulteti i shkencave 
natyrore dhe teknike. Duhet të ketë së plaku 4 (katër) vjet përvojë pune. Kandidati duhet të 
parashtrojë diplomë ose certifikatë për fakultet të mbaruar dhe vërtetim për përvojën e punës 
(origjinal ose kopje të vërtetuar në noter). Gjithashtu duhet të ketë edhe kualifikime, aftësi dhe 
shkathtësi të tjera profesionale, kualitete personale ndërsa posaçërisht: njohje të gjuhës angleze dhe 
zotërim të aftësive të posaçme - punë me kompjuter.  
 
- Kandidati me numër rendor 2, ka të bëjë për - Realizues në Sektorin për Teknikë të fluturimeve 
(TF) - 2 (dy) realizues, duhet të ketë të mbaruar: shkallën e IV – arsim të mesëm PMP. Pa përvojë 
pune. Kandidati duhet të dorëzojë dëshmi për shkallën e IV të mbaruar – të arsimit të mesëm – PMP 
(origjinal ose kopje të vërtetuar në noter). Gjithashtu duhet të ketë edhe kualifikime, aftësi dhe 
shkathtësi të tjera profesionale, kualitete personale ndërsa posaçërisht: njohje të gjuhës angleze dhe 
zotërim të aftësive të posaçme - punë me kompjuter. 
 
Orët e punës për vendet e punës me numër rendor 1 dhe 2 gjatë javës janë 40. Dita e punës zgjatë 
8 orë edhe atë me fillim prej ora 07:30 deri në ora 15:30, ditët e punës prej ditës së hënë deri ditën e 
premte.  
Neto pagesa bazë për kandidatin për vendin e punës me numër rendor 1 është: 56.485,00 denarë. 
Neto pagesa bazë për kandidatin për vendin e punës me numër rendor 2 është: 29.426,00 denarë. 
 
Dokumentet parashtrohen në origjinal ose kopje të vërtetuara në noter, në lokalet e “M-NAV” SHA 
Shkup në adresën rr. Makedonija nr. 25, objekti Llazar Pop Trajkov, 1000 Shkup. Dokumentet e 
pakompletuara dhe të dorëzuara pas afatit nuk do të shqyrtohen. Shpallja zgjatë 5 ditë pune nga dita 
e publikimit të saj në shtypin ditor. Zgjedhja do të realizohet në afat prej 8 ditëve nga dita e kalimit të 
afatit për paraqitje të kandidatëve.. 

 “M-NAV” SHA Shkup 

 
Në bazë të Programit për propagandë të përgjithshme turistike dhe përmirësim të kushteve për qëndrim 
të turistëve në qytetin e Shkupit për vitin 2018 (“Fleta Zyrtare” e Qytetit të Shkupit nr. 2, 3/2011), Qyteti i 
Shkupit publikon: 
 

KONKURS PËR BLERJEN E FOTOGRAFIVE ME TEMËN: TYRBE/XHAMIA NË QYTETIN E 
SHKUPIT  

 
Të drejtë për pjesëmarrje në Konkurs kanë të gjithë subjektet e interesuara juridike dhe fizike, në pajtim 
me kërkesat e caktuara:  

1. Fotografitë e parashtruara duhet të jenë të përpunuara në format digjital TIF format, me 
rezolucion të lartë, të përgatitura për shtyp, 

2. Fotografitë nuk duhet të jenë më të vjetra se (1) një vit, 
3. Fotografitë nuk duhet të jenë paraprakisht të publikuara në gazeta, katalogë, revista ose të 

kishin marrë pjesë në ndonjë konkurs tjetër, 
 

Kriteret teknike-artistike       
 

 -    Respektim të tërësishëm të kërkesave nga pikat e lartpërmendura. 
           -    Estetika e fotografisë. (Fotografia do të vlerësohet sipas kompozimit. Mënyra se si janë të 
ndërthurura elementet e fotografuara, që duhet të bëjnë tërësi të suksesshme të kuptimit artistik). 

    -  Drita në fotografi .(Fotografia nuk duhet të jetë tepër e errët, as tepër e ndritshme. Fotografia 
duhet të ketë detaje mjaft të dukshme). 
    -   Detajet e përparme estetike - (tonalitet, formë, ritëm, balancë, lëvizje dhe të ngjashme). 

Numri maksimal i fotografive të blera është 3 (tri), me çmim prej 7.500,  (shtatëmijë e pesëqind) 
denarë bruto për fotografi. 

Qyteti i Shkupit do të lidhë marrëveshje në barrë të vet me pjesëmarrësit në Konkurs prej të cilëve 
do të blihen fotografitë, me të cilët do të rregullohen të drejtat dhe obligimet e ndërsjella në pajtim 
me dispozitat valide në Republikën e Maqedonisë ndërsa posaçërisht çështjet për rregullimin e të 
drejtave autoriale. 

Fotografitë e dorëzuara që nuk do të blihen do të mund të merren në afat prej një muaji pas 
publikimit të rezultateve të Konkursit. 

Zgjedhjen e fotografive do ta realizojë Komisioni i formuar nga Qyteti i Shkupit, sipas kritereve të 
përcaktuara në Konkurs  

Secili kandidat fotografitë e veta duhet t’i parashtrojë në CD, në zarf të mbyllur në të cilin në këndin e 
epërm të majtë duhet të qëndrojë mbishkrimi “mos hap”, ndërsa në mes duhet të theksohet adresa e 
saktë e pranuesit. Pjesa e jashtme e zarfit nuk duhet të përmbajë asnjë shenjë për dërguesin. Në zarfin 
e mbyllur duhet të ketë edhe dy zarfe të mbyllura dhe të vulosura, prej të cilëve njëri me shenjë 
“propozim” me shifër, ndërsa tjetri me dokumentacionin me të njëjtën shifër të përmbajë 
dokumentacionin dhe identifikimin e dërguesit.  
Adresa që duhet të parashtrohen propozim fotografitë është: 
Qyteti i Shkupit  
Sektori për zhvillim lokal ekonomik  
Bul. “Ilinden” nr. 82, 1000 Shkup  
Me shenjë “për Konkursin për blerje të fotografive”  
 
Ose personalisht, në Arkivin e Qytetit të Shkupit. 
Për informacione shtesë të interesuarit mund të drejtohen në numrin e telefonit (02) 3297-218, çdo ditë 
pune prej ora 8.30 deri në ora 16.30, ose në lokalet e Qytetit të Shkuopit, baraka nr. 6, zyra nr. 1 – 
Departamenti për turizëm. 

 Konkursi zgjatë 7 ditë, duke filluar nga dita e publikimit. 
 Fletëparaqitjet për Konkursin që nuk do të parashtrohen në afatin e theksuar nuk do të merren 

parasysh gjatë shqyrtimit. 
                                                                                  QYTETI I SHKUPIT   

Publicitet

Themelues: Arben Ratkoceri dhe Lirim Dullovi

M
iku im i dashur! Këtë vë-
shtrim timin me “titull të
gjymtuar, me brendi të
zbehtë dhe me për-fun-

dim të paqartë”, mos e merr si perso-
nale, konceptoje vetëm si një shkrim
të radhës për gazetë dhe kurrgjë
tjetër, por, ama, mos harro se në për-
ditshmërinë tonë monotone, ngan-
donjëherë në kulmin e acarit e të
vapës, bën vaki që të na ikë “fiqiri”
dhe kur ai na braktis, atëherë mund
të shndërrohet në “teneqe” dhe në
“tavan prej dërrase!”. Problemi nuk
qëndron vetëm në këtë. Ai, herë-herë,
bëhet “havale”, madje e bezdisshme
dhe, kur bëhet e tillë, paraqet pro-
blem për fisin, për familjen, domo-
sdo edhe për rrethin, qoftë ai fushor
a malor. Shpesh herë ndodh që ky “fi-
qir prej teneqeje” dhe prej “dërrase”,
të gënjen, të bën të dalësh nga vet-
vetja, të bën mendjemadh dhe, në
fund, të bën “rrip daulleje!” 

Dikur moti në kasabanë e gjy-
shërve të mi nga babai jetonte një
zejtar i cili përgatiste takëme për
kuaj, gomerë dhe për mushka. Ba-
shkëkohësit si dhe dëshmitarët pa-
morë dhe dëgjimorë të tij thoshin se
ai ishte një usta i mbaruar, por ama
edhe një marifetçi i madh, i bezdis-
shëm, zemërngushtë, madje njeri
provincialist. Shpesh ia donte “xha-
ni” që të fuste hundët edhe aty ku
nuk e kishin vendin. Duke u plakur
filloi t’i pëlqente” surrati”, po edhe “fi-
qiri” i tij. Çuditërisht, në këtë moshë
“një pas një filluan ta zaptojnë të kë-
qijat dhe dertet”. Të keqen e parë e
përjetoi që kur “kryeustai” i tij ra nga
fiku i fqinjës lëneshë, lëre që u rrë-
zua, por u lëndua keq, theu qafën dhe
boshtin kurrizor, njëkohësisht iu
dëmtuan rëndë “topat e kandarit”...
dhe krejt kjo i solli që “peshorja e
burrërisë së tij” të shkojë në dreq të
mallkuar?! E keqja e dytë u hetua në
“vaktin e sabahut”, kur para se të
merrte avdes “çiçin nuk e bënte me
tamam dhe si pasojë avdesi nuk i dil-
te ashtu si duhet!” 

E keqja e tretë i nxori telashe edhe
më të mëdha, kur i ikte pordha në
mexhlise të burrave, po edhe në gjy-
smë ndeja grash. Meqenëse nuk ar-
rinte që turbullimin a hutimin e tij
ta mbulonte me shoshë, me gjysmë
goje thoshte: “Ju, miq të mi të nde-
ruar, më ndjeni për këto veprime të
mia të pahijshme..., unë jam i
papërmbajtur.., tekefundit, bytha
ime - pordha ime, brekët e mia, fenda
ime...,”, ndërsa kur i thoshin: “Usta,
pse nuk bën kujdesin atëror dhe atë
të rrobaqepësit për kafshët njëthun-

drake!”, ai u përgjigjej: “Ehe, ju me
atë dijeninë që keni, edhe pordhës i
thoni se qenkësh marrëzi e
(pa)zakonshme!” Ndonëse ky “terziu”
nuk e kishte “ndërmend” të ndry-
shonte në mendje, bashkëqytetarët
kishin vendosur që të merren me ku-
rimin e tij. 

“Kleri mysliman” nga katundi fil-
limisht i “vari në qafë hajmalinë” që t’i
sillte mbarësinë, ndërsa “heqimi i
shehrit”, i jep “ilaçe” për rikthimin e
higjienës të fiqirit..., për arsye se ky
njihej si një “mjeshtër” me aftësi
mendore të kufizuara! Që kur “kleri
mysliman” nga katundi dhe “heqimi

nga shehri”, kishin konstatuar se ky
“samarxhiu” nuk mund të shërohej
nga mendja, nga sjellja e vrazhdë si
dhe nga kompleksi i të qenit provin-
cial, i kishin parashtruar pyetjen: “Pa
na trego, çka do të bëhesh!” Ai kishte
parapëlqyer të bëhej aristokrat dhe
kryeparë i prefekturës ku jetonte. Për
fat të keq, asnjëherë nuk vuri prapa-
nicën në kryeminderin e njësisë më
të madhe administrative... dhe, në
fund, përtej dëshirës së tij, kishte
“degdisë” në mëhallën e evgjitëve për
të bërë pordhën e radhës aty ku lahet
leshi prej xhami dhe leshi me qime...,
“dhe e dini ç’e gjeti samarxhiun kur u

mundua të pjerdh sa aristokrati i
shehrit..., thjeshtë, iu shqye b...”. Top-
tan qe (zh)gënjyer nga shpresa e fun-
dit, nga sytë, nga daullja e veshit të
djathtë dhe nga fiqiri i tij prej tene-
qeje! Njerëzit e mençur thonë se vesi
i keq mbetet përgjithmonë i keq, dhe
atë nuk e ndryshon dot “kollaj”.

Njësoj si ky “rrobaqepësi” për kaf-
shët njëthundrake, në kasabanë time
jetonte një tregtar i madh. Me shumë
vonesë u bë i pasur edhe përtej faktit
që pronën shoqërore e shndërroi në
pronë private! Të gjithë fukarenjtë në
hall si dhe tregtarët e vegjël e shë-
titës i qëndronin rreth e rrotull këtij
“tyxhari” pavarësisht se ua pinte
gjakun. Kur i ikte qejfi, ua përcillte
nga një “selam” prej..., ishte “kallëp” i
veçan-të. 

Edhe ky një ditë kishte vendosur
që të ndërronte “bajrakun, dinin e
imanin dhe së fundi edhe zanatin”
nga babai. Në vend të “tyxharllëkut”,
filloi të shiste flamuj shtetesh të
ndryshme. Dhe, kur veprimtaria treg-
tare filloi t’i shkonte drejt falimenti-
mit, tha me gojën plot: “Ore, miku
im, si thua, të bëj aktorin e teatrit dhe
atij të komikut!” Fatkeqësisht, në këtë
lëmë lëre që nuk i eci “zari”, ashtu siç
kishte menduar, por edhe nuk i dolën
“hesapet” e shtëpisë. Në fund ngeli

“Meselenë e
ustait” që
përgatiste
takëme për
njëthundrakët
si dhe atë vakinë
e “tyxharit” ma
shpjegonte
gjyshi im me
fiqir të veçantë, i
cili asokohe
ndoshta fare
“nuk kishte
haber” se unë
një ditë do të
bëhem një
kopje e zbehtë e
tij dhe këto dy
ndodhi do t’i
nxjerr në gazetë

KOHA PËR KARIKATURËN E DITËS

Kur “fiqiret” shndërrohen 
në “teneqe!” Nga 

Fadil LUSHI



bëjnë mirë që po japin kufij e territo-
re, sepse po fitojnë medaljet e kam-
pionëve të integrimit ballkanik, të
modernit dhe të modelit ballkanik.
Dhe natyrisht të idiotit ballkanik, që
po u ngjan afrikanëve të kohës së
pushtimeve koloniale, të cilët rrehe-
shin nga xhixhat, që u dhuronin ko-
lonizatorët, dhe në shkëmbim u je-
pnin territoret. Xhixhat, në të gjitha
kuptimet që ka kjo fjalë, po i marrin
tani udhëheqësit shqiptarë.

Shqiptarët nuk duhet të udhëhi-
qen nga fanatizmi në marrëdhëniet
ndërkombëtare. Aleatit, kushdo
qoftë ai, i ofrohet gjithçka, me përja-
shtim të lirisë së atdheut dhe tërësi-
së territoriale të atdheut. Në këto dy
parametra çdo aleancë vdes dhe
merr emër tjetër.

Për ironi historike kafshimi i ku-
fijve po ndodh në vitin e Skënder-
beut, të cilit nuk i përkujtojmë
mbrojtjen e kufijve dhe të territore-
ve kombëtare, por merremi me
rekuizitën teatrale të mesjetës dhe

po grindemi se në cilin nga dhjetë
katundet pretenduese ka origjinën
Skënderbeu, se në cilin nga dhjetë
katundet pretenduese ka bërë da-
smën e gruas Skënderbeu dhe në
cilën gërxhe apo skërkë ka qenë
kunji, ku ka lidhur kalin Skënderbeu.
Është harruar me dashakeqësi tri-
bale Kruja e Skënderbeut, simboli
dhe kryeqyteti i tij, ku lindi, luftoi,
krijoi shtetin shqiptar, u martua, u
trashëgua dhe vdiq Skënderbeu.
Është harruar “qyteti i bekuar” i
Naim Frashërit, dhe udhëheqësit sh-
qiptarë entuziazmohen me xhixhat
e fqinjëve lakmitarë, të cilët po na
shkulin gardhet dhe nesër do të na
marrin edhe shtëpitë.

Një popull, që ka harruar të luf-
tojë për kufijtë, pa le më të vdesë për
kufijtë, dhe që është gati të japë
jetën për bajraktarin e partisë dhe të
tribusë, nuk meriton të ketë as shtet
e as komb.

Është kohë për alarm kombë-
tar!(kohajone)

Rubrika "Forum" është krijuar si hapësirë  për të botuar letrat, opinionet, reflektimet dhe reagimet e lexuesve dhe qytetarëve. 

Redaksia mban të drejtën për të redaktuar e shkurtuar, si dhe mos botuar ato shkrime që nuk i përmbahen etikës.

me gishtin në gojë dhe me atë të
mesmin në..., shumë vonë e kup-
toi se aktrimi dhe aktori komik
bëhen në teatër dhe jo në pazare.
Asnjëherë nuk u hetuan prova kar-
shi atdhedashurisë së tij, përkun-
drazi edhe atë pak që e kishte e
dha “veresie”, për arsye të panjohu-
ra. Për këtë, lëre që nuk u bë “pish-
man”, por edhe hiç nuk u
“s(i)ëkëlldis!”.

Në “shehrin e samarxhiut dhe
tyxharit” dikur jetonte një mësues
(komunist). Ç’është e vërteta
punën e bënte me shumë zell e
pasion, saqë kolegët e tij e kishin
inat, ndërkaq prindërit kërkonin
me ngulm që çunat dhe çupëlinat
e tyre, dijen, shkrimin dhe këndi-
min fillestar ta merrnin a ta mëso-
nin nga ky mësues me përvojë të
vyer. Gjithmonë kishte vend të
merituar në kuvendin e arsimda-
shësve. Por ama, autoriteti, zelli
dhe pasioni filloi t’i zbehet dhe
zgjati deri në momentin kur “fiqi-
ri” iu shndërrua në “ulluk prej lla-
marine”..., derisa nuk e propozuan
për deputet të zonës..., derisa nuk
filloi të merrej me thashetheme
politike, me punë shtrigërie si dhe
me përgojime gjithandej rrugëve
dhe skutave të mëhallës së tij. Një
ditë ishte ngatërruar me një pro-
tokollist! 

Fillimisht, kryeparit të partisë
politike, ia shau mamanë, pse ky i
fundit ia kishte zëvendësuar “opin-
gat e tij prej lëkure të lopës, me
këpucë allafrënga prej Stambol-
li..., por ja që, fatkeqësisht, këto
këmbë të tij të shtrembëruara dhe
gishtat të gjithë çatall, me thonj të
deformuar keqas nuk ishin për ato
këpucë prej Konstantinopoje...,”
edhe sekretarit të partisë ia shau
fisin, pse ky i fundit i kishte thënë:
“Kur do bësh muhabetin dhe kur
do e trashësh atë, hiq gishtin nga
hunda...”. 

Edhe kadrovikut të partisë ia
shau targën e automjetit, pse ky i
fundit i kishte thënë: “Nuk bëhesh
deputet, sepse partisë nuk i duhet
kaçak mali...”, edhe nënkryetarit ia
shau katundin pse ky i fundit i ki-
shte thënë: “Ti nuk bëhesh diplo-
mat, sepse britmat i ke si të çakal-
lit!” Nuk harroi ta shajë edhe
shoferin e shefit, pse ky i fundit
nuk i ka çuar “selame tezes së tij”,
e të tjera të shara të rënda. 

“Meselenë e ustait” që përgati-
ste takëme për njëthundrakët si
dhe atë vakinë e “tyxharit” ma
shpjegonte gjyshi im me fiqir të
veçantë, i cili asokohe ndoshta fare
“nuk kishte haber” se unë një ditë
do të bëhem një kopje e zbehtë e
tij dhe këto dy ndodhi do t’i nxjerr
në gazetë. 

Paragrafi i fundit i kësaj “shkar-
ravine” është pronë imja mendore,
e shkruar në pikë të vapës tetova-
re... Se ç’kuptim kishin llafet “te-
neqe dhe ulluk prej llamarine”,
unë nuk e mora vesh! 

Miku im, unë besoj se edhe ti
nuk do t’i kuptosh! 

M
e Kancelaren dhe intervistat e verës
me të nuk është kaq e thjeshtë
puna. Normalisht Angela Merkeli
nuk është shumë e hapur për ta

kuptuar, shumicën e herëve përmbledh disku-
timet dhe tregohet e përmbajtur me konstati-
me. Por pas një vere mosmarrëveshje të ashpra
brenda koalicionit për politikën e azilit, kur pati
njerëz që folën për një ecje të mundshme drejt
shpërbërjes të bashkësisë unioniste të CDU dhe
CSU-së, Merkeli vendosi që të qartësojë tani
disa gjëra, aq më tepër kur në javët e fundit
kanë shpërthyer sërish disa debate të papritu-
ra brenda qeverisë. Po t'i marrim me radhë:
Idenë që pensionet të stabilizohen deri në vitin
2040 në një nivel prej 48 për qind, siç e dëshiron
SPD, Merkeli nuk e konsideron me vlerë. Pra
me sa duket mbetet që pensionet të jenë të ga-
rantuara deri në vitin 2025 dhe pas kësaj kohe
të vendosë një komision. Kjo është përcaktuar
kështu edhe në marrëveshjen e koalicionit. "Ne
nuk duam t'i bëjmë të pasigurt njerëzit me ide
si këto", shton më tej Merkeli.

Për këtë duket se ajo është marrë vesh me
Horst Seehoferin, me ministrin e saj të Brend-
shëm nga CSU, i cili në intervistën thuajse para-
lele në Televizionin e Dytë Gjerman flet thuaj-
se njësoj. Dhe më tej: pengimin e një ekipi të
ZDF nga policia në një demonstratë populiste
të djathtë në Dresden Merkeli e dënon qartë,
ajo lëvdon kërkimin falje nga Presidenti i atje-
shëm i policisë. Demokracia është më tepër se
mendimi i perceptuar i shumicës, thotë ajo

shumë qartë, në të bën pjesë
mbrojtja e minoriteteve, liria
e mendimit dhe e shtypit. Që
gjithnjë e më shumë poli-
tikanë u vënë pikëpyetje ven-
dimeve të gjyqit, sepse kjo
nuk përshtatet me pozicio-
net e tyre, për këtë Merkeli ka
një pikëpamje të qartë. "As
mua nuk më pëlqen çdo ven-
dim i gjykatësve, por unë i re-
spektoj ato!" Në thelb e tri-
shtueshme që Kancelarja
detyrohet të bëjë një pohim
të tillë, por është gjithsesi
mirë. Edhe sekretarja e saj e
përgjithshme e CDU-së, An-
negret Kramp-Karrenbauer
merr një mesazh të qartë. Ajo
pati menduar me zë të lartë
për një "vit social" të detyrue-
shëm për të rinjtë, ndoshta
edhe për rikthimin e shërbi-
mit të detyrueshëm ushta-
rak. Merkeli thotë qartë se
shërbimi i detyrueshëm ush-
tarak nuk do të kthehet edhe
njëherë. Dhe nëse Heiko
Maas, ministri i Jashtëm nga
SPD kërkon të flitet me një
gjuhë të qartë me Presiden-
tin e paqetë çdo moment të
SHBA, Merkeli për këtë (këtë

ajo e thotë duke buzëqeshur me
qetësinë më të madhe) nuk ka gjë
kundër.

Të duket e habitshme sa qartë sh-
prehet Merkeli në 20 minuta të një
bisede të zhvilluar me ngut. Por ajo
duket se e ka kuptuar që në kohët
kur distanca midis njerëzve në sho-
qëri po bëhet gjithnjë e më e madhe,
në kohët e debateve shpesh që të hu-
tojnë dhe të shpejta në politikë, prej
kryeministres kërkohet një fjalë e
qartë, jo vetëm nga Presidenti Fede-
ral, edhe nëse kjo nuk i përgjigjet
sjelljes së saj të natyrshme, e cila
është pritëse. Në fund pastaj Merke-
li nuk i shmanget as pyetjes, se cili
duhet të jetë mbishkrimi i madh për
periudhën e saj në post si kancelare,
kur kjo periudhë të përfundojë ash-
tu si parashikohet në vitin 2021. Që
mbajta të bashkuar Evropën, kjo
është e rëndësishme, thotë Merkeli.
Mjaft e vështirë për momentin, gati
vizionare. Por e vendosur kjo
përgjigje tingëllon gjithsesi.

Ah po, për politikën e azilit dhe të
refugjatëve në bisedë u bë krahasi-
misht pak fjalë. Tema të tjera po da-
lin tani në plan të parë. Kancelarja
nuk duket se ka gjë kundër kësaj, pas
një vere debatesh gati në panik. 

(DW)

A
nuk është tragjike dhe e
çuditshme që nga i
gjithë Ballkani vetëm ku-
fijtë e kombit shqiptar

po kafshohen, si në Veri nga Serbia,
ashtu dhe në Jugë nga Greqia. Ako-
ma më tragjik është fakti që, ndër-
sa në Konferencën e Londrës të vi-
tit 1913 kufijtë na i ndanë pa i
pyetur fare shqiptarët, tani 105 vjet
më pas po na i kafshojnë kufijtë
me implikimin dhe konsensusin e
udhëheqësve shqiptarë.

Shikoni ku i kanë pasur kufijtë
shtetërorë Serbia dhe Greqia, kur u
shpallën shtete të pavarura, dhe
shikoni ku i kanë sot dhe sa i kanë
zgjeruar me territore shqiptare. Ky
proces regresiv historik po ringjal-
let në ditët tona, por tani nuk na e
kanë më të huajt fajin, sepse po e
bëjmë me duart e udhëheqësve
tanë. Në vitin 1913 nuk na pyetën,
por të paktën nuk u tallën me sh-
qiptarët. Në vitin 2018 po na tal-
lin, duke thënë se shqiptarët po

E pazakonshme, 
Merkeli flet hapur! Nga 

Jens THURAU

Kancelarja e
shfrytëzon
intervistën e
verës në
Televizionin e
Parë Gjerman
për disa
konstatime të
qarta. Duket se
ka pasur
ndjesinë se kjo
duhet bërë 

Po shesin kufijtë 
me euro! Nga 

Shaban MURATI

Një popull, që ka
harruar të luftojë
për kufijtë, pa le
më të vdesë për
kufijtë, dhe që
është gati të japë
jetën për
bajraktarin e
partisë dhe të
tribusë, nuk
meriton të ketë as
shtet e as komb 

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

“Shërbejmë dhe mbrojmë” - forcat policore në mbarë
botën jetojnë dhe vdesin me këtë moto. Edhe forca
policore e Pakistanit vepron njëlloj. Por në një vend
fetar dhe konservator, ku gratë shpesh kufizohen në
rolin e amvisave në shtëpi, disa prej tyre janë duke
vepruar ndryshe traditës, duke ju bashkuar forcave të
policisë dhe jo vetëm. Kjo është Qendra e Trajnimit
të Policisë në qytetin Nowshera, të rajonit verior të
Pakistanit. 600 anëtarë të komandove elitë kanë për-
funduar me sukses stërvitjen. Në mesin e tyre janë
një grup i vogël komandosh vajza.
“Gjendja në provincën ku jetoj ishte tepër e vështirë,
terrorizmi ishte i pranishëm kudo. Sikurse babai, mo-
trat dhe unë donim t’u bashkoheshim forcave elitë.
Jemi tre motra dhe të tria jemi pjesë e këtyre trupa-
ve”, thotë Pari, anëtare e forcave elitë. Kryeinspektori
Islam Noor thotë se komandot femra që i bashkohen
trupave në mënyrë vullnetare nuk marrin përfitime
të veçanta dhe ato stërviten njëlloj si kolegët e tyre
burra:
“Mendimi i përgjithshëm është që gratë janë të
dobëta krahasuar me burrat. Megjithatë, ato vijnë
këtu vullnetarisht dhe me të filluar stërvitjen, ato
provojnë se janë në gjendje të arrijnë rezultate të
njëjta me burrat”, raporton VOA.
Rukhsana, njëra prej të diplomuarave rishtas, thotë
se stërvitja ishte rigoroze. Por ajo ka dalë po aq mirë
sa çdonjëri nga djemtë: “Në fillim u stërvitëm fiziki-
sht në Qendrën Elitë. Pastaj mësuam të përdorim
armët, pushkë e pistoleta. Mësuam se si mund të rrë-
zohet një ndërtesë rreth 60 metra e lartë… Sigurisht,
njerëzit mendojnë se gratë nuk stërviten dot njëlloj
si burrat, por u kemi thënë oficerëve tanë se do të
bëjmë të njëjtën gjë me ta”.
Pari, sikurse Rukhsana, janë caktuar në Distriktin
Hangu, një prej zonave më të rrezikshme në kufirin
mes Afganistanit dhe Pakistanit. Komandantët e po-
licisë lokale thonë se këto gra do të luajnë rol kyç në
luftën kundër terrorizmit. “Gratë e Komandove Elitë
në Hangu kanë një rol të rëndësishëm. Megjithë sul-
met e vazhdueshme terroriste, ato nuk e braktisin
stërvitjen. Ato shërbejnë krahas me ne, kryejnë
inkursione. Ka patur shumë sulme ndaj policisë dhe
disa policë kanë e sakrifikuar edhe jetën, por koman-
dot femra nuk kanë kundërshtuar kurrë pjesë-
marrjen në aksione për shkak të frikës”, thotë oficeri
Shah Dawran. Gratë në Pakistan tradicionalisht i
shkurajojnë që të marrin role të tilla dhe ato shpesh
ndeshen me vështirësi nga vetë familjet e tyre.
“Kur vendosëm t’u bashkohemi radhëve të policisë,
të gjithë të afërmit i prenë lidhjet me ne. Por babai
gjithmonë na thoshte se donte të provonte që vajzat
nuk janë më pak të afta se sa djemtë”, thotë Pari.
Përveçse janë anëtaret më të reja të forcës elitë,
Rukhsana dhe Pari janë pjesë e skuadrës që marrin
pjesë në sulmet me bomba, një ekip ekspertësh të
stërvitur shumë mirë, që rrezikojnë jetën për të shpë-
tuar të tjerët. Duke bërë këtë, ato frymëzojnë vajza të
tjera të reja, që i tejkalojnë parashikimet që ka sho-
qëria për to - duke shërbyer dhe mbrojtur.

Vajzat që
shpëtojnë
Pakistanin
Përveçse janë anëtaret më të reja të
forcës elitë, Rukhsana dhe Pari janë pjesë
e skuadrës që marrin pjesë në sulmet me
bomba, një ekip ekspertësh të stërvitur
shumë mirë, që rrezikojnë jetën për të
shpëtuar të tjerët



Zhvillimi i trurit të fëmijës va-
ret nga kujdesi dhe dashuria që
nëna i kushton, ka konstatuar stu-
dimi i Universitetit amerikan Wa-
shington. 

Në bazë të skanimeve të trurit
të trevjeçarëve shkencëtarët kanë
konstatuar që truri i fëmijëve ndaj
të cilëve prindërit janë kujdesur
vazhdimisht është më i madh se
truri i fëmijëve të cilët janë ne-
glizhuar nga prindërit. Rritja e qe-
lizave trunore varet nga sasia e da-

shurisë që merr fëmija, ka vërte-
tuar studimi. Mënyra se si veprojnë
prindërit me fëmijën deri në vitin e
dytë të jetës ndikon direkt në atë se
si do të funksionojë truri i tij në
moshë të rritur. Pasojat e neglizhi-
mit dhe abuzimit janë inteligjenca
më e ulët, pamundësia për të ndier
dhembshuri, prirja kriminale dhe
varësia nga drogat.

“Prindërit duhet ta mendojnë
mirë mënyrën se si sillen me fë-
mijën, sepse kjo ndikon në zhvilli-

min e përgjithshëm të tyre, madje
dhe në madhësinë e trurit. Volu-
mi i reduktuar i trurit lidhet me së-
mundjen e Alzheimerit, depresio-
nin dhe skizofreninë”, ka theksuar
udhëheqësja e hulumtimit, Joan
L. Luby. Hulumtimet e mëhersh-
me kanë vërtetuar që dashuria e
nënës ndikon në mënyrë pozitive
në trurin e fëmijës, veçanërisht në
hipokampus, pjesën e trurit
përgjegjës për mësim, kujtesë dhe
përballjen me stresin.

Një studim i kryer në Britani nga
GEM nënvizon kalimin e papritur
nga syçeltësia tek gjumi, si një ndër
shkaqet më kryesore se pse shkak-
tohen aksidente gjatë muajve të
verës, sidomos në orët e natës apo
agimit, pasi ato periudha kohore
zgjidhen nga shumë shoferë për të
shmangur të nxehtin dhe trafikun e
ditës. Ky hulumtim, siç transmeton
Shqip, gjithashtu tregon se si mund
të nënvlerësohet ky rrezik, të cilin e
hasin kryesisht shoferët meshkuj
(ata janë 85%) dhe në mesin e këty-
re 30% i përkasin grupmoshave nën
moshën 30 vjeç. Në verë, ata që bien
në gjumë gjatë rrugës më shumë
janë shoferët që nuk e kanë rutinë
ngarjen e mjetit. Janë ata njerëz që
në timon i shohim vetëm në
fundjavë dhe gjatë periudhave të
pushimeve dhe për këtë arsye nuk
janë të trajnuar për të mbajtur sytë
hapur gjatë natës ose në fillim të
ditës. Ekspertët e GEM kanë përm-
bledhur një seri ‘pilulash’, këshilla
që duhet ndjekur për të shmangur
papritur mbylljen e syve dhe rre-
zikuar aksidentet që janë shpesh
fatale.

1. Së pari, ju duhet të planifiko-

ni udhëtimin në detaje, duke vlerë-
suar oraret dhe distancat në mënyrë
që të mos vonoheni në krahasim
me kohën e planifikuar të mbër-
ritjes. Për këtë qëllim është e mun-
dur të përdoren faqet e internetit
që llogarisin itineraret, dhe të cilat
në shumë raste sugjerojnë gjitha-
shtu rrugë alternative me më pak
lëvizje.

2. Është mëse e domosdoshme
të dëgjoni mendimin e mjekut tuaj
nëse ju merrni ilaçe në mënyrë të
përhershme, duke iu shmangur
marrjes së tyre me iniciativën tuaj
para udhëtimeve.

3. Gjatë udhëtimit ju duhet të

mbani ushqime që nuk pengojnë
tretjen, pasi përgjumja vjen me vë-
shtirësitë e tretjes. Këtu mund të
përfshijmë ushqime si snacks të
vegjël me arra, fruta ose perime.

4. Edhe mungesa e ushqimit
mund të krijojë përgjumje, si dehi-
dratimi për të cilën është thelbësor,
përveç snacks, për të pirë shpesh
ujë të freskët.

5. Në kundërshtim me atë që
bëhet nga shumica e njerëzve, për
të luftuar gjumin është më mirë të
mos përdorni kafe - e cila mund të
rrisë nervozizmin apo stresin.

6. Një kontribut vendimtar për
të kapërcyer lodhjen dhe gjumin
është një seancë qetësuese, duke
shtrirë muskujt dhe nëse është e
mundur një e dalë jashtë automje-
ti (për të cilën duhet të mbahet
mend se asnjëherë nuk duhet nda-
luar në vende të rrezikshme) çdo
150-200 km.

7. Dhe në qoftë se rruga është
shumë e gjatë, më shumë se 10-12
orë në total, është thelbësore për të
planifikuar një ndalesë në hotel -
është e lehtë për të gjetur të tillë në
autostrada - duke bërë dhe një sy
gjumë.

As djersë dhe as pluhur,
fabrikat gjermane
bëhen digjitale

Pluhuri, vaji dhe tallashi kanë qenë pjesë e përditshmërisë të
punëtorëve në fabrikat gjermane të “Trumpf”-it, prodhuesit të paji-
sjeve për makineri dhe teknologji lazer. Por, nuk do të jetë më kësh-
tu. Në fabrikën që kompania ka në Stuttgart, një pllakë e madhe me-
talike rrëshqet mbi dysheme sikur një dorë e padukshme po e
drejton. Sallat janë të mëdha, të shkëlqyeshme dhe dukshëm të
pastra, punëtorët nuk kanë nevojë të transportojnë fletë metali apo
të lëvizin leva të rënda, por në të kundërt qëndrojnë të qetë pas
monitorëve, ndërkohë që mbikëqyrin procesin e prodhimit.

Në jugperëndim të Gjermanisë, “Trumpf” dhe shumë kompani
të tjera mesatare apo korporata të mëdha kanë punuar për një kohë
të gjatë në digjitalizimin e fabrikave. Këto ndryshime janë bërë për
të pasur mjedise më të pastra dhe kursimet që gjenerohen duke pa-
sur më pak punëtorë. Fabrikat smart janë në zemër të ashtuquajturës
“Industria 4.0”, revolucioni i katërt industrial.

Sezoni i dasmave tashmë është thuajse drejt fundit, me përfun-
dimin e verës që zakonisht shoqërohet me rënie të numrit të dasma-
ve. Nëse e keni vërejtur, dhëndri zakonisht qëndron në anën e
djathtë, kurse nusja në anën e majtë. Duket se pozitat e tilla nuk
janë aspak romantike. Kjo traditë daton nga shekulli i 16-të dhe ka
për bazë një praktikë alarmuese të quajtur “martesa nga grabitja”-
në fakt, “tradita” e grabitjes së nuses, qëndron në thelb të kësaj. Në
atë kohë, burrat shpesh kidnaponin vajzat për t’i bërë ato nuse,
gjë e cila mund të shkaktonte skenarë të ndryshme, varësisht nga
reagimet e familjes së vajzës. Andaj, në rast se familja e vajzës do
të vinte për ta shpëtuar atë në kishë, dhëndri kishte nevojë për
dorën e djathtë të mirë, që ta merrte shpatën dhe të mbrohej për
vete, si dhe ta mbronte nusen e grabitur, raporton Mirror UK. Shumë
çifte e ndjekin edhe sot këtë traditë, me gjasë sepse nuk i kanë ku-
shtuar edhe aq vëmendje prejardhjes së saj.

Si ndikojnë prindërit në zhvillimin e trurit të fëmijës

Pse nuset 
qëndrojnë në anën 
e majtë të altarit

////////////////////////////////////////////////////////////////////////////////////////////////////////////////////

Kështu mposhtet gjumi
i rrezikshëm në timon

Një nga rreziqet e
mëdha të udhëtimit
gjatë verës me
makinë është gjumi i
atyre që qëndrojnë
në timon, pasi e
gjejnë më të lehtë 
“të relaksohen”

Nënshkrimi i një dokumenti
juridikisht obligues me Kosovën,
për Serbinë do të nënkuptonte
edhe ndryshimin e Kushtetutës së
saj, vlerësojnë njohës të zhvillime-
ve politike dhe ekspertë të çështje-
ve juridike. Pavarësisht nga kjo, në
Qeverinë e Serbisë, në Zyrën për
Kosovën të kësaj qeverie e as në
Kuvendin e Serbisë, nuk ka infor-
macione se dikush po merret me
këtë çështje.

Ministria e Drejtësisë e Serbi-
së, përmes një deklarate me shk-
rim për Radion Evropa e Lirë, ka
thënë se ajo merret ekskluzivisht
me amendamentet kushtetuese
që ndërlidhen me gjyqësorin. Nga
Qeveria e Serbisë është thënë për
Radion Evropa e Lirë se askush nuk
është duke u marrë me ndryshi-
min e Kushtetutës në lidhje me

Kosovën, ndërkohë që Zyra për Ko-
sovën e Qeverisë së Serbisë, nuk
është përgjigjur fare. Edhe më tej,
në fjalorin zyrtar të zyrtarëve
serbë, Kosova është “krahina ju-
gore serbe”, ndonëse, faktikisht,
nuk është e tillë gati se tash e dy
dekada.

Kushtetuta e tanishme serbe
thotë se Kosova është pjesë e Ser-
bisë, ndërkaq që kufijtë, pas vitit
1999, prej kur institucionet e sh-
tetit të Serbisë nuk janë të prani-
shme më në territorin e Kosovës, i
quan si kufij administrativ. Çdo

ndryshim do të nënkuptonte edhe
ndryshim të Kushtetutës së Serbi-
së. Gordana Çomiq, nënkryetare e
Këshillit parlamentar për çështje
kushtetuese dhe legjislative, thotë
se nuk ka njohuri që ndonjë insti-
tucion apo ekip profesional po
merret me dispozitat kushtetuese
për Kosovën.

“Kjo nuk është temë as në opi-
nionin tonë vendor, as në opinio-
nin evropian e as në vendet part-
nere ku merren vendimet, sikurse
që janë Moska ose Uashingtoni.
Kushtetuta dhe preambula

askund dhe për askënd nuk janë
temë”, thotë Çomiq. Megjithatë,
bashkëbiseduesit e Radios Evro-
pa e Lirë, vlerësojnë se do të ketë
mjaft punë lidhur me këtë çështje.
Bogoljub Milosavljeviq, profesor i
të Drejtës Kushtetuese nga Beo-
gradi, thotë se Kosova duhet të lar-
gohet nga Kushtetuta serbe në
qoftë se vendosen kufijtë me Ser-
binë. “Caktimi i kufijve, në kupti-
min e pranimit të pavarësisë sh-
tetërore të Kosovës, kurrë nuk do
të mund të bëhej pa ndryshimin e
Kushtetutës. Së pari, ajo pjesë në

të cilën thuhet që Republika e Ser-
bisë ka në përbërjen e saj dy krahi-
na autonome, Vojvodinën dhe Ko-
sovën. Edhe preambula e
Kushtetutës do të duhej të pëson-
te ndryshime, marrë parasysh që
ajo u krijon organeve shtetërore
obligime të caktuara lidhur me
Kosovën”, shpjegon procesin Mi-
losavljeviq. Në Kushtetutën e Ser-
bisë, të vitit 2006, Kosova përmen-
det në mënyrë eksplicite tre herë.
Fillimisht në preambulë, më pas
në nenet për organizimin territo-
rial, në të cilat definohet pozita e
krahinave autonome. Preambula
në të cilën përmendet Kosova, nuk
është pjesë obliguese e Kushte-
tutës. Se a do të duhej që kjo
preambulë të ndryshohej apo të
fshihej tërësisht, ekzistojnë qën-
drime të ndryshme në opinionin e
ekspertëve.

Në pjesën normative të Kush-
tetutës serbe, Kosova duhet të
fshihet tërësisht, shpreh mendi-
min Dushan Janjiq nga Forumi për
Marrëdhënie Etnike. “Duhet që
nga ligjet e Serbisë dhe sistemi ku-
shtetues, të përjashtohet fjala Ko-
sovë. Sidoqoftë, nuk ka shumë
ndryshime në vetë tekstin e Kush-
tetutës së vitit 2006”, theksoi
Janjiq. Shënimi i kufijve me Ko-
sovën, për të cilën po flasin kryeta-
ri i Serbisë, Aleksandar Vuçiq dhe
bashkëpunëtorët e tij, si një

Nuk është as Turqia e Erdoga-
nit dhe as Rusia e Putinit. Mediat
gjermane pohojnë se Kina "e ka
zbuluar për vete" rajonin e Ballka-
nit, respektivisht ish-republikat
jugosllave, të cilat prej
shpërbërjes së shtetit të përba-
shkët nuk kanë arritur të afrohen
seriozisht me Bashkimin Evro-
pian. 

Edhe 20 vite pas luftës, këto
vende përballen me infrastruk-
turë të dobët dhe kushte të rënda
jetese. "Kjo gjendje e bën Ballka-

nin një territor ideal për futjen e
Kinës në tregun e atjeshëm dhe
krijimin e një të ashtuquajture 'r-

rugë e mëndafshtë'", shkruajnë
mediat gjermane.

Gazeta shkruan, se Kina në

këtë mënyrë do të krijojë një
ndërlidhje me rrugën prej Azisë,
nëpër Afrikë e deri në Evropë.

Vendet të cilat janë në këtë rrugë
mund të përfitojnë nga kreditë
bankare kineze, në një kohë kur
Bashkimi Evropian edhe më tej
po merret me vetveten dhe pro-
blemet e brendshme. Investimet
kineze janë bërë në portet e Gre-
qisë, në termocentralet e Bosnje-
Hercegovinës, në aeroportin e Sh-
qipërisë, në Maqedoni. 

RRUGA E MËNDAFSHTË
Ndërkohë që janë planifikuar

edhe investime kapitale në Serbi,
Hungari dhe vende të tjera, me të
cilat ndërlidhen rrugët e mallrave
kineze. Këto investime kineze
shihen në Bruksel me mosbesim.
Komisioni Evropian ka nisur edhe
një procedurë hetimore për pla-
net kineze për ndërtimin e heku-
rudhave të shpejta në Hungari,
ndërkohë që kinezët e vlerësojnë

Nuk është as Turqia dhe as Rusia.
Kina në heshtje po blen Ballkanin

Kina e ka zbuluar
tregun në Ballkan si
mundësi për
investime, shkruajnë
mediat gjermane.
Ndër shkaqet
kryesore për futjen e
Kinës në këtë treg
është edhe varfëria
dhe gjendja e keqe në
infrastrukturë

Korrigjimi i kufijve e fshin
Kosovën nga Kushtetuta e Serbisë

Kushtetuta e
tanishme serbe thotë
se Kosova është pjesë
e Serbisë, ndërkaq që
kufijtë, pas vitit 1999,
prej kur institucionet
e shtetit të Serbisë nuk
janë të pranishme më
në territorin e
Kosovës, i quan si kufij
administrativ. Çdo
ndryshim do të
nënkuptonte edhe
ndryshim të
Kushtetutës së Serbisë

SHBA vendosi përsëri tarifa doganore
ndëshkuese ndaj Kinës. Këto përfshijnë
dogana mbi mallrat kineze me vlerë 16
miliardë dollarë (rreth 14 miliardë euro).
Ato janë pjesë e një pakete taksash doga-
nore prej 50 miliardë dollarësh, 34 mi-
liardë dollarë prej së cilave u vendosën
për mallrat kineze në fillim të korrikut.
Pekini u përgjigj menjëherë, duke
aplikuar 25 për qind taksa ndëshkuese
doganore për mallra amerikane me vlerë
16 miliardë dollarë, njoftuan mediat kine-
ze. Prandaj, Pekini është i vendosur të
vazhdojë të përgjigjet me "masat e ne-
vojshme hakmarrëse" ndaj tarifave ndë-
shkuese të SHBA. 

Veprimi i SHBA-së shkel qartë rregul-
lat e Organizatës Botërore të Tregtisë
(WTO), tha Ministria kineze e Tregtisë.
Pekini do të ngrejë padi në OBT. Thomas
Jäger, politolog në Universitetin e Këlnit,
mendon se Pekini tani po mendon me
kujdes nëse reagimi ndaj raundit të parë
të doganave ndëshkuese të SHBA-së, të
vendosura në korrik, ishte i drejtë. Në mo-
mentin e parë reagimi qe që ne do të
kundërpërgjigjemi me të njëjtën mënyrë,
por tani "me sa duket Pekini po mendon
nëse ky reagim qe me të vërtetë i zgjuar".

PASIGURI NË RADHËT E POPULLSISË
Shumë kinezë janë të shqetësuar se si

do të përfundojnë mosmarrëveshjet treg-
tare me SHBA-në. "Mendoj se Shtetet e
Bashkuara do ta fitojnë luftën tregtare,
sepse ata janë më të zhvilluar se Kina.
Megjithëse Kina ka popullsi të madhe,
shanset janë në anën e amerikanëve nëse

fillon lufta", thotë trajneri 25-vjeçar Lin
Zaishi nga qyteti gjashtëmilionësh
Fuzhou në bregun juglindor të Kinës.

Menaxheri 40-vjeçar Chen Jun, i
mirëkupton të dyja palët, "Unë nuk men-
doj se ka ndonjë palë që duhet fajësuar,
sepse të dyja palët ndjekin interesat e tyre
kombëtare. Dhe qeveria e SHBA-së nën
Donald. Trump duhet të marrë gjithashtu
parasysh interesat e veta". Kurse një ka-
limtarë kinez, i cili dëshiron të mbetet ano-
nim thotë: "Bota nuk mund të jetojë pa
SHBA-në. Shtetet e Bashkuara kanë bërë
shumë për paqen botërore, ata kanë sak-
rifikuar shumë prej ushtarëve të tyre dhe
kanë financuar më shumë para për OKB-
në. Edhe në qoftë se Kina do të kishte të
njëjtat burime si SHBA, vendi ynë nuk do
të merrte të njëjtën përgjegjësi, sepse ki-
nezët janë egoistë. Unë jam kinez, dhe e
them sinqerisht këtë".

MEDIAT KINEZE FLASIN 
PËR HUMBJE TË SHBA-SË

Në mediat shtetërore kineze ku domi-
non prej kohësh tema e tarifave dogano-
re e luftës tregtare, shprehen sot se ne
fund ata që do të dalin të humbur do të
jetë ekonomia amerikane dhe konsuma-
torët dhe punonjësit amerikanë. Fillimisht
mediat mbanin një qëndrim autokritik,
por tani po përsërisin parullat e udhëhe-
qjes në Pekin se në fund më të prekurat do
të jenë familjet e shtresës së mesme dhe
të varfër në SHBA. Por megjithë propa-
gandën popullsia kineze po përgatitet për
ditë të këqia. Shumë kinezë po përpiqen
që t'i këmbejnë të ardhurat e tyre në dol-
larë, euro ose ar, edhe pse rregullat janë
tepër strikte. Po ashtu në rrjetet sociale u
përhapen lajme se një menaxher fondesh
bankare qe kapur duke u përpjekur të lar-
gohej nga vendi me kallëpe ari disakilo-
gramësh dhe kjo e ka nxitur edhe me tepër
frikën. 

Qeveria kineze ka urdhëruar ndërkohë
bankat që të lejojnë pa kontroll tërheqje
devizash deri në vlerën maksimale 5000
USD. Kush do të tërheqë më tepër duhet t'i
tregojë bankës se përse i duhen urgjenti-
sht kaq shumë para. Por zyrtarisht dhe me
shkrim një urdhëresë e tillë nuk ekziston.  

LUFTË ME FRIKËN
"Lufta tregtare ka shkaktuar vërtet sh-

qetësim tek popullsia", thotë Huang Wei-
ping nga Universiteti Renmin në Pekin.
Profesori i ekonomisë i sheh tarifat doga-
nore ndëshkuese amerikane mbi të
gjitha si mjet lufte psikologjike: "Në
luftën tregtare midis SHBA-së dhe Kinës,
efektet psikologjike janë më të mëdha
se efektet reale. Ndonëse frika në mesin
e popullatës është vërtetë e pranishme,
ndikimi në ekonominë reale është mini-
mal". 

Doganat ndëshkuese të vendosura
nga Donald Trumpi janë më të ulëta se
vlera e shitjeve të pasurive të patundsh-
me në një qytet të mesëm kinez, thotë
Huang Weiping. "Kjo nuk është çështje
parash. Frikërat e njerëzve janë problemi
më i madh për ekonominë kineze," vëren
ekonomisti.

Ren Zeping, analist ekonomik, men-
don si shumë kinezë se ende nuk ka
ardhur koha për një luftë të hapur mes
Kinës dhe SHBA-së.
"Para luftës tregtare midis Kinës dhe Sh-
teteve të Bashkuara, në vendin tonë  kish-
te një tendencë mbivlerësimi dhe vetë-
besimi". Konflikti aktual nuk ka
shkaktuar asgjë tjetër, vetëm se një
kthim tek arsyeja. 

"Ne duhet të pranojmë qartë se Kina
ende ka shumë për të bërë përsa u përket
inovacioneve, shërbimeve financiare, ar-
simit, teknologjive bazë dhe ushtrisë",
mendon ai.

Ndërkohë, shumë vendimmarrës në
rrethin e ngushtë të udhëheqjes së par-
tisë duhet ta kenë të qartë: konflikti i ta-
nishëm me Shtetet e Bashkuara dhe re-
zistenca më e madhe ndaj blerjeve
strategjike në Evropë, janë qëllime të
caktuara të strategjisë ambicioze "Made
in China" që nuk mund të realizohen më
në kohë, thotë Thomas Jäger. 

"Por kjo pritet të ndryshojë deri në
ditën e qindvjetorit të Republikës Popul-
lore në tetor 2049. Se deri atëherë Kina
dëshiron të jetë jo vetëm në një nivel me
SHBA-në, por të dominojë teknologjitë
kyçe të ekonomisë globale". 

(DW)

zgjidhje e mundshme, nënkupton përcakti-
min e kufijve me Kosovën. Në nenin 8 të Kush-
tetutës së Serbisë thuhet që territori i Serbisë
është “unik dhe i pandashëm”, ndërkaq që ku-
firi është “i paprekshëm”.

Përcaktimi i kufijve nuk është pjesë e Kush-
tetutës. Kufijtë përcaktohen me marrëveshje
ndërkombëtare dhe precizohen me komisione
të përziera në rast se nuk ka konteste të
mëdha, sqaron Janjiq. 

“Kur kjo të caktohet, kur kjo marrëveshje të
vërtetohet, jo vetëm me nënshkrimet e Thaçit
dhe Vuçiçit në Bashkimin Evropian, por edhe
me verifikimin përmes Këshillit të Përgjith-
shëm të Kombeve të Bashkuara, kjo nënkup-
ton që më nuk do të vlejë Rezoluta 1244 e Kom-
beve të Bashkuara. Atëherë duhet qasur
procesit të demarkacionit. Demarkacioni është
procedurë e cila nuk është e definuar me Kush-
tetutë, por që është e definuar me normat
ndërkombëtare dhe më tepër është punë tek-
nike për qeveritë e Kosovës dhe të Serbisë”,
sqaroi Janjiq. Shënimi i kufirit me Kosovën,
çfarëdo qoftë që nënkupton ai, bëhet përmes
procedurës së caktuar kushtetuese, thotë pro-
fesori Bogoljub Milosavljeviq. Sipas tij, duhet
të sillet vendimi me dy të tretat e votave në
Kuvendin Popullor dhe konfirmohet në refe-
rendum.

Milosavljeviq thotë se Kapitulli 35, në nego-
ciatat për pranim me Bashkimin Evropian,
nënkupton që të gjitha çështjet e hapura
ndërmjet Kosovës dhe Serbisë duhet të defi-
nohen para hyrjes në Bashkimin Evropian.
Gjithashtu, sipas tij, pranimi i Serbisë që Koso-
va ta marrë ulësen në Kombet e Bashkuara,
nënkupton që të mos kontestohet statusi i Ko-
sovës si shtet i pavarur, që do të thotë edhe
caktimin e kufijve ndërmjet tyre. 

“Të gjitha këto do të mund t’i dinim në mo-
mentin që jemi në gjendje që të shohim të
ashtuquajturin akt juridik obligues, se çfarë
zgjidhje parashihen - se a bëhet eventualisht
fjalë për ndonjë caktim të kufijve sipas kufirit
të tashëm administrativ ose që eventualisht
bëhet fjalë për ndonjë ndryshim të kufirit ad-
ministrativ”, theksoi Milosavljeviq.

këtë si një win-win strategji... BE ka frikë se me
këto investime do të shtohet influenca kineze
në këto vende.

INVESTIME TË MËDHA NË SERBI
"Po rreziku ekziston", thotë eksperti Jacopo

Maria Pepe. Investimet kineze në krahasim
me ato perëndimore janë ende të vogla. Por
në plan afatgjatë Evropa është e sfiduar dhe
duhet të vendosë rregull. Autoritetet serbe
thonë se rruga e tyre çon drejt BE-së. Por asnjë
vend tjetër në Ballkan nuk ka përfituar më
shumë se Serbia nga paratë kineze. Dhe ai që
do të mësojë më shumë për investimet kine-
ze, duhet të vizitojë Serbinë.

Megjithatë duket se pjesë e strategjisë
është edhe heshtja, sepse shumë sipërmarrje
në Serbi, që kanë pranuar investime kineze,
heshtin, si në rastin e industrisë së çelikut në
Smederevë. 

Kina ka financuar në Serbi gjatë vitit 2017
projekte në vlerë prej rreth 6 miliadë Dollarë,
që është e barabartë me investimet evropiane
në të gjithë Ballkanin Perëndimor. Por ekzi-
ston një dallim: Serbia duhet t'i kthejë këto fi-
nancime kineze. Aleanca mes Kinës dhe Serbi-
së nuk është e re. Ajo e ka gjenezën që në
kohën e bombardimeve të NATO-s në vitin
1999. Kina e shikonte asokohe Serbinë si ba-
stionin e fundit të komunizmit në Evropë. 

Serbia sot nuk shikohet në Perëndim si ba-
stion i komunizmit, por interesimi kinez për
investime ka mbetur.

Nis Lufta e titanëve 
A ka ardhur koha për një
luftë të hapur tregtare mes
Kinës dhe SHBA-së?
Ndërsa mediat shtetërore
e shpallin SHBA-në
humbëse, shumë kinezë
janë të shqetësuar

Bërjet publike të abuzimeve
seksuale dhe mbulimeve nga ana e
hierarkisë së Kishës Katolike në
SHBA kanë ringjalluar ndjesinë e
një tradhtie që ka shkatërruar be-
sueshmërinë e klerit amerikan pas
valës së parë të skandaleve në
2002. Por Amerika nuk është në
rast i vetëm; kjo situatë është shfa-
qur në të gjithë kontinentet në dy
vitet e fundit duke përfshirë edhe
atë latino-amerikan, kontinentin
e Papës.

“Kisha ka dështuar që t’i
zgjidhë siç duhet krimet e abuzi-
meve seksuale. Ndiej dhimbje dhe
turp”, tha Papa Françesku javë më
parë në Irlandë, gjatë vizitës së tij
historike të ngarkuar me emocio-
ne, përballë një shoqërie të tran-
sformuar rrënjësisht që prej vizitës
së fundit papnore atje, 39 vite më
parë, por edhe të përfshirë nga
skandalet që kanë pllakosur Ki-
shën Katolike. “Dështimi i autorite-
teve kishtare - peshkopëve, eprorë-
ve fetarë, priftërinjve dhe të tjerëve
- që në mënyrë adekuate të traj-
tojnë këto krime të neveritshme,
me të drejtë ka krijuar zemërim
dhe mbetet një burim i dhimbjes
dhe turpit për komunitetin kato-
lik”, tha Papa. Por, le t’i hedhim një
vështrim vendeve të përfshira më
shumë në këtë skandal.

AMERIKA: Pas bërjes publike
të abuzimeve ekleziastike në Bo-
ston në vitin 2002, peshkopët
amerikanë adoptuan norma anti-
abuzive më të rënda në Kishën Ka-
tolike; një politikë që përjashton
nga kjo detyrë këdo prift që kryen
një akt abuzimi të pranuar ose të
provuar. Rregulli e do që dioqezat
të raportojnë akuzat e abuzimeve
në polici dhe që bëhet një
mbledhje laike që merr dhe ekza-

minon ankesat. Skandali amerikan
u ripërsërit në qershor me disa rrë-
fime, ku një prej kardinalëve që
elaboroi politikën e vitit 2002, tani

arqipeshk i tërhequr  i Uashingto-
nit, Theodore McCarrick u akuzua
për abuzime të paktën të dy mino-
renëve si dhe të seminaristëve të

rritur. McCarrick thotë se është i
pafajshëm, por kohët e fundit ka
dhënë dorëheqjen si kardinal. Tani
një gjykatë në Pensilvani ka nxjerrë

një raport, në të cilin 300 priftërinj
kanë abuzuar seksualisht mbi
1000 fëmijë, ndoshta edhe më
shumë në 6 dioqeza të shtetit qysh
nga vitet 40.

KILIi: Françesko zbuloi perso-
nalisht abuzimet seksuale nga ana
e klerit dhe se si këto ishin fshehur
nga hierarkia katolike duke krijuar
skandalin më të madh në këto 5
vite të papatit të tij. Në një vizitë në
Kili Françesko lëshoi një lumë kri-
tikash kur cilësoi si shpifje akuzat
kundër një peshkopi kilian, të cilin
e kishte mbrojtur fort. Kur e kuptoi
gabimin e tij, Françesko ndryshoi
pozicion; urdhëroi një hetim nga
ana e Vatikanit, u kërkoi falje per-
sonalisht viktimave, të cilat i kish-
te kritikuar dhe detyroi hierarkinë
katolike kiliane të dorëhiqej.

AUSTRALI: Australia hodhi në
veprim një hetim kombëtar prej 4
vitesh për të gjitha format e abuzi-
mit institucional, katolik dhe të tje-
ra dhe arriti në përfundimin se
4444 njerëz ishin abuzuar në më
shumë se 1000 institucione kato-
like nga 1980 deri në 2015. Hetimi
i Komisionit Mbretëror, hetimi më
i lartë në nivel kombëtar zbuloi se
7% e priftërinjve katolikë në Au-
strali nga 1950 deri në 2010 ishin
akuzuar për abuzime seksuale
ndaj fëmijëve. Një prej tyre kardi-
nali George Pell, ministër i financa-
ve në Vatikan dhe këshilltar i
Françeskos shkoi në Melbourne
për t’u gjykuar për abuzime sek-
suale. Pell thotë se është i pafaj-
shëm. Kohët e fundit Françesko
pranoi dorëheqjen e arqipeshkut
të Adelaides, Philip Wilson që e
bën klerin katolik të rangut më të
lartë që është dënuar për fshehje të
abuzimeve.

FRANCË: Një nga kardinalët
më të shquar të Francës, Philippe
Barbarin do të gjykohet në janar
për fshehje të një rasti të një pede-
rasti në Lion, ku Barbarin ishte arqi-
peshk qysh prej 2002. Barbarin dhe
5 të tjerë akuzohen se e kanë ditur
që prifti Bernard Preynat abuzonte
seksualisht me minorenët dhe që
nuk e kishin denoncuar në polici.
Preynat që tani është 70 e ca vjet ka
rrëfyer për viktimat dhe për taki-
met me superiorët e tij përfshirë
këtu edhe Barbarin. Një i akuzuar
tjetër është edhe një funksionar i
Vatikanit përgjegjës për abuzimet
me të cilin Barbarin ishte konsul-
tuar për rastin Preynat duke i thënë
që ta mbante priftin larg nga fë-
mijët që të evitonin me çdo kusht
një skandal.

Një nga kardinalët më të
shquar të Francës,
Philippe Barbarin do të
gjykohet në janar për
fshehje të një rasti të një
pederati në Lion, ku
Barbarin ishte arqipeshk
qysh prej 2002

George Pell, ministër i
financave dhe këshilltar i
Papa Françeskos, shkoi në
Melbourne për t’u gjykuar
për 4444 abuzime
seksuale në më shumë se
1000 institucione katolike
në Australi nga 1980 deri
në 2015

Në vitin 2013 Vatikani
akuzoi ambasadorin në
Republikën Domenikane,
monsinjor Jozef
Wesolowski për abuzime
me mbi 50 fëmijë. Ai vdiq
para se t’i bëhej gjygji
penal

A ka kush i ndal 
pederastët e kishës?

Bërjet publike të
abuzimeve seksuale
dhe mbulimeve nga
ana e hierarkisë së
Kishës Katolike në
SHBA kanë
ringjalluar ndjesinë e
një tradhtie që ka
shkatërruar
besueshmërinë e
klerit amerikan pas
valës së parë të
skandaleve në 2002.
Por Amerika nuk
është në rast i vetëm;
kjo situatë është
shfaqur në të gjithë
kontinentet në dy
vitet e fundit duke
përfshirë edhe atë
latino-amerikan,
kontinentin e Papës

Nga Victor DAVIS HANSEN

Gjatë gjithë historisë, konflikti ka
shpërthyer mes armiqve, kur dukja e pa-
randalimit - mundësia materiale dhe sh-
pirtërore për të përdorur me sukses, fuqinë
më të madhe ushtarake kundër një armiku
agresiv - është zhdukur. Nga Kartagjena tek
Konfederata, shtetet më të dobëta luftëda-
shëse mund të bindeshin për të pamun-
durën, sepse fantazitë e tyre kontrollohe-
shin më herët prej realitetit të ftohtë. Një
shfaqje më e madhe e fuqisë, dhe gatishmë-
ria për ta përdorur atë, mund të kenë ndalur
shumë konflikte, para se të fillonin. E thënë
ndryshe, parandalimi sipas formulimit të
famshëm të burrështetasit britanik të
shekullit të 17-të, George Savile, Markez i
Halifaxit, nënkuptonte që “burrat nuk mund
të varen se vjedhin kuaj, por kuajt nuk
mund të vidhen”.

Por një herë që hajdutët nuk vareshin
dhe më shumë kuaj vidheshin, ngatërrohej
pak se kush është i fortë dhe kush i dobët,
dhe rikalibrimi i duhur shkëpuste retorikën
dhe qëndrimin nga njohuria mbi forcën rea-
le, rikthehej me koston e tmerrshme të
luftës botërore. Mein Kampf i Adolf Hitlerit
- “Kur’ani i ri i besimit dhe luftës”, sipas UIn-
ston Churchillit - ishte në të vërtetë një
çjerrje foshnjore, që fitoi besueshmëri
vetëm për shkak të riarmatimit dhe agresi-
vitetit gjerman, të paktën përpara Stalin-
gradit. Pas asaj beteje, Hitleri nuk lexohej
më gjerësisht dhe rrallëherë dëgjohej prej
gjermanëve, teksa ambiciet e Rajhut të
Tretë u zbehën dhe Gjermania naziste u ek-
spozua si shumë më e dobët se sa armiqtë
e saj dhe udhëhiqej nga një strateg i paaftë.

Në mënyrë të pashpjegueshme, sovje-
tikët nuk kishin qenë në gjendje të komu-
nikonin këtë fakt, dhe si pasojë e humbën
aftësinë frenuese. Hitleri do të deklaronte
më vonë se po të kishte patur dijeni mbi
natyrën e prodhimit të tankeve ruse, dhe

sidomos për tankun T-34, kundër të cilit
armët standarte gjermane antitank nuk
ishin efikase, nuk do ta kishte pushtuar
kurrë Bashkimin Sovjetik. Ndoshta. Por u
desh një teatër lufte në Lindje që vrau më
shumë se 30 milion njerëz, për të zbuluar
fuqinë e vërtetë të sovjetikëve. Po kështu,
udhëheqësit dhe ndjekësit e tyre detyrohen
të bëjnë përshtatjet e nevojshme, edhe pse
shpesh herë me një çmim të tmerrshëm të
korrigjimit të përshtypjeve të paraluftës.
Në rastin e drojës së demokracive perëndi-
more në vitet 1938-1939, gjenerali Ualter
Uarlimont e shpjegonte vetëbesimin e Hi-
tlerit për fuqitë që mund ta kishin ndalur
kollaj Gjermaninë: “(1) ai mendonte se inte-
resat e Aleatëve në Lindjen e Largme ishin
shumë më të rëndësishme se sa interesat e
tyre në Evropë, dhe (2) ata nuk dukem se
ishin të armatosur si duhej”. Sa kosto e
tmerrshme u desh për të treguar që Hitleri
gabohej. 

Vetëm pas betejave katastrofike të Lajp-
cigut (1813) dhe Vaterlosë (1815), Napoleoni
pranoi se ushtritë e tij nuk kishin qenë kurrë
problem për ushtritë e bashkuara të Rusisë,
Prusisë, Austrisë, Suedisë dhe Anglisë. Nëse
gjithë këta shtete do të ishin bashkuar në
një koalicion të palëkundur një dekadë më
herët, Napoleoni mund të ish frenuar dhe të
mos kish nisur një luftë. Pa shumë ekzagje-
rim, Churchilli thoshte për agjendën ushta-
rake të Hitlerit se “të paktën deri në vitin
1934, riarmatimi gjerman mund të ishte pa-
randaluar pa humbur as edhe një jetë të

vetme. Nuk është se mungonte koha”.
Gjermania në vitin 1939 - për nga num-

ri i përgjithshëm i avionëve, armëve, ush-
tarëve dhe prodhimit industrial - nuk ishte
më e fortë se sa ushtritë angleze dhe france-
ze së bashku - ose të paktën jo aq e fortë sa
të ishte në gjendje të mundte dhe pushton-
te të dy fuqitë. Boshti më i vonshëm gjerma-
no-italiano-japonez ishte shumë më pak
mbresëlënës se sa aleanca që do të shfaqej
shumë shpejt mes Britanisë së Madhe,
Amerikës dhe Rusisë. Në fund të fundit, në
fundin e luftës, në vitin 1945, SHBA do të
kishte një GDP sa ai i të gjithë fuqive të
Aleatëve dhe të Boshtit të marra së bashku.
Për ta përmbledhur, 60 milionë të vdekur,
ideologjitë totalitare të shekullit 20, ligë-
sia e Adolf Hitlerit, shfaqja e raketave V-2,
hedhja e dy bombave atomike, Holokausti,
napalmi, kamikazët dhe vrasja e milionave
në Rusi dhe Kinë, e ripërcaktuan Luftën e
Dytë Botërore, si asnjë konflikt tjetër në të
kaluarën. Përse bota Perëndimore - e cila
kishte dijeni për leksionet klasike dhe gjeo-
grafinë e luftës, dhe po vuante ende nga
trauma e Luftës së parë - zgjodhi që të vetë-
shkatërrohej në vitin 1939, kjo është një hi-
stori jo aq shumë aksidentesh, llogaritjesh
të gabuara dhe reagimesh të tepruara, se sa
vendimesh të mirëmenduara për të injo-
ruar, zbutur, apo bashkëpunuar me Gjer-
maninë naziste të Adolf Hitlerit, nga vende
që kishin burimet dhe njohuritë, por jo vul-
lnetin, për të vepruar ndryshe. 

(National Review)

IRLANDË: Hetuesit kanë sjellë 4 rapor-
te masive që prej 2005 mbi një histori të
kishës që përballet me priftërinj pederastë
duke mundësuar kështu dobësimin e ki-
shës angleze katolike në një shoqëri dhe
me një politikë si Irlanda. Raportet de-
tajojnë sesi dhjetëra mijëra fëmijë kanë pë-
suar një gamë të gjerë abuzimesh në insti-
tucionet e administruara nga kisha, si p.sh
peshkopët irlandezë lëviznin nga një vend
në tjetrin priftërinjtë pederastë ose në
Amerikë dhe në Australi dhe sesi peshkopët
nuk denoncuan në Dublin në polici, derisa
kur u detyruan nga denoncimet në vitet 90.

VATIKANI: Në qershor gjykata e Va-
tikanit shpalli fajtor monsinjor Carlo Ca-
pella për zotërim dhe shpërndarje të porno-
grafisë infantile dhe e dënoi me 5 vite burg.
Capella pranoi t’i kishte parë imazhet dhe e
quajti një periudhë brishtësie dhe krize të
brendshme për shkak të transferimit në
ambasadën e Vatikanit në Uashington. Në
vitin 2013 Vatikani akuzoi ambasadorin në
Republikën Domenikane, monsinjor Jozef
Wesolowski për abuzime mbi fëmijët. We-
solowski u përjashtua nga priftërimi nga
gjykata e Vatikanit, por vdiq para se t’i bëhej
gjyqi penal. 

PAPA I NJIHTE PEDOFILËT, 
POR ZGJODHI TË HESHTË!

Akuzave të rënda të kryepeshkopit Car-
lo Maria Viganò, se Papa Françesku ishte
në dijeni për abuzimet seksuale të ish-pe-
shkopit të Uashingtonit, Theodore McCar-
rik, Ati i Shenjtë iu përgjigj me heshtje. Në
intervistën e zakonshme në avion, Papa ua
la në dorë gazetarëve të gjykojnë rreth le-
trës akuzuese. “Besoj se komunikata flet
vetë. Unë nuk do të them asnjë fjalë për të.
Ju keni aftësinë gazetareske për të nxjerrë
përfundimet. Lexojeni me kujdes dhe
gjykoni vetë. Kur te ketë kaluar pak kohë
dhe ju keni dalë në një përfundim, ndosh-
ta do të flas”. Në letrën 11 faqeshe, Carlo
Maria Viganò kërkoi dorëheqjen e Papa
Françeskut, të cilin e akuzon se jo vetëm
ishte në dijeni të akteve mizore ndaj të mi-
turve, por edhe e ka promovuar kardinalin
Theodore MCCarrik. Viganò shkruan në
letër se e kishte informuar Atin e Shenjtë
në vitin 2013, se peshkopi McCarrik ishte
një grabitqar serial dhe një njeri i korrup-
tuar,  megjithatë ai nuk mundi ta provojë
me fakte denoncimin. Vala e akuzave ndaj
Papa Françeskut ngre dyshime se Ati i
Shenjtë po përballet me një sulm të mirë-
menduar nga tradicionalistët brenda Ki-
shës katolike. Gjatë vizitës në Irlandë, Papa
kërkoi falje dhe tha se ndjehet i turpëruar
për veprat e priftërinjve katolikë. 

(bota.al)

Në qershor gjykata e Vatikanit
shpalli fajtor monsinjor Carlo
Capella për zotërim dhe
shpërndarje të pornografisë
infantile dhe e dënoi me 
5 vite burg

Lufta e madhe 
që mund të shmangej
Përse bota Perëndimore, e cila
kishte dijeni për leksionet
klasike dhe gjeografinë e
luftës, dhe po vuante ende nga
trauma e Luftës së Parë -
zgjodhi që të vetëshkatërrohej
në vitin 1939, kjo është një
histori jo aq shumë
aksidentesh, llogaritjesh të
gabuara dhe reagimesh të
tepruara, se sa vendimesh të
mirëmenduara për të injoruar,
zbutur, apo bashkëpunuar me
Gjermaninë naziste të Adolf
Hitlerit, nga vende që kishin
burimet dhe njohuritë, por jo
vullnetin, për të vepruar
ndryshe

Qyteti i vjetër i Nojvidit ishte
zhytur në një atmosferë gëzimi si
në Krishtlindje, për të pritur dër-
gatën shqiptare, që do të arrinte me
tren të posaçëm. Në hyrje të rrugës
kryesore ishte ngritur një lloj harku
triumfi, dy shtylla të larta të lidhura
sipër me zbukurime dhe flamuj.
Ishte ftohtë, por kjo nuk i pengoi
mijëra njerëz të dilnin nëpër rrugë,
në dritare dhe në ballkone për të
përshëndetur mysafirët. Në lumin
Rin qëndronin të palëvizshme
dhjetëra anije me vela, ku dallohe-
shin banderolat shumëngjyrëshe,
mes të cilave edhe flamurë të Sh-
qipërisë së re. Treni arriti me shumë
vonesë, por sapo Esati dhe të tjerët
zbritën në platformë, turma u gjal-
lërua dhe shpërtheu në brohoritje.
Burra, gra dhe nxënës tundnin fla-
murkat që mbanin në duar. Shqip-
tarët ishin veshur shumica me frak.
Nën redingotat dhe jelekët e zinj u
shndritnin këmishët e bardha që
mbylleshin te jaka me papijonë.
Dikush ishte kujdesur, gjatë qën-
drimit të tyre në Romë, t’u dërgon-
te në hotel rrobaqepës për t’u për-
gatitur veshje ceremoniale, të denja
për një ngjarje që do të shkruhej në
histori.

Në gjoksin e Esatit mungonin
dekoratat e Osmanijes dhe Mexhi-
dijes, që ai do t’i kishte vënë në çdo
rast tjetër solemn. Problem kishte
qenë lloji i kapelës, që do të përdor-
te Esati dhe kjo ishte zgjidhur pas
sugjerimit që ai të mbante një ci-
lindër në vend të fesit turk, për të
mos fyer anëtarët e krishterë të dër-
gatës. Për të përshëndetur mysa-
firët kishin dalë autoritetet më të
larta të qytetit. Nën vështrimet ku-
reshtare të njerëzve, Esati dhe të
tjerët zunë vend në pajtonët, që
drejtoheshin nga karrocierë me

uniforma blu dhe karvani u nis për
në shtëpinë-kështjellë të familjes
princërore të Vidëve. Në Schloss
Neuwied, siç e thërrisnin gjermanët
kështjellën, tani banonte Princ Vik-
tori, vëllai i Vidit. Kjo ishte një ndër-
tesë dykatëshe e shekullit të 17 në
ngjyrë kanarine, me çati të pjerrëta
gri të stilit francez. Në sheshin para
pallatit ishte rreshtuar garda e Noj-
vidit, te hyrja qëndronin ushtarë në
pozicion roje nderi dhe në harkun e
portës ishte ngulur emblema e sh-
tetit të ri shqiptar. Pajtonët arritën

në oborrin e kështjellës pak pas me-
sditës.

Esati zbriti i pari dhe pas tij me
radhë anëtarët e tjerë të dërgatës:
Lef Nosi, Eqrem bej Libohova, Eq-
rem bej Vlora, Xhemil bej Vlora,
Shefqet bej Vërlaci, Iljas bej Vrioni,
Llazar Xhumurteka, Ndoc Çoba, Pa-
shko Kakariqi, Abdyl bej Ypi, Nikol-
lë Kaçorri, Hasan Prishtina, Sami
bej Vrioni, Mihal Turtulli, Epami-
nonda Koleka, Milto Shallvari, Hy-
sen bej Vrioni, Vehbi Dibra dhe Ju-
suf Hamzaraj. Mysafirët i futën në

një sallë me mure të bardhë dhe
ata u përshëndetën me kryesham-
belanin, i cili i renditi në formë gjy-
smërrethi. Pas pak hyri Princ Vidi
me Princeshën Sofi dhe përnjëherë-
sh ra një qetësi e thellë. Princi
mbante uniformën Zu Fuss të tru-
projës personale te Kaizerit me hel-
metën Pickelhaube, me kunjin ka-
rakteristik në majë. Princesha kishte
veshur një fustan të bardhë e të
derdhur, që i prekte tokën, ndërsa
mbi flokët e zeza i shndrinte një gur
i madh i çmuar.

Esati doli përpara delegacionit
dhe lexoi në shqip me zë kumbues
një letër që mbante në dorë.

Përkthente Eqrem bej Vlora, 
i cili e kishte shkruar vetë tekstin
- Lartësi! - iu drejtua Esati Vidit.

- Kombit tonë i është dashur të ka-
lojë nëpër kohë të këqija, por nuk e
ka harruar kurrë të shkuarën e vet të
lavdishme, shpirtin kombëtar dhe
tiparet e tij shqiptare. Ai ka ditur ta
ruajë frymën kombëtare dhe
gjuhën e të parëve. Ndryshimet po-
litike që ndodhën kohët e fundit në
Ballkan dhe sidomos kujdesi e
ndihma e Fuqive të Mëdha europia-
ne, i lejuan Shqipërisë të krijohej si
shtet i lirë dhe i pavarur. Shqiptarët
janë jashtëzakonisht të lumtur e të
gëzuar që Lartësia Juaj, bir i një
kombi kaq të famshëm në punën e
shkencave, të kulturës dhe të lavdi-
së, pranoi të bëhet sovrani ynë. Zoti
fuqiplotë Ju pastë nën krahun e vet,
Juve dhe Shtëpinë Tuaj të shquar,
për të mirën e Shqipërisë. Shqip-
tarët, pa përjashtim, do të jenë
përjetësisht qytetarë besnikë të
Lartësisë Suaj. Rroftë Madhëria e
Tij, Mbreti i Shqipërisë. Në përshën-
detjen e Esatit bëri përshtypje për-
dorimi në fund i fjalës Mbret, në
vend të Princ. Pas duartrokitjeve,
njëri prej burrave, Milto Shallvari, i
dorëzoi Vidit një kuti të vogël, të
mbështjellë me shami mëndafshi
ngjyrë mavi, brenda së cilës kishte
dhè, rërë dhe ujë nga Shqipëria.
Dhurata ishte simboli që lidhte në
mënyrë të përhershme një të huaj
me tokën e shqiptarëve. Foli edhe
Princi. Njësoj si Esati, ai lexoi nga
letra me ton solemn. - Shkëlqesi!
Zotërinj! - e nisi ai fjalimin në gjer-
manisht. - Si përfaqësues nga e
gjithë Shqipëria, keni ardhur të më
ofroni fronin e vendit tuaj, i cili, pas
shumë luftimesh dhe vështirësish,
ka arritur më në fund edhe një herë
pavarësi.

PJESË NGA LIBRI “ESAT PASHË TOPTANI : NJERIU, LUFTA, PUSHTETI”

Si iu dorëzua Princ Vidit
kurora shqiptare

Një pjesë e delegacionit të Esatit në Gjermani (ulur) Llazar Xhumurteka,
Shefqet bej Vërlaci, Mihal Turtulli, Iljas bej Vrioni, Eqrem bej Libohova,
Hysen bej Vrioni, Hasan Prishtina, Sami bej Vrioni, Jusuf Hamzaraj,
Xhemil bej Vlora, Eqrem bej Vlora (Arkivi i Bibliotekës së Mynihut)

Dërgata shqiptare me
Esat Pashën u prit nga
Princ Vidi në kështjellën
e tij të familjes në Nojvid
të Gjermanisë. Ishin
edhe Lef Nosi, Eqrem bej
Libohova, Eqrem bej
Vlora, Xhemil bej Vlora,
Shefqet bej Vërlaci, Iljas
bej Vrioni, Llazar
Xhumurteka, Ndoc
Çoba, Pashko Kakariqi,
Abdyl bej Ypi, Nikollë
Kaçorri, Hasan Prishtina,
Sami bej Vrioni, Mihal
Turtulli, Epaminonda
Koleka, Milto Shallvari,
Hysen bej Vrioni, Vehbi
Dibra dhe Jusuf
Hamzaraj. Pjesë nga
libri “Esat pashë Toptani
: Njeriu, lufta, pushteti” -
Ilir Ikonomi (Gjermani,
21 shkurt 1914)



Gjimshiti 
merr notë të
madhe nga
"Eurosport.it"
Atalanta duket se ka bërë gje-
stin më të mirë duke mos e lar-
guar Berat Gjimshitin nga klu-
bi. Futbollisti i kombëtares
shqiptare u rikthyer në shtëpi
pas një tjetër sezoni në huazim,
këtë herë nga Benevento, klub
ky i cili nuk mbijetoi në Seria A.
Qendërmbrojtësi shqiptar u
vlerësuar me notën 6.5 nga "Eu-
rosport.it" pas një paraqitjete të
mirë ndaj Romës ku rezultati
në fund mbaroi në barazim 3:3.
Notën më të lartë se Gjimshiti
te Atalanta e kishin vetëm Za-
pata, Rigoni dhe Catagne (7).
Në komentimin e paraqitjes së
futbollistit të kombëtares sh-
qiptare shkruhej kështu: "Meri-
tonte notë edhe më të lartë pas
asaj paraqitjeje të mirë, por në
golin e dytë të Romës nuk ia
doli të markojë mirë Florenzin.
Ndërsa sa i përket pjesës tjetër
të ndeshjes ka qenë në detyrë
tërë kohën duke mos lënë
Dzekon të tregohet i rrezik-
shëm". Ndeshja ndaj Romës
ishte ndeshja e dytë për Gjim-
shitin si titullar tek Atalanta
dhe e treta duke përfshirë edhe
ndeshjen në Evropa Ligë ndaj
Kopenhagenit. Trajneri Gaspe-
rini duket se ka besim në
qendërmbrojtësin shqiptar dhe
pëlqen shumë se si e zhvillon
ndeshjen në vijën e fundit të
mbrojtjes.

Lajme i madh nga Skocia për futbolli-
stin e kombëtares shqiptare. Eros Grezda
mund të bëhet lojtari më i ri i ish-lojtarit
të Liverpoolit, tani trajner i Glasgow Ran-
gersit, Steven Gerrard. Për talentin nga
Gjakova janë duke folur shumë nga me-
diat britanike. "Sky Sport" ka lëshuar një
mesazh duke thënë se këto ditë Grezda
ka qenë në Glasgow për ti kryer testet
mjekësore tek klubi skocez. Zyrtarizimin e
lojtarit në fjalë pritet që klubi ta konfir-
mojë së shpejti. Grezda kohët e fundit ka
qenë edhe i dëmtuar dhe për këtë shkak

testet mjekësore po zhvillohen në mënyrë
më të ngadalshme. Për kartonin e shqip-
tarit skuadra skoceze pritet që t'i paguajë
Osijekut 3 milionë sterlina. Talenti 23
vjeçar me prejardhje nga Kosova duhet
të aplikojë për leje pune duke marrë para-
sysh rregulloren. Kjo do t'i ndihmonte loj-
tarit për të mos hasur në pengesa. Anëso-
ri me tipare sulmuese vitin e kaluar kishte
shënuar pesë gola për ekipin duke u akti-
vizuar gjithsej në 26 ndeshje. Më herët 23
vjeçari ka qenë pjesë e klubeve si Aluminij,
Zavrc dhe Lokomotiva Zagrebit.

Ndeshje e nxehte sot në
Strugë në kuadër të "Kupës së Ma-
qedonisë" mes Klubit Futbollistik
Struga dhe KF Pobedës. Struganët
edhe pse garojnë në Ligën e Dytë
të Futbollit në Maqedoni në këtë
ndeshje do të japin më të mirën
nga vetja. Shumë përkushtim dhe
futboll të mirë para shikuesve të
cilët do t'i përkrahin në stadiumin
vendas. Por duke mos harruar
edhe Pobedën e cila garon në

Ligën e Parë të Futbollit në Ma-
qedoni, me një ekip mjaftë të
mirë dhe lojë cilësore. Për gazetën
"KOHA" ka folur drejtori sportiv i
F.C Struga, Besar Isaku, i cili tha:
"Kundër ekipit të Pobedës presim
rezultat pozitiv edhe pse kemi
shumë respekt ndaj kundërshta-
rit. Një ekip cilësor i cili mund të
bëjë shumë problem. Po ashtu
nuk duhet harruar faktin se është
një ekip i cili garon në elitën e fut-

bollit në Maqedoni. Kalimi në
fazën tjetër do të jetë motivim sh-
tesë për futbollistët tanë dhe
mendoj se ne kemi kualitet të për-
ballemi me çdo kundërshtar të
Ligës së Parë. Kemi besim në vet-
vete dhe jam i bindur se mund të
arrijmë edhe më lartë me këtë
fond futbollistësh". Ndeshja zh-
villohet sot në "Stadiumin e Qyte-
tit" në Strugë me fillim nga ora
17:00. 

Kupa e Maqedonisë, Struga kërkon fitore ndaj Pobedës

TALENTI SHQIPTAR SHUMË AFËR PËR T'IU BASHKUAR GLASGOW RANGERSIT

Gerrardi e dëshiron
Grezdën në ekip

Kampionati ka nisur si është më
së keqi për Kukësin. Këtë gjë e tre-
gojnë dy ndeshjet e para ku skua-
dra verilindore nuk arriti të marrë fi-
tore. Barazimi 1:1 me Laçin dhe
humbja 1:0 nga Flamurtari. Po ash-
tu edhe në Kupat e Evropës nuk
është se kanë marrë ndonjë rezultat
të mirë. Problem tjetër Kukësi ka
edhe me transferimet. Disa emra
të ri u bashkuan me skuadrën por jo
ndonjë transferim i bujshëm. Pri-
tet që në ditët në vazhdim të lar-
gohen edhe disa emra të tjerë pasi
që nuk i kanë raportet mirë me klu-
bin. Portieri Frashëri dhe mesfusho-

ri Shkodra janë gati për tu larguar
nga Kukësi. Frashëri është i skuali-
fikuar ndërsa mesfushori është i
gjobitur. Klubi ka vendosur ti pri-
shë kontratën Donjet Shkodrës ku
ky i fundit nuk është grumbulluar
ende me grupin e lojtarëve. Emri
tjetër i cili po ashtu ka probleme
me klubin është edhe Valon Et'he-
mi. Me këtë të fundit i cili dëshiron
rritje page, nuk u grumbullua për
ndeshjen me Flamurtarin. Në klub
situata nuk është aspak e mirë. Pre-
sidenti i klubit dëshiron që të fitojë
titullin kampion dhe sa më shpejtë
të korrin fitore.

Me paraqitjet e tij në Holandë
shihej se është një futbollist  me të
ardhme të ndritur. Rashica shënoi
shumë gola dhe dhuroi shumë asi-
ste dhe kështu hyri në radarin e
një klubi të madh në Bundesligë,
Werder Bremen. Aventura e tij në
Bundesligën gjermane ka nisur
mjaftë mirë. Në 45 minutat e pje-
sës së dytë Rashica e shfaqi talen-
tin e tij të madh duke arritur të
shënojë gol. Ai la gjurmë
menjëherë duke rënë në sy të traj-
nerit. Duke mos përfunduar vetëm
me këtë gol, futbollisti i përfaqë-
sueses së Kosovës dhuroi edhe një
asist në golin e barazimit të cilin e
shënoi Selassiet. Më e rëndësi-
shmja është se Miloti zuri vend në
11-shen më të mirë të kësaj jave në
Bundesligë. "Spiegel" Online e ren-
diti sulmuesin anësor mes më të
mirëve. Duket qartë se Rashica do
të jetë lojtari i cili do t'i ndihmojë

shumë ekipit me golat dhe asistet
e tij. E ardhmja e këtij djaloshi
është e ndritur. Për këtë flasin vet
statistikat dhe paraqitjet e mira
pas çdo ndeshjeje.

Rashica në formacionin
e javës në Bundesligë

Probleme të mëdha te
Kukësi, largohen lojtarët

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Ditët e fundit është përfolur shumë për një kalim të mundshëm të
anësorit sulmues Grezda tek skuadra skoceze Glasgow Rangers.
Mediat britanike thonë se futbollisti i ka kryer testet mjekësore
dhe së shpejti do të zyrtarizohet transferimi

Urgjentisht shitet shtëpi në rr. Pere Toshev nr. 30 - Xhon Kenedi, Shkup  me sipërfaqe
prej 140 m2 oborr dhe 116m2 objekt banimi. Kontakt telefoni 072/643 093

U R G J E N T I S H T
Shitet shtëpi në lagjen Serava-Shkup në rr. “7 korriku” nr. 8 afër spitalit

gjinekologjik, shtëpia është e ndërtimit të ri me dokumentacion të
kompletuar. Kontakt tel. 071 372 221

 

UNIVERSITETI “SHËN KIRILI DHE METODI”  
FAKULTETI FILOLOGJIK « BLLAZHE KONESKI » SHKUP  

 
Bul. Krste Misirkov pn 1000 Shkup, R. Maqedonisë  

Dekanat: +389 2 3240 401, Qendra: +389 2 3240 400 
Faks: +389 2 3223-811 

 

 
Nr.    

       
 Shkup   
    

Në bazë të nenit 172 paragrafi 1 dhe nenit 1765 paragrafi 1 dhe paragrafi 5 të Ligjit për arsim sipëror (Gazeta Zyrtare e RM nr. 82 e 8 
maj 2018), nenit 48 paragrafi 1 pika 25 e Rregullores për marrëdhëniet e brendshme dhe punës së Fakultetit filologjik “Bllazhe Koneski” në 
Shkup në përbërje të Universitetit “Shën Kirili dhe Metodi” në Shkup dhe nenit 34 paragrafi 1 nga Rregullorja për kriteret dhe procedurën për 
zgjedhje në titujt mësimor-shkencor, mësimor, shkencor, mësimor-profesional dhe tituj  bashkëpunues dhe asistentë – doktorantë të Universitetit 
“Shën Kirili dhe Metodi” në Shkup, të publikuar në Fletën universitare nr. 274 (Tekst i pastruar), Këshilli mësimor-shkencor i Fakultetit 
filologjik “Bllazhe Koneski” në Shkup në përbërje të Universitetit “Shën Kirili dhe Metodi” në Shkup, publikon  

KONKURS 
Për zgjedhje në titullin mësimor-shkencor 

 
- Një mësimdhënës (në të gjitha titujt) për lëndët Metodika e mësimit në gjuhën turke 1 dhe 2; Metodika e mësimit në gjuhën turke 1 dhe 2 

dhe Letërsia turke për fëmijë;  
- Një mësimdhënës (në të gjitha titujt) për lëndët Didaktika e mësimit në gjuhën shqipe 1 dhe 2 dhe Didaktika e mësimit në gjuhën shqipe 1 

dhe 2 dhe  
- Një mësimdhënës (në të gjitha titujt) për lëndën Gjuha bashkëkohore shqipe.  

 Kandidatët krahas kushteve të përgjithshme duhet ti plotësojnë edhe kushtet e posaçme me Ligjin për arsim të lartë të RM dhe 
Rregulloren për kriteret e vetme dhe procedurën për zgjedhje në titujt mësimor-shkencor, mësimor, mësimor-profesional dhe bashkëpunues dhe 
asistentë – doktorantë të Universitetit “Shën Kirili dhe Metodi” në Shkup. 
 Fletëparaqitjet, shtojcat (biografi, listë të punimeve të publikuara shkencore dhe profesionale, realizime pedagogjike dhe të tjera nga 
fillimi i karrierës e deri në ditën e paraqitjes), dëshmitë se kandidatët kanë arritur shkallën e caktuar shkencore magjistër, gjegjësisht doktor të 
shkencave filologjike, nga fusha shkencore për të cilën zgjidhen, dërgohen në 4 (katër) kopje në Arkivin e Fakultetit filologjik “Bllazhe Koneski” 
në Shkup, në afat prej 8 ditëve nga publikimi i Konkursit. 

Përveç asaj kandidatët duhet të dorëzojnë edhe nga një kopje të punimeve shkencore dhe profesionale. 
Marrëdhënia e punës bëhet për kohë të pacaktuar. 
Orari i punës do të jetë në ndërrim të parë, prej ora 8 deri në ora 16, ndërsa neto pagesa fillestare për një mësimdhënës (në të gjitha titujt) 

do të jetë 30.869,45 denarë.  
Fillimi, përfundimi dhe orari i punës dhe shuma në të holla e pagesës bazë për mësimdhënës janë të ndryshueshme dhe përcaktohen në 

pajtim me aktet e Fakultetit sipas orarit të mësimit në semestër, angazhimit dhe titullit në të cilin zgjidhet mësimdhënësi. 
Dokumentet e pakompletuara dhe të dorëzuara pas afatit nuk do të merren parasysh për shqyrtim. 

    DEKAN  
i Fakultetit filologjik  

Prof. Dr. Aneta Duçevska  

Në bazë të Rregullores për mënyrën e realizimit të ekskursioneve shkollore për nxënësit e shkollave të mesme nr. 07-9992/3 të 
datës 05.06.2014 të Ministrit të Arsimit, Lidhja për sportin në shkollat e mesme në Shkup – Shkup publikon: 
 

SHPALLJE PUBLIKE PËR PARASHTRIMIN E OFERTAVE PËR EKSKURSION SPORTIV 
 

Në pajtim me Programin vjetor për punë të LSSHM – Shkup 2017/2018, Komisioni për grumbullimin e ofertave për zgjedhje të 
ofertuesit më të volitshëm për realizimin e ekskursionit sportiv publikon shpallje publike gjegjësisht ftesë për parashtrimin e 
ofertave me shkrim për organizim të ekskursionit shumëditor sportiv për nxënësit e shkollave të mesme në Qytetin e Shkupit. 
Përshkrimi i shërbimit: Ekskursion katër ditor me dy bujtje në bazë të gjysmëpansionit në hotele me minimum 2 yje, larg jo më 
shumë se 1 km nga qendra e Nirnbergut, në periudhë prej më 1 deri më 5 tetor 2018. Bujtjet në hotel do të jenë më datë 2 dhe 3 
tetor dhe do të përfshihen destinacionet në vijim: Shkup-Nirnberg-Shkup.    

Oferta me shkrim duhet të përpunohet dhe parashtrohet në pajtim me kërkesat e theksuara në shpallje, dhe në të njëjtën 
duhet të theksohet: çmimi individual për nxënës/profesor, kushtet për akomodim dhe transport, mënyra e pagesës, guid, numri i 
mësimdhënësve dhe mjeku, kushte të volitshme për nxënësit që vijnë nga familjet e prekura sociale.       

Oferta me shkrim nuk duhet të përmbajë zgjidhje alternative, gjegjësisht duhet të përpilohet në mënyrë konkrete dhe në 
pajtim me kërkesat e definuara në përshkrimin e shërbimit që është pjesë e ftesës për parashtrimin e ofertës. Oferta e cila 
përmban elemente ose shërbime shtesë nuk do të ketë përparësi gjatë evaluimit të së njëjtës. Çmimet në oferta duhet të jenë 
fikse, gjegjësisht nuk lejohet korrigjim i çmimeve gjatë realizimit të marrëveshjes.  

Ofertuesit duhet të përmbushin kriteret minimale në vijim:  
– të jetë i regjistruar në pajtim me dispozitat pozitive në Republikën e Maqedonisë për kryerje të veprimtarisë turistike; 
– të ketë të realizuar së paku tri ekskursione për nxënësit në tri vitet e fundit; 
– përmbushë kushtet për transport të grupeve të fëmijëve, në pajtim me Ligjin për siguri në komunikacion rrugor dhe 

Rregulloren për kërkesat e posaçme teknike të automjeteve me të cilët udhëtojnë grupet e fëmijëve. 
Oferta e ofertuesit që nuk përmbushë kushtet minimale do të refuzohet nga Komisioni si i papranueshëm. Ofertat e 

pakompletuara dhe të dorëzuara pas afatit nuk do të jenë lëndë shqyrtimi. 
Kriteri për ndarje të marrëveshjes për realizimin e ekskursionit është çmimi më i ulët. 
-Në ditën e nënshkrimit të Marrëveshjes ofertuesi i zgjedhur parashtron garanci bankare në shumë prej 5% të vlerës së 

përgjithshme të marrëveshjes. 
Shpallja publike zgjatë 5 ditë pune nga dita e publikimit. 
Agjencitë e interesuara turistike ofertat me shkrim i parashtrojnë deri te LSSHM – Shkup, rr. “Kozjak” nr. 6/1-5, Shkup me 

shenjë “Për komisionin për grumbullimin e ofertave”. 
Për informacione më të detajuara ofertuesit mund të drejtohen në numrin e telefonit 071/ 262-044. 
Kryetari i Komisionit për grumbullimin e ofertave  
Vjencisllav Rangellov  

KONKURS 

Për pjesëmarrje nё festivalin e kёngёs pёr fёmijё

“BILBILAT E KORABIT” 2018

Për të qenë pjesëmarrës nё kёtё festival, kёngёt duhen tё janё tё pa pub-

likuara dhe me tekste nga bota e femijёve. 

Mënyra e konkurrimit:

Incizimi i kompletuar, i dyfishtë me dhe pa vokal.   

Teksti i plotë i shtypur me emrin e autorit. 

Konkursi për pranimin e kёngёve do tё zgjasë deri mё 10 Shtator 2018.

Punimet dorёzohen nё zyrёn e festivalit (nё Qendrёn pёr Kulturё Dibёr).

Tel.    + 389 70 639 993

e-mail: bilbilatekorabit@hotmail.com 

U R G J E N T I S H T
Shes truall të urbanizuar 890 m2 me markë ndërtimore 430 m2, lartësia 8,5 m,

Bo+Pr+1+Nën, trualli i parë në “Momin Potok” – Shkup, industria e lehtë, asfalt, ndriçim
të rrugëve, autobus, rrymë elektrike, ujë, kanalizim, telefon, internet, gardh, parking dhe

nënobjekte të ndërtuara ndërtimore (gjithsej 180 m2). Çmimi 165.000 euro. Tel. 078-201-960

Pas takimit, i cili bëri bujë të madhe në
media ku protagonist ishin Ilkay Gundo-
gan, presidenti i Turqisë Erdogan dhe Me-
sut Ozil, ylli i Manchester Cityt ka thënë se
për asnjë moment nuk e ka menduar lar-
gimin nga kombëtarja gjermane. Mesfu-
shori është shprehur se është ndjerë
shumë i ofenduar nga racizmi që është sh-
faqur ndaj tij dhe kolegut të tij, lojtarit të
Arsenalit. "Ne jemi sulmuar shumë nga
njerëzit, jemi fishkëllyer shumë nga tifozët,
por mbi të gjitha jemi fyer nga një poli-
tikan gjerman. E si mos të shqetësohem
pastaj. Por asnjëherë nuk e kam menduar
largimin nga kombëtarja gjermane. Nuk
jam njeri që ia mbath. Do të përballem me

situatën sido që të jetë", është shprehur
Gundogan. Para disa javësh, lojtari i Arse-
nalit nëpërmjet një postimi në Twitter ka
njoftuar publikun e gjerë se më nuk do të
jetë pjesë e kombëtares gjermane. Mesfu-
shori me tipare sulmuese tha se nuk mund

ta durojë këtë racizëm që po shfaqet ndaj
tij dhe mos respektin që po tregohet nga
shteti për të cilin kishte dhënë mund e
djersë. Takimi mes Gundoganit, Ozilit dhe
presidentit të Turqisë ishte bërë në muajin
maj.

Hysaj vazhdon
kontratën me
Napolin
Hysaj dhe Napoli do ti fillojnë bisedimet për
vazhdimin e kontratës. Këtë gjë e ka konfir-
muar vetë agjenti i Elseidit. Shumë klube evro-
piane ishin në kërkim të anësorit të djathtë të
kombëtares shqiptare. Chelsea ishte njëra
ndër skuadrat që e kërkonte me ngulm por
edhe trajneri i ri Maurizio Sarri. Hysaj ka pël-
qimin e Ancelottit ndërsa Mario Giufreddi
thur elozhe për anësorin duke thënë se "Hysaj
do të jetë edhe më i mirë se vitet e kaluara.
Gjithmonë ka menduar për fazën mbrojtëse
por tani me Ancelottin duhet të mendojë edhe
për fazën sulmuese. Në ndeshjet e para nën
urdhrat e Carlos ai dhuroi një asist dhe thuaj-
se shënoi edhe një gol". Në pyetjen që iu drej-
tua Giufreddit se pse nuk iu bashkua Chelseat
ky i fundit u shpreh se Hysaj është shumë i
lumtur te Napoli dhe se dëshiron të stërvitet
me Ancelottin. Javët që do të vijnë do të bise-
dohet edhe për kontratën e re të Hysajt. I lin-
dur në vitin 1994 Elseid Hysaj është njëri prej
lojtarëve më të mirë në Evropë.

Publicitet

NDRYSHE NGA OZIL, GUNDOGAN DO TË QËNDROJË TE KOMBËTARJA

Ylli i Cityt nuk largohet
nga kombëtarja gjermane
Gundogan thotë se për
asnjë moment nuk e ka
menduar largimin nga
kombëtarja gjermane edhe
përskaj ofendimeve dhe
racizmit të treguar ndaj tij



Lindin dyshimet se Neymar
mund te rikthehet në Spanjë. Brazi-
liani ka postuar disa fotografi në
rrjete sociale me ish shokët e tij të
skuadrë së Barcelonës. Real Madri-
di po bën çmos që ta sjellë magji-
starin Neymar në Madrid. Oferta
që presidenti i klubit madrilen, Flo-
rentino Perez, pritet të bëjë është
300 milionë euro. 

"Los Blancos" shpreson që UEFA
ta detyrojë PSG-në për ta liruar loj-
tarin për shkak të mosrespektimit
të Fair-Playt financiar. Fotografitë e
postuara në Spanjë filluan të bëjnë

bujë të madhe dhe t'i shtyjnë
tifozët madrilen të shpresojnë edhe
më tepër për një afrim të mund-
shëm. Ishte vetë sulmuesi i PSG-së
i cili demantoj këto zëra duke thënë
se do ta respektojë kontratën me
parisienët. 

"Do të qëndroj në Francë sepse
kam një kontratë me klubin më të
mirë. Po isha tek stërvitja e Barce-
lonës. I kam takuar të gjithë ba-
shkëlojtarët dhe kam kaluar një
kohë shumë të mirë. Më mungojnë
shumë kolegët e mi", është sh-
prehur Neymar para mediave. Ney-

mar shihet si zëvendësuesi ideal i
Cristiano Ronaldos pasi që ky i fun-
dit kaloi te Juventusi. 

Edhe lojtari edhe klubi PSG
kanë bërë të ditur se nuk do të ketë
ndonjë lëvizje, se paku jo deri në
përfundim të kontratës. Perez dhe
klubi madrilen nuk do të ndalen
deri në minutat e fundit. Deri më
tani nuk ka pasur ndonjë shpenzim
të madh ashtu siç ishte përfolur më
herët. Koha për ti shpenzuar paratë
në ndonjë emër të madh duket se
ka ardhur por sigurisht jo te Ney-
mar, por te ndonjë emër tjetër.

Neymar thotë se nuk lëviz nga PSG-ja

Portugezi
kërkon
më shumë
respekt
Mourinho u largua nga konfe-
renca për shtyp pas humbjes
0:3 në shtëpi nga Totenhemi.
Portugezi kërkoi më shumë re-
spekt dhe me këto fjalë e lëshoi
konferencën. Special One e lë-
shoi shumë shpejtë konfe-
rencën pasi regjistroi edhe
humbjen e dytë në Premier
Ligë. "Ata nuk kishin ndonjë gjë
speciale. Ne pranuam gol nga
korneri i tyre i parë. Deri në mi-
nutën e 50-të nuk kishin asnjë
gjuajtje. Ju dëshironi që me atë
gol të kundërshtarit ti jepni
fund gjithë ndeshjes. Ju jeni
duke e humbur kohën tuaj kot.
Unë jam bindur që gjykuesi më
i mirë në futboll janë tifozët. Ju
vetëm mund të vazhdoni me
kritikat tuaja. Ne kemi humbur
ndeshjen edhe ndaj Sevillas
këtu e më pastaj u vërshëllyem
nga tifozët sepse e merituam.
Sot ne humbëm ndeshjen për-
sëri por tifozët na duartrokitën
sepse zhvilluam ndeshje të
mirë. Rezultati ishte 3:0. Ju nuk
e dini se çfarë do të thotë ky re-
zultat. Tre me zero do të thotë
'Tre Premier Liga për mua'.
Vetëm unë vetë i kam fituar më
shume se 19 trajnerë tjerë së
bashku. Tre për mua dhe dy të
tjera për ta. Respektoni, respek-
toni, respektoni", ishin fjalët e
Mourinhos, ish trajnerit të Chel-
seat.

Rekordmeni i botës në garën e
100 dhe 200 metrave, Usain Bolt,
pritet të debutojë në ndeshje fut-
bolli. 

Pas një jave përgatitje në Au-
strali me ekipin e Central Coas
Mariners, xhamajkani këmbësh-
pejtë do të luajë në ndeshjen mi-
qësore ndaj një ekipi amator. Bolt
do të luajë si mesfushor i krahut
të majtë në këtë përballje. Fituesi
i 8 medaljeve të arta olimpike
është përgatitur shumë gjatë kë-
saj periudhe me ekipin e tij.  

"Ndjehem nervoz dhe i emo-
cionuar para ndeshjes miqësore, e
kështu do të ndjehem edhe në
ndeshje. Kjo përballje ka shumë
rëndësi për mua sepse nuk është
ndonjë ndeshje bamirësie. Synimi

im është që të nis një karrierë si
futbollist profesionist. Kam për të
bërë shumë gabime, për këtë gjë
jam i vetëdijshëm. Ndeshja ime
nuk do të jetë në nivel të lartë dhe
e mrekullueshme. Unë do ta jap
maksimumin nga vetja për tu

ndjerë krenar", është shprehur
Bolt. 

Gushtin e kaluar xhamajkani i
cili u largua nga atletika ka folur
për ushtrimet të cilat i ka kryer
ditëve të fundit. "Kam bërë stër-
vitje si mesfushor i krahut të

majtë. Ky është pozicioni i cili më
përshtatet më së miri mua dhe
karakteristikave të mia si sportist.
Nuk do të vrapoj gjatë tërë kohës.
Futbolli është lojë në grup dhe
unë jam praktikuar t'i përshtatëm
lojës në skuadër" tha kampioni.

La Liga përplot me surpriza.
Ikën Cristiano Ronaldo, rikthehet
Luis Nazario de Lima Ronaldo. Fe-
nomeni Ronaldo kërkon të blejë
klubin e Valladolidit, klub ky që ga-
ron në elitën e futbollit spanjoll.
Lajmin e bën të ditur "Cadena Ser"
ku thotë se braziliani do të bëhet
aksionar kryesor.  Shifra të cilën do
të ofrojë Ronaldo është 30 milionë
euro, e cila e bën automatikisht pre-

sident të skuadrës. Drejtuesit ak-
tual të skuadrës kanë refuzuar edhe
oferta më të larta por edhe më të
mira ekonomikisht për ta bërë li-
der "Fenomenin" e futbollit.  Pas zyr-
tarizimit të marrëveshjes, klubi do
të vazhdojë të udhëhiqet nga Kar-
los Suarez. Ky i fundit do të vazh-
dojë ta administrojë klubin deri sa
Ronaldo të ambientohet Ronaldo
"Fenomeni" me rrjedhën e punës.

Valencia arrin akordin me PSG-
së për ta blerë Goncalo Guedesin.
Shumë muaj bisedime dhe në
fund parisinët kanë lënë të lirë fut-
bollistin ti bashkohet klubit nga
Spanja. Portugezi iu bashkua Va-
lencias për shumën e 40 milionë
eurove. 

Për blerjen e lojtarit u vu në lë-
vizje edhe presidenti i klubit Peter
Lim, i cili së bashku me Nasser Al
Khelaifin në tryezë i dhanë fund
telenovelës së gjatë. Njashtu edhe
agjenti i lojtarit Jorge Mendes ish-
te ndër figurat kryesore që luajti
rol të madh në transferimin e ta-

lentit të tij. Parisienët nuk do të
kenë të drejtë riblerjeje për 21
vjeçarin. Valencia në vete tani ka
një xhevahir i cili kërkohej edhe
nga shumë klube tjera. Forca e re-
partit të mesfushës tani është
edhe më e fortë për klubin
spanjoll. Futbollisti në fjalë më
herët ka qenë pjesëtar i grupmo-
shave të reja të Benfikës e më pas
edhe i ekipit të parë. 

Në vitin 2016 u transferua tek
PSG-ja ku zhvilloi gjithsej 8 nde-
shje por pa shënuar gol, ndërsa tek
Valencia si huazim zhvilloi 33 nde-
shje dhe shënoi 5 gola.

KAMPIONI I BOTËS NË ATLETIKË BËHET FUTBOLLIST PROFESIONIST

Një ditë do të më vijë
koha edhe mua kur do të
debutoj si futbollist
profesionist. Kështu ishte
shprehur Usain Bolt disa
vite më parë, pasi kjo
ishte ëndrra e tij 

Guedes, lojtari më i ri i ValenciasFenomeni Ronaldo 
blen Valladolidin

////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Xhamajkani
debuton 
në ndeshje
futbolli

Historia e futbollistit që të
gjithë po flasin këto ditë. Bëhet
fjalë për një djalosh i cili katër
muaj më parë luante në rrugët e
Konakry të Guineas. Njerëzit e
lagjes e quanin "Baba Neymar" për
shkak të spektaklit që dhuronte.
Tani do të jetë përballja e vërtetë
mes "Baba Neymarit" dhe Neymar
të vërtetë në Ligue 1. Jules Keita ka
filluar me spektaklin e tij edhe në

Ligën e Parë të Francës duke shë-
nuar dy gola e dhuruar një asist,
të cilat e fundosën Nicen e Vieiras.
Dijon gjendet në vendin e parë për
momentin me pikë të njëjta si
PSG-ja. Keita ishte braktisur në
rrugë nga menaxherët e tij, pa para
dhe pa dokumente. Kjo është një
histori e rrallë e cila i përket 20
vjeçarit nga Guinea, i cili gati një vit
është pa klub dhe është stërvitur

në Konakry. Ish menaxherët e tij e
kishin lënë në Francë pa para dhe
pa dokumente për të mos u kthyer
më që ta takojnë, tregon "L'quipe".
Nuk ishte mundësia as edhe të
shkonte në ndonjë klub tjetër
evropian për t'i shfaqur aftësitë e
veta si futbollist. Vullneti dhe dë-
shira e madhe për tu bërë futbolli-
st profesionist bëri që Keita të
rikthehet në vendlindje, ndërsa

stërvitjet i kreu në rrugë. Klubi i tij
aktual Dijon u telefonua nga disa
zbulues talentesh afrikan dhe
menjëherë u vënë në lëvizje. Në
muajin qershor Keita ka firmosur
kontratë 3 vjeçare me Dijon. Me 11
gusht bëri debutimin në Ligue 1,
ndërsa javën që lamë pas shënoi
dy golat e tij të parë. Për fund Kei-
ta tha: "Në Guinea më thërrasin
Baba Neymar, dhe ndoshta mund
të bëhem i fortë sa ai por pse jo
edhe më shumë".

Fitojnë motrat
Williams,
eliminohet
Simona Halep
Surpriza më e madhe e këtij
Grand Slami ishte eliminimi i
tenistes rumune Simona Ha-
lep. Rumunja u eliminua që në
takimin e parë të US Open. Në
turin e dytë tenistja spanjolle
Garbine Muguruza avancoi
duke mundur 2:0, (6:3, 6:0) te-
nisten kineze Shuai Peng, ku
ky takim ishte vetëm formali-
tet për numrin 3 të botës.
Ky turne filloi mbarë për mo-
trat Williams, të cilat në raun-
din e parë i fituan përballjet.
Rusja Zvetlana Kunzetsova u
mposht 2:1 në sete nga Venus
(6:3, 5:7 dhe 6:3). Kjo ishte një
ndeshje me rivalitet të madh
edhe pse tenistja amerikane
ishte më e shkathët. Serena
Williams korri fitore bindëse
me 2:0 në sete ndaj polakes
Magda Linete (6:4, 6:0). Ame-
rikanja dominoi në këtë nde-
shje duke qenë superiore në
fushë.
Viktoria Azarenka poashtu ka
korrur fitore duke mposhtu sl-
lovaken Viktoria Kuzmova me
2:0 (6:3, 7:5). Tenistja tjetër e
cila spikati ishte edhe ame-
rikania Sloane Stephens ndaj
Evgenia Rodina, ukrainasja
Elina Svitolina ndaj Sachia
Vikeryt dhe çekja Karolina Pli-
skova ndaj Zarina Diyas.

Alcacer
huazohet 
te Borussia
Dortmundi
Borussia Dortmund blen Paco
Alcacerin nga Barcelona në
formë huazimi një vjeçar për
shumën e 2.5 milionë eurove.
Sulmuesi spanjoll ka kaluar te-
stet mjekësore tek klubi gjer-
man dhe pritet që ti bashkohet
skuadrës në stërvitje. Mundësia
e blerjes së kartonit të sulmuesit
është 20 milionë euro. Interesim
për spanjollin kishin shfaqur
edhe klube tjera si Real Betis
dhe Porto. 24 vjeçari e pa të ar-
syeshme kalimin tek verdhe-
zinjtë si opsion më të mirë.  Al-
cacer u bashkua me katalanasit
në vitin 2016 nga Valencia për
shumën e 30 milionë eurove, ku
nënshkroi kontratë 5 vjeçare me
klubin. Në gjithsej 50 paraqitje
për klubin sulmuesi arriti të shë-
nojë 15 gola. Për përfaqësuesen
spanjolle Paco ka arritur të shë-
nojë 6 gola në 13 paraqitje. 

Sulmuesi i Leicester Cityt ka
vendosur që të mos luajë më për
kombëtaren angleze. Pas bisedës
së zhvilluar mes trajnerit Gareth
Southgate dhe Vardyt ky i fundit
ka dhënë dorëheqje nga ekipi
duke thënë se trajneri kërkon
emra të rinj në ekip. Gjithsej 26
paraqitje për Leicesterin dhe 7
gola të shënuar që nga viti 2015
kur edhe u bë pjesëtar i "Tre
Luanëve". Për "The Guardian", 31
vjeçari ka thënë se kanë qenë disa
shkaqe të cilat e shtynë për ta
braktisur kombëtaren. Së pari
ishte mosha dhe e dyta për të ka-
luar më shumë kohë me familjen
e tij. "Është një kohë e gjatë që po
mendoj largimin. Nuk mund të

bëhem më i ri dhe i kam thënë
trajnerit që më e mira zgjidhje
është të tërhiqem. Ai më tha se
duhet të sjellë futbollistë të ri dhe
të fitojnë eksperiencë. Por nëse

sulmuesit janë të lënduar unë
përsëri do të ndryshojë mendje
dhe do të rikthehem për ti ndih-
muar kombëtares", është sh-
prehur Vardy.

DIJON KA NJË DIAMANT NË KLUB, E THËRRASIN NEYMAR

Baba Neymar, surpriza e Ligue 1
Nga një djalosh i cili
ishte lënë në rrugë
pa para dhe
dokumente, tani
njihet si njëri ndër
talentët më të
mëdhenj të Ligës së
Parë të Futbollit në
Francë

Vardy pensionohet nga kombëtarja angleze

Pas 23 vitesh karrierë, më në
fund 41 vjeçari argjentinas i jep
fund basketbollit aktiv. Ginobili
është cilësuar si basketbollisti më
i mirë i huaj në historinë e NBA-së.
Me 4 kampionate dhe një medalje
të artë olimpike është i vetmi loj-
tar jo amerikan që e ka arritur këtë
gjë. Manu është shpallur edhe loj-
tari më i mirë në ndeshjet "All
Star" në vitet 2005 dhe 2011 dhe
"Lojtari i 6 më i mirë i vitit" në vitin
2008.

Në Twitter basketbollisti ka
shkruar: "Ka qenë një udhëtim i

mrekullueshëm. Kam shkuar për-
tej ëndrrave të mia më të çmen-
dura". Karriera e Ginobilit filloi në
vitin 1995 në Argjentinë. Me Spurs
u bashkua në vitin 2002. Me
Argjentinën e fitoi medaljen e
artë olimpike në Athinë në vitin
2004. 1057 ndeshje të zhvilluara
në sezone të rregullta, po ashtu
edhe 218 ndeshje Play Off me
Spursat. Për ekipin nga Teksasi
Manu Ginobili u rendit në Top-5 e
të gjitha kohërave, me gjithsej
14043 pikë, 4001 asistime dhe
1392 topa të vjedhur.

Manu Ginobili i jep 
lamtumirën basketbollit

NË FOTO
D BILETË BABAI

DASHI 21. mars - 20. prill
Orët e para të mëngjesit do ju gjejnë më të gjallë

dhe energjik dhe për këtë arsye do të arrini të çoni deri në fund
të gjitha ato çështje që i keni lënë pezull gjatë javëve të fun-
dit. Edhe në dashuri mund të riktheheni në lojë, por duhet të
jeni të gatshëm që të hapeni pa u druajtur dhe për të treguar
anën tuaj më të ëmbël.

DEMI 21. prill - 21. maj
Jini luftarak dhe mos kini frikë që të mbroni men-

dimet dhe idetë tuaja, pasi vetëm duke u treguar të vendo-
sur dhe autoritar do të arrini të motivoni kolegët tuaj që të
ndjekin nismat tuaja. Në dashuri, duhet të tregoheni më të
kujdesshëm.

BINJAKET 22. maj - 21. qershor
Në këtë moment është e rëndësishme që të bëni

më shumë qartësi mendore për të rirregulluar të gjitha an-
gazhimet tuaja, duke i dhënë prioritet çështjeve më urgjen-
te. Në mbrëmje mundohuni të mos lini pas dore dashurinë
dhe familjen. Sa i takon investimeve bëni kujdes.

GAFORRJA 22. qershor - 22. korrik
Mos jini të dekurajuar dhe pesimist, pasi pavarë-

sisht ngadalësimit të një projekti tuaj, i keni të gjitha
mundësitë për të arritur rezultate të mëdha. Parashikohen
mundësi shumë të mira për të dalë nga rutina juaj e përdit-
shme dhe për të qenë më dinamik.

LUANI 23. korrik - 22. gusht
Kjo javë do ju gjejë mjaft romantik dhe të gatshëm

në dashuri dhe kjo në sajë të konfirmimeve që keni marrë së
fundmi nga ana e një personi, të cilin e keni përzemër. Në ven-
din e punës jini më bashkëpunues, pasi intuita juaj do të re-
zultojë fituese.

VIRGJERESHA                  23. gusht - 23. shtator
Kjo ditë ju fton që të pranoni sugjerimet e miqve dhe ko-

legëve, pasi në këtë moment do të keni nevojë për ndonjë stimul më
shumë për të përmbyllur me sukses një projekt të ri. Vendosmëria që
keni do ju lejojë që të forconi të gjitha lidhjet tuaja.

PESHORJA 24. shtator - 23. tetor
Mundohuni që ta keni mbrëmjen të lirë për tu relak-

suar dhe për të kaluar më shumë kohë cilësore bashkë me fa-
miljen ose partnerin/en, në mënyrë që të sheshoni largësinë e
krijuar. Në vendin e punës nuk do të mungojnë momentet e
tensionit, ndaj jini të kujdesshëm ndaj debateve tejet të nde-
zura të cilat mund të ndikojnë negativisht në humorin tuaj.

AKREPI 24. tetor - 22. nëntor
Kjo e martë do të jetë mjaft intensive nga pikë-

pamja emotive, ku do të riktheheni të jeni mjaft tërheqës
dhe karizmatik dhe kjo gjë do ju lejojë që të bëni për vete
disa persona. Në vendin e punës do të jeni të rrethuar nga
aleatë të vlefshëm.

SHIGJETARI 23. nëntor - 21. dhjetor
Shmangni debatet e kota në vendin e punës, sido-

mos nëse jeni në kërkim të marrëveshjeve të reja, të cilat do
ju lejojnë të shprehni më mirë krijimtarinë dhe talentin
tuaj. Për të rigjetur ekuilibrin në raportin tuaj, duhet të jeni
të gatshëm që të pranoni disa kompromise.

BRICJAPI 22. dhjetor - 20. janar
Parashikohet një ditë e cila do ju lejojë që të vini në

vijë disa projekte të cilat i keni zvarritur prej kohësh. Këshil-
lohet që të ndiqni disa këshilla të vlefshme nga disa persona
që i keni afër, sidomos nëse jeni konfuz në dashuri.

UJORI 21. janar - 19. shkurt
Po kaloni një fazë të rëndësishme transformimi,

megjithatë duhet të jeni të gatshëm të vini në pah gjithë ba-
gazhin tuaj. Sjellja juaj do të bëjë që të merrni më shumë
përgjegjësi në vendin e punës.

PESHQIT 20. shkurt - 20. mars
Mos lejoni që ankthi dhe nervozizmi juaj në dashu-

ri të përcillet edhe në raporte të tjera delikate, pasi mund të
ushqejë tensione shumë të mëdha. Kjo e martë nxjerr në pah
guximin në vendin tuaj të punës.



Çfarë do të bënit për të
mbledhur paratë sa më shpejt
për të realizuar dëshirat tuaja?
Ka nga ata që i përkushtohen
punës. Por modelja nga Azer-
bajxhani, Mahbuba Mammadza-
da, ka zgjedhur një rrugë që i
duket më e lehtë. Ajo vendosi të
nxjerrë në ankand virgjërinë e saj.
Oferta më e ulët që do të pra-
nohet është plot 100 mijë euro.
Daily Mail shkruan se njoftimi
është postuar në një faqe inter-
neti të veçantë e quajtur “Cinde-
rella Escorts”, ku Miss Mammad-
zada u regjistrua nën
pseudonimin Maria, duke pu-
blikuar një video ku shpjegon ar-
syet për veprimin e saj. 23-
vjeçarja  tregon dëshirën për të
bërë krenare nënën e saj, për t’i
blerë asaj një shtëpi, për të vazh-
duar studimet universitare jashtë
vendit dhe për të udhëtuar nëpër
botë. Kush do të ofrojë më shumë
për virgjërinë e modeles, do të
kalojë një natë me të në një hotel
në Gjermani. Sipas agjencisë,
Mahbuba Mammadzada e cila
jeton dhe punon në Turqi, merr
pjesë në shumë shfaqje të modës
të markave ndërkombëtare.

Modelja 
23-vjeçare 
nxjerr 
virgjërinë 
në shitje

24 MOZAIK
Koha, e mërkurë, 29 gusht 2018 

1125 - Duka Lotharius i Supplin-
burg-ut zgjidhet Mbret i Gjermani-
së. 

1563 - Dëbohen hebrenjtë nga
Neutitschlin i Moravisë.

1645 - Holandezët dhe Indianët
nënshkruajnë Traktat të Paqes (New
Amsterdam më vonë New York)

1682 - William
Penn niset nga
Anglia për të hu-
lumtuar vende të
reja.

1813 - Beteja e
Kulm-it: Forcat

franceze munden nga Aleanca au-
striake prusiane dhe ruse.

1835 - Themelohet qyteti i Melbur-
nit në Australi.

1918 - Çekosllovakia bëhet repu-
blikë e pavarur.

1918 - Fanja Kaplan shtie në Leni-
nin.

1928 - Xhalvahari Nehru kërkon
pavarësinë e Indisë.

1944 - Tupat sovjetike futen në
Bukuresht të Rumanisë. 

1945 - Hong Kong lirohet nga Japo-
nia.

PROVIMI
Babai: Bir, a i ke ditur pyetjet në pro-
vim?
Djali: Po, babi!
Babai: E pse ke rënë nga provimi,
biri im i dashur?
Djali: Nuk i dija përgjigjet, babi...

Çmimi është çfarë paguan. Vlera
është çfarë merr. (Warren Buffett)

Pjesa e vetme e tru-
pit që nuk ka fur-
nizim me gjak
është kornea e
syrit. Ajo merr
oksigjen direkt
nga ajri.

Truri i njeriut ka kapa-
citet kujtese që
është i bara-
bartë me më
shumë se katër
terabajt në një
hard drive.

Një fëmijë i porsa-
lindur mund të
marrë frymë
dhe të gëlltisë
në të njëjtën
kohë deri në sh-
tatë muaj.

Një buf i vogël është fotografuar duke falënderuar
nënën e tij për darkën me një puthje të ëmbël në
faqe. Me barkun e mbushur plot, bufi ishte
mirënjohës ndaj nënës së tij që e kishte gjithë ditën
duke kërkuar ushqim për të voglin e saj. Fotografi Jef-
frey Van Daele, kapi momentin e adhurueshëm një
fshat në Kalmthout të Belgjikës. 43-vjeçari tha: “Unë
kam ndenjur i fshehur për disa orë, gjatë këtyre orë-
ve prindërit vazhdimisht sillnin ushqim për të vegj-
lit”. “Më i vogli po hante shumë shpejt kështu që unë
bëra gati kamerën në mënyrë që të mos humbisja
asnjë moment”. “Në momentin kur ushqimi mbaroi,
bufi i vogël u afrua dhe nëna e tij po shihte nga ka-
mera”. “Këto momente krijuan iluzionin e një
puthjeje. Në fakt nëna është me fat që nuk humbi
njërin sy”.

Truri femëror reziston më mirë se ai i
meshkujve. Kështu lufta mes gjinive në
hapësirë duket se anon gjithnjë e më tepër
në ngjyrën rozë. Sipas kërkimeve më të fun-
dit, rezulton se truri i femrës i reziston
shumë më mirë bombardimit të rrezeve të
rrezikshme  kozmike. Kërkimi është kryer
nga Universiteti i Kalifornisë në San Franci-
sco dhe rezultatet janë publikuar në revi-
stën ‘Brain, Behavior and Immunity’. Në la-
borator, eksperimentet janë kryer mbi
kaviet dhe nëse të dhënat konfirmohen
edhe mbi njerëzit, në të ardhmen kjo mund
të ndikojë në përzgjedhjen e astronautëve
në udhëtimet e tyre në Hënë dhe Mars. Ak-
tualisht NASA po planifikon kërkime të reja
mbi këtë argument për të kuptuar meka-

nizmat që qëndrojnë pas këtyre ndryshi-
meve thelbësore mes dy sekseve. Aktualisht
mendohet se disa lloje qelizash arrijnë të
mbrojnë trurin femëror nga sulmet e radia-
cioneve në hapësirë, dhe tani hapi tjetër
është të kuptohet cila është arsyeja që i bën
kaq të forta, në mënyrë që të zhvillohen traj-
time ad hoc në të ardhmen.

Ju ka ndodhur që telefoni juaj papritur të
nxehet së tepërmi, të ngadalësohet apo ba-
teria të konsumohet më shpejt se zakonisht?
Nëse po, atëherë hakerat kanë ndërhyrë në
telefonin tuaj. Ky është paralajmërimi që ja-
pin ekspertët që studiojnë një lloj sulmi të ri
të quajtur “cryptojacking”. Ata shpjegojnë se
hakerat mund të kenë ndërhyrë në telefonin
tuaj për të marrë Bitcoin, monedhë virtuale.
Për këtë, ata shfrytëzojnë fshehurazi proce-
sorët e smartphone. Brenda një aplikacioni
ose programi të padëmshëm që ju keni në ce-
lular, mund të përmbajë Bitcoine. Zakonisht,
lojërat janë ato që përmbajnë Bitcoine. Këto
aplikacione janë shënjestër e hakerave, të
cilët ndërhyjnë fshehurazi në smartphone-in
tuaj. Ka disa aplikacione që përmbajnë kode
të fshehura, e në këtë mënyrë hakerat
ndërhyjnë në procesorin e pajisjes suaj. Në
këtë moment, duke shfrytëzuar procesorin

në maksimum për të marrë Bitcoinet, telefo-
ni juaj mund të ngadalësohet se tepërmi, të
tejnxehet apo t’i bjerë bateria. Ekspertët e
sigurisë paralajmërojnë se një nga këto
aplikacione që mund të shërbejë si kurth për
përdoruesit, por ndërkohë është objekt sul-
mi nga hakerat, është Bug Smasher, një lojë
që gjendet lehtësisht në Google Play. Ju nuk
jeni në dijeni në momentin që një haker
mund të ndërhyjë në telefonin tuaj, por nëse
vini re se pajisja po përjeton anomalitet,
merrni parasysh këtë fakt. Si duhet të vepro-
ni? Praktikisht nuk mund të bëni asgjë. Për
përdoruesit e Android, Google thotë se po
punon për të forcuar akoma më shumë sigu-
rinë. Ndërsa Apple ka kontroll më të rreptë
rreth aplikacioneve që instalohen në iPhone.
Prandaj hakerat shënjestrojnë më pak iPho-
ne dhe më shumë telefonat me platformën
Android.

Dashuri e bufit të vogël që 
“puth” nënën në faqe 

Hakerat kanë hyrë në telefonin tuaj!

Truri i femrave 
më rezistent se ai i meshkujve

